
Хастарлӑ, хыт утӑмлӑ пулӑр, 
Ҫӗршывӑн хастар ачисем,
Вут кайӑклӑн вӗҫӗр, ан юлӑр,
Ан юлӑр кунҫул уттинчен.

ҪБҪПЁЛ МИШШИ.

«]ЭД анпа пӗр ҫулсенчи ҫынсен хӑйеен пурнӑҫӗнче уй- 
рӑмах нумай курма тиврӗ. Тӗрӗссипе, Созет госу- 

дарствин пётӗм историйӗ, совет халӑхӗн пӗтӗм паттӑр 
кӗрешӗвӗ пирӗн куҫ умӗнче пулса иртрӗ. Эпир хамӑр та 
ҫав кӗрешӳрен аякра тӑман — пионер ҫулне ҫитсессӗ- 
нех общество пурнӑҫне хӗрӳллӗн хутшӑннӑ, вӑхӑт ҫит- 
сен — Тӑван ҫӗршыва алла хӗҫпӑшал тытса хӳтӗле- 
нӗ,— тесе ҫырать чӑвашсен паллӑ писателӗ, журна- 
лисчӗ, критикӗ Леонид Яковлевич Агаксв «Хамӑн пу- 
рӑнӑҫӑмиа ӗҫёмсем ҫинчен» ятлӑ автобиографилле 
очеркӗнче. Пиеателӗн пурнӑҫӗпе унӑн литературӑри 
пысӑк ӗҫӗсене тишкӗрсе тухсан ҫак сӑмахсем тӗрӗсси 
яр-уҫҫӑн курӑнать.

Л. Агаков 1910 ҫулхи апрелӗн 18-мӗшӗнче Чӑваш 
реепубликинче, Етӗрне районӗнчи Ҫуткасси ялӗнче, 
учитель килйышӗнче ҫуралсаӳснӗ. 1924 ҫулта Етӗрнере 
пионер организацийӗ йӗркеленсен, вӑл кунта чи мал- 
танхи пионерсенчен пӗри пулнӑ. 1925 ҫулхи январь 
уйӑхӗнче, аслӑ ҫулпуҫӑмӑр В. И. Ленин вилнӗренпе 
ҫулталӑк ҫитнӗ кун, ӑна комсомол ретне илнӗ. «Эпир 
ӗмӗр-ӗмӗр тӳрӗ кӑмӑллӑ ленинецсем пулма тупа тура- 
мар. Ҫав ҫулах мана нгкулти стена хаҫачӗн редакторӗ 
турӗҫ те, ш  вара техникумран вӗренее тухиччен те ҫав 
«должноҫран» хӑтӑлаймарӑм»,— тесе аса илет Леонид 
Яковлевич.

КУНҪУЛ УТТЙПЕ

Ялти шкулта вёреннё чухнех пулас писатель илем- 
лӗ литературӑпа тимлӗн интересленет: вырӑс писателё- 
сем Л. Н. Толстой, И. С. Тургенев, А. П. Чехов, 
В. Г. Короленко, А. М. Горький ҫырнӑ произведенисене 
нумай вулать. Каярахпа, Етёрнери педтехникумра вё
реннё чух, хӑй те вал Ш упашкарта тухса таракан ха- 
ҫатсемпе журналсене тӑтӑшах ҫырса тӑма тытӑнать. 
«Эпӗ ҫырнӑ пӗрремӗш заметка «Канашра» 1924 ҫулта 
ҫапӑнса тухрӗ те, хальхи пекех астӑватӑп, ниҫта кайса 
кӗрейми хӗпӗртенӗччӗ,— тет Леонид Яковлевич.—Ҫа- 
вӑн хыҫҫӑн вара эпӗ хаҫатран пӗртте уйрӑлман...» Ҫа- 
кӑн хыҫҫӑн унӑн заметкисемпе статйисем, пӗчӗк очер- 
кӗсемпе калавӗсем, фельетонӗсем «Канаш», «Ҫамрӑк 
хресчен», «Пирӗн ял» хаҫатсемпе «Капкӑн» журналта 
1925—1926 ҫулсенче час-часах пичетленсе пыраҫҫӗ.

Пултаруллӑ та хастар корреспондента чӑваш писа- 
телӗсемпе журналисчӗсем А. Золотов, Иван Мучи, 
Н. Ваҫанкка, С. Лашман илемлӗ литературӑра ӗҫлеме 
хавхалантараҫҫӗ, ырӑ канашсем парса, калавсем, очерк- 
сем ҫырма пулӑшаҫҫӗ. 1928 ҫулта, Етӗрнери педтехни- 
кумран вӗренсе тухнӑ хыҫҫӑн, Л. Агакова Ш упашкара 
«Канаш» хаҫат редакцине ӗҫлеме чӗнсе илеҫҫӗ. Ҫав 
ҫулхине унӑн асӑннӑ хаҫатра «Тумхахлӑ ҫул» ятлӑ пы- 
сӑк калавӗ пичетленсе тухать. (Ана ҫамрӑк писатель 
хӑй хушамачӗпе мар, Леон Линч псевдонимпа ҫапса 
кӑларнӑ).

«Канаш» хаҫатра ӗҫленӗ вӑхӑтра Л. Агаков тӑтӑ- 
ш ах республикӑри хуласемпе ялсене тухса ҫӳрет, пӗр- 
ремӗш пилӗкҫуллӑх стройкисенче, пуҫласа чӑмӑртаннӑ 
колхозсенче пулать, очерксем ҫырать. «Питӗ усӑллӑ 
пулчӗ вӑл маншӑн. Очерксем нумай ҫыртӑм. Калавсем 
ҫуралчӗҫ...» — тет ҫав вӑхӑта аса илнӗ май писатель.

1930 ҫулта Л. Агаковӑн «Волонтер» коммунӑн пур- 
нӑҫӗ» ятлӑ пӗрремӗш кӗнеки, ҫавӑн хыҫҫӑнах, 1931 ҫул- 
та, ачасем валли ҫырнӑ «Вӗтлӗхри отрядпа» «Юлашки 
юмах» кӗнекисем пичетленсе тухаҫҫӗ. Вӗсем пирӗн ача- 
пӑча литературинче пултаруллӑ ҫӗнӗ писатель ҫурал- 
нине пӗлтернӗ. Критика та хӑй вӑхӑтӗнче ҫав кӗнеке- 
сем пирки ырӑ сӑмах каланӑ.

1932 ҫулта, реопубликӑри паллӑрах стройкӑсемпе 
Чулхулари — хальхи Горький хулинчи — автозаводра 
пулнӑ хыҫҫӑн, Л. Агаков «Хӑват» ятлӑ драмӑллӑ про- 
изведени ҫырать. Ана Чӑваш академи драма театрӗн-

че лартнӑ. Чӑнах та, ку пьеса писатель пултарулӑхӗн- 
че паллӑ вырӑнах йышӑнайман, мёншӗн тесен ун чух
не унӑн драматург опычӗ те пулман-ха. Ҫитменнине, вӑл 
театр ӗҫне те кирлӗ таранах пӗлсе кайман. Ҫавна ҫам- 
рӑк писатель хӑй те ӑнланнӑ, пьеса тухнӑ ҫулхинех, 
хӑйӗн пӗлӗвёпе литературӑри ӑсталӑхне ӳстерес ӗмӗт 
тытса, Мускаври А. В. Луначарский ячӗпе хисеплене- 
кен театр искусствин институтне вӗренме кӗнӗ.

«Вӗренӳ питӗ лайӑх пычӗ,— тесе ҫырать Л. Агаков 
автобиографилле очеркӗнче.— Литература, театр, ис
кусство историсене паллӑ профессорсем вӗрентетчӗҫ. 
Эрнере пӗрре Мускаври чи чаплӑ театрсене каяттӑмӑр 
(«у пирӗн вӗренӳ шутне кӗнё), час-часах пирӗн пата 
пыеӑк писательсем пырса хӑйсен творчестви ҫинчен 
каласа кӑтартатчӗҫ. Эпир А. Афиногенов, Н. Погодин,
В. Вишневский, В. Катаев, Л. Славин, В. Ш кваркин та- 
та ыттисем каласа панисене итленё. Писательсен Союз- 
не тёрлё дискуссисене итлеме ҫӳреттӗмӗр — вал та 
усӑллӑччӗ пирёншён».

Институтран вӗренсе тухнӑ хыҫҫӑн пёр вӑхӑт 
Л. Агаков Ш упашкарти театр техникумӗнче, чӑваш пи- 
сателёсен Союзёнче, искусство учрежденийӗсенче ӗҫ- 
лет, ҫав хушӑрах кӑлавсемпе очерксем, литературӑпа 
искусство ыйтӑвӗсем тӑрӑх тӗрлӗ статьясем нумай ҫы- 
рать, вырӑс писателӗсен произведенийӗсене чӑваш ла 
куҫарать. 1937 ҫулхи кӗркуннерен пуҫласа пӗр ҫулта- 
лӑка яхӑн вӑл чӑваш литературин классике К. В. Ива
нов ҫуралса ӳснӗ вырӑнсенче — Пушкӑрт республи- 
кинчи чӑвашсем патӗнче, Пишпӳлекри колхоз театрӗн 
художествӑллӑ руководителӗ пулса ӗҫлет.

Леонид Агаков — икӗ вӑрҫӑра алла хӗҫпӑшал тытса 
Тӑван ҫӗршыва хӳтӗленӗ писателыпатриот. Хӗрлӗ Ҫар 
ретне ӑна 1938 ҫулта илнӗ. Малтан унӑн ҫар служби 
Ленинградра иртнӗ. Унта вӑл хӑйӗн каярахпа чӑваш 
совет литературинче паллӑ вырӑн йышӑннӑ «Пӗрре, 
ҫуркунне...» повеҫне ҫырать. Писатель ҫак произведе- 
нире чӑваш ялӗсенчи малтанхи коммунистсемпе комсо- 
молецсем 1921—1922 ҫулсенче Совет влаҫне ҫирӗпле- 
теосишӗн класс тӑшманӗсене хирӗҫ хӑюллӑн кӗрешни- 
не, вӗсене ҫӗнтерсе пынине анлӑн сӑнласа кӑтартнӑ. 
Ҫав повесть пичетленсе тухнӑ хыҫҫӑнах, 1939 ҫулта, 
Леонид Агакова СССРти писательсен Союзӗн членне 
илеҫҫӗ.

1939 ҫулхи ноябрей 30-мӗшӗнче шурӑ финсемпе 
вӑрҫӑ тапрансан, писатель тӳрех ҫапӑҫӑва кӗрет, Ман- 
нергейм линине штурмланӑ ҫӗре хутшӑнать. Шурӑ 
финсемпе ҫапӑҫса аманнӑ хыҫҫӑн, Ленинград хулин- 
чи госпитальте выртнӑ чухне, вӑл хӑйӗн «Разведчик 
Джунгали», «Пулеметчик юрлать» тата «Приказ» ятлӑ 
калавӗсене ҫырать.

Ш ӑп ҫав вӑхӑтра, 1940 ҫулхи январь уйӑхӗнче, ма- 
нӑн Леонид Агаковпа тӗл пулса паллаш ма тӳрӗ килчӗ. 
Ун чухне вӑл госпитальте сывалнӑ хыҫҫӑн ьӑхӑтлӑха 
амӑшӗ патне Кӳкеҫе курма килнӗччӗ те, чӑваш писате- 
лӗсем ӑна Ш упашкара чӗнсе илчӗҫ. Эпир вара, педаго
гика инстктутӗнчи литкружок членӗсем, ӑна хамӑр па
та пыма йыхрав турӑмӑр. Института вӑл 10—15 минут 
маларах ҫитрӗ. Шинеллӗ писателе эпир тӳрех сырса ил- 
тӗмӗр, ыйту ҫине ыйту пара пуҫларӑмӑр. Л. Агаковпа 
тӗл пуличчен эпир финн вӑрҫинче ҫапӑҫнӑ ҫынна пӗрре 
те курманччӗ-ха! Кӑпггах калаҫкаласа тӑнӑ хыҫҫӑн вӑл 
пирӗнпе пӗрле зала кӗчӗ. Студентсем ӑна хыттӑн алӑ 
ҫупоа кӗтсе илчӗҫ. Вӗсем пурте кунта вӑрҫӑран аманса 
таврӑннӑ писателе курма, итлеме пуҫтарӑннӑ. Ҫапӑҫу- 
сем вӑхӑтӗнчи эпизодсем ҫинчен вӑл пире тӗплӗ те чу- 
на ҫӗклемелле интереслӗ каласа кӑтартрӗ. Юлашкин- 
чен Л. Агаков Тӑван ҫёршыва хӳтӗлеме ҫар ӗҫне лайӑх 
пӗлекен ҫынсем питӗ кирли ҫинчен каларӗ те пирӗнпе 
сьтпуллаш са уйрӑлчӗ. Ик-виҫ эрнерен вӑл каллех Хӗр- 
лӗ Ҫара таврӑннӑ, терӗҫ. Хальхинче вара писателе Эс- 
тоние, Саарема (Эзель) утравӗ ҫине службӑна янӑ 
пулнӑ.

1940 ҫулхи кӗркунне Леонид Яковлевич демобили- 
заци йӗркипе Ш упашкара таврӑнать. Унӑн ӗнтӗ Ҫырас, 
ӗҫлес килет. Анчах 7—8 уйӑхран каллех вӑрҫӑ — Тӑ- 
ван ҫӗршывӑн Аслӑ вӑрҫи пуҫланать. 1941 ҫулхи август 
уйӑхӗнче вара Л. Агаков тепӗр хут Хӗрлӗ Ҫара каять. 
М алтанах вӑтам командирсен курсӗнче вӗренет, пӗр вӑ- 
хӑт запасри бригадӑра фронт валли резервсем хатӗрле- 
нӗ ҫӗрте ӗҫленӗ хыҫҫӑн ӑна фронта яраҫҫӗ, унта вӑл 
малтан рота командирӗ пулать, каярахпа дивизири 
«Советский патриот» хаҫат редакцийӗн секретарӗнче 
ӗҫлет. 1942 ҫулхи кӗркунне ӑна коммунистсен парти 
членён кандидатне илеҫҫӗ, 1943 ҫулхи октябрь уйӑхӗн- 
че, пирӗн ҫарсем Днепр урлӑ каҫсан, члена йышӑнаҫҫӗ. 
Ҫав ҫулах Л. Агакова «За боевые заслуги» медальпе,

тепӗр ҫулхине Хӗрлӗ Ҫӑлтӑр орденӗпе наградӑлаҫҫӗ.
Совет писателӗсем фронтра мёнле ӗҫлени ҫинчен 

А. Твардовский «Василий Теркин» поэминче пит лайӑх 
к ал ан ӑ :

Вӑрҫӑра, кӑшт вӑрттӑн—•
карттӑн,

Шыв анан блиндажсенче,
Кустӑрма ҫумӗсенче,
Ҫумӑр айӗн, плащ-налаткӑн 
Хӳттинче, ҫулсем ҫинче 
Тетраде эп кӑлараттӑм,
Сивӗ ҫилӗн уҫҫинче 
Алсана ш ӑлпа хываттӑм,
Сапаланчӑк пурнакан 
Ҫак йӗркесене ҫыраттӑм...

Л. Агаков та ҫавӑн пекех ҫапӑҫу хирӗнчех, ҫӗрпӳрт- 
семпе блиндажсенче е пӗр-нӗр ҫӗтӗк-ҫатӑк ҫуртра, ӑҫта 
май килнӗ, ҫавӑнта совет салтакӗсен вӑрҫӑри паттӑрлӑх- 
не сӑнлакан произведенисем ҫырать.

1943 ҫулхи майӑн 5-мӗшӗнче «Чӑваш коммуни» ха- 
ҫатра «Писатель-фронтовик» ятлӑ статья пичетленнё. 
Ана фронтран И. Кирьянов майорпа А. Фаюстов аслӑ 
лейтенант ҫырса янӑ пулнӑ. Акӑ мӗн каланӑ унта 
Л. Агаковӑн вӑрҫӑри хастарлӑхӗ ҫинчен;

«...Халӑх пурӑнакан пӗр нунктшӑн 4 кун хушши 
ҫапӑҫу лынӑ. Ҫӳллӗ вырӑнта ҫирӗпленсе ларнӑ фа- 
шистсем пире хирӗҫ хаяррӑн ҫапӑҫнӑ, тӗрлӗ хӗҫпӑшал- 
па пирӗн ҫинелле персе тӑнӑ, ҫӳлтен бомба тӑкнӑ, анчах 
ҫавах та совет воинӗсен наступлениллӗ хастарлӑхне 
хавшатайман. Пирӗн боецсем ҫине тӑрса кӗрешнипе 
метр хыҫҫӑн метр йышӑнса малалла куҫнӑ, пиллӗкмӗш 
талӑкӗнче ирхине тӑшмана тӗреклетнӗ вырӑнтан хӗссе 
кӑларнӑ. Нимӗҫсен ҫав тӗреклетнӗ пунктне чи малтан 
пырса кӗрекенсем хушшинче кӗҫӗн лейтенант Леонид 
Агаков командир ертсе пыракан подразделени те 
пулнӑ.

Ҫакӑн хыҫҫӑн часах Агаков чӑваш писателӗ пулни- 
не, литература ӗҫӗнче ӑста ҫын иккенне пӗлсе, ӑна ди- 
визи хаҫачӗн редакцине ӗҫлеме куҫарчӗҫ. Агаков юл- 
таш ку ӗҫре те хӑюЛлӑ та пултаруллӑ ҫар журналисчӗ

пулнине кӑтартрӗ. Пӗрмаях малти линире ҫӳресе, вӑл 
чи ҫӗнӗ материалсем пухать, статьясем, очерксем, за- 
меткӑсем ҫырать. Кӗске вӑхӑтрах вӑл боецсемпе коман- 
дирсем тата политработниксем хушшинче авторитетлӑ 
ҫын пулса тӑчӗ.

Ҫакӑнпа пӗрлех вӑл хӑйӗн тӑван литературине те 
манмасть. Пирӗн куҫ умӗнчех, ҫӗрӗ-ҫӗрӗпе ӗҫлесе, Ага
ков юлташ калавсен икӗ сборникне хатӗрлерӗ».

Акӑ писатель-салтакӑн вӑрҫӑри ӗҫне-хӗлне кӑтар- 
такан тата икӗ документ.

1943 ҫул пуҫламӑшёнче Л. Агажова чӑваш пиеате- 
лӗсен Союзӗн правленийӗ Ш упашкара килме чӗннӗ 
пулнӑ. Вӑл, йыхрав хутне илсен, ҫакӑн лек ответ п ан ӑ : 
«Кунтан тухса кайма халӗ юрамасть, мӗншӗн тесен пи- 
рӗн фронтра пысӑк событисем пуҫланчӗҫ. Ку вӑхӑтра 
фронтран таврӑнма аван мар: чаҫран кая юлма пулта- 
ратӑп. Эпӗ ун пек тӑвасшӑн мар, мӗншӗн тесен 10 уйӑх- 
ра хамӑн часть маншӑн тӑван ҫемье пек пулса тӑчӗ». 
(КПСС Чӑваш обкомӗн партархивӗ, ф. 1945, оп. 1, ҫы- 
хӑ 2).

Ҫав ҫулах, июнӗн 8-мӗшӗнче, Л. Агаков фронтран 
ВКП(б) Чӑваш обкомне ҫапла ҫырнӑ: «Пӗрремӗшӗнчен, 
хама «За боевые заслуги» медальпе наградӑлани ҫин- 
чен пёлтерем. Ку медале эпё пётёмпех писатель ӗҫӗпе 
ӗҫлесе илтӗм — очерксемпе, фельетонсемпе, статьясем- 
пе. Иккӗмӗшӗнчен, эпё январьте илсе пынӑ алҫырӑвӗ 
кёнеке пулса тухрё («Фронтри ачасем»), пёр экз. ярса 
пачӗҫ. Халь пёр харӑс икё кёнеке пулса ҫитет. Ҫине 
тӑроах, кашни минутпах усӑ курса ӗҫлетӗл. Виҫҫӗмӗ- 
шӗнчен, пирён дивизире награда илнӗ чӑвашсем ну- 
майланса кайрӗҫ. Ҫак кунсенче чӑваш-ордэноносецсен 
пӗчӗк канашлуне туса ирттересшӗн те юбилей майӑн 
чӑваш халӑхне салам ярасшӑн».

Ку канашлу мӗнле иртни ҫинчен 65-мёш армире 
тухса тӑнӑ «Сталинский удар» хаҫатра 1943 ҫулхи ию- 
нӗн 17нмӗшӗнче ҫапла пӗлтернӗ: «Советский патриот» 
хаҫат редакцийӗ награда илнӗ чӑваш салтакёсемпе ко- 
мандирӗсен слётне ирттерчӗ... Ентешсен ҫак слечё ӑшӑ 
та туслӑ лару-тӑрура иртрӗ. Тӑван республика ҫак ҫул- 
сенче тунӑ ҫитӗнӳсем ҫинчен Л. Агаков аслӑ лейтенант 
тунӑ доклада итленӗ хыҫҫӑн чылай чӑваш воинӗсем 
хӑйсен вӑрҫӑри ӗҫӗсем ҫинчен каласа пачӗҫ».

Ҫакӑн пек материалсемпе документсем пирӗн ар-

хивсенче чылай упранаҫҫӗ. Вӗсенче тӑшмана хирӗҫ пат- 
тӑррӑн ҫачӑҫнӑ салтаксемпе командирсем хушшинче 
ырми-канми ӗҫленӗ талантлӑ писатель ҫинчен ырӑ сӑ- 
мах калани те с ахал мар.

Л. Агаков, совет салтакёсемпе пӗрле вӑрҫӑн тертлё 
ҫулӗпе пайтах утса курнӑскер, фронтри пурнӑҫа лайӑх 
пёлет. Ҫавӑнпа та унӑн иртнӗ вӑрҫӑ ҫинчен ҫырнӑ кӗ- 
некисем ӗненмелле те витёмлӗ пулса тухаҫҫӗ, вӗсене 
чӑваш вулаканёсем, уйрӑмах шкул ачисем, алӑран 
пӑрахмасӑр вулаҫҫӗ.

Писатель пултарулӑхӗнче ҫарпа патриотизм теми 
тӗп вырӑн йышӑнать тесен пӗртте йӑнӑш пулмасть. 
Унӑн кӗнекисем («Пӗчӗк партизансем», «Салтак чунӗ», 
«Салт.ак ачисем», «Пӗр хулара», «Манӑн туссем», «Пар
тизан Мурат», «Кӑсӑя», «Шанчӑк», «Бруствер ҫинчи 
чечексем» т. ыт. те) ҫамрӑк ӑрӑва яланах ҫирӗп кӑмӑл- 
лӑ, хӑюллӑ та хастар пулма, аслӑ Совет ҫӗршывне чун- 
чёререн юратма, уншӑн пётӗм вӑя пареа ӗҫлеме, ҫӗнӗ 
ҫитӗнӳсемшӗн хастаррӑн кӗрешме вӗрентеҫҫӗ. Ҫавна 
шута илсе манӑн та ҫак пӗчӗк кӗнекене «Писатель-сал- 
так» тесе ят парас «илчӗ.

Вӑрҫӑран таврӑннӑ хыҫҫӑн Леонид Агаков Чӑваш 
кёнеке издательствин главнӑй редакторӗ, Чӑваш писа- 
телӗсен Союзӗн правлени лредседателӗ пулнӑ, «Тӑван 
Атӑл» альманах редакторӗнче ӗҫлейӗ. Унӑн пултару- 
лӑхӗ нумай енлӗ, пуян, тарӑн. Ҫакӑ уйрӑмах вӑрҫӑ хыҫ- 
ҫӑнхи ҫулсенче лайӑх палӑрчӗ.

Писатель халӑх ӗҫне кирек хӑҫан та тимлӗ хутшӑ- 
нать. 1951—1954 ҫулсенче вӑл Чӑваш АССР Верховнӑй 
Совечӗн депутачӗ пулнӑ. Чӑваш АССР Верховнӑй Со- 
вечӗн Президиумӗ Л. Агакова обществӑпа литература 
ӗҫӗнче паллӑ ӳсӗмсем тунӑшӑн виҫӗ хутчен Хисеп Гра- 
мотипе наградӑланӑ. Ҫавӑн пекех ВЛКСМ Централь- 
нӑй Комитечӗ те ӑна ача-пӑчапа ҫамрӑксен литерату- 
ринчи ҫитӗнӳсемшӗн Хисеп Грамоти шанӑ. Вӑл — Хӗр- 
лӗ Ҫӑлтӑр, Ёҫлёх Хӗрлӗ Ялав орденӗсен кавалерӗ, чӑ- 
ваш комсомолӗн Ҫеҫпӗл Мишши ячӗпе хисепленекен 
премийӗн лауреачӗ, Чӑваш АССР искусствисен тава 
тивӗҫлӗ деятелӗ...

Леонид Агаков—кунҫул, самана уттипе тан утакан 
хастар писатель. Ҫулӗпе ҫамрӑк мар ӗнтӗ вӑл. «Анчах 
хама ҫав териех ватӑ теме шутӑм ҫук-ха,— ҫырать вӑл 
маларах асӑннӑ автобиографилле очеркӗнче.— Пуҫӗпех

«отставкӑна» тухма та килӗшместёп. Вӑй пуррине, пуҫ 
ӗҫлеме пултарнине туятӑп. Ҫавӑнпа та ӗҫлетӗп. Еҫлемен 
кун та ҫук. Тӑван халӑха усӑ кӳрес килет. Татах та ҫӗ- 
нӗ кӗнекесем ҫырас килет. Ҫамрӑксене коммунизмла 
воспитани лам а пулӑшакан, Тӑван ҫӗршыва юратма 
вӗрентекен, халӑхшӑн, унӑн телейлӗ те ырӑ пурнӑҫӗ- 
шӗн пӗтӗм чуна парса ӗҫлеме чӗнекен кӗнекесем 
ҫырасчӗ.

Ҫавӑн пек ӗмӗтпе ҫеҫ пурӑнатӑп».
Иртнӗ хӗрӗх пилӗк ҫул хушшинче Леонид Атако

ван пурӗ 49 кӗнеке ҫапӑнса, тухнӑ. Ҫав вӑхӑтрах вӑл 
хаҫат-журналсенче чӑвашла та, вьгрӑсла та 1000 яхӑн 
калав, очерк, статья, шӳт-мыскара ҫырса кӑларнӑ. Хӑ- 
йӗн пӗр асаилӗвӗнче вӑл ҫапла калать :

— Манӑн кӗнекесенче пуҫран шухӑшласа кӑларни 
нимӗн те ҫук, эпӗ яланах пурнӑҫра пулса иртнӗ, хам 
тӳссе курнӑ е ҫывӑх ҫынсенчен илтнӗ фактсенчен пуд- 
ласа ҫырма тытӑнатӑп.

Тӗрӗссине калать писатель. Л. Атакован к и рек хӑш 
произведенине илсен те, вӑл халӑх пурнӑҫне тёплён 
пӗлсе, унӑн шухӑш-кӑмӑлне, ӗҫне-хӗлне ҫывӑххӑн туй- 
са сӑнани уҫҫӑн курӑнать. Л. Агаков пултарулӑхӗ ҫутӑ 
ӗмӗтлӗ, паттӑр чун-чӗреллӗ совет ҫыннисен сӑнарӗсене 
анлӑн кӑтартса панипе, произведенисен сюжечӗсене ҫи- 
вӗччӗн аталантарса пынипе пирӗн литературӑра паллӑ 
вырӑн йышӑнать.



«ПЁРРЕ, ҪУРКУННЕ...»

«Вӑйлӑ ҫиҫӗм ҫиҫрӗ, аслати кӗрлерё, 
Кӗмоӗртетсе анчӗ авалхи пашне.
Юнлӑ ҫумӑр ҫурӗ, ҫӗршыва лӳшкетрӗ,
Аҫа чулӗ ҫапрӗ—чикрӗ вут ӑшне.

П. ХУСАНКАИ.

п аллах, ҫак пӗчӗкҫӗ кӗнекере Леонид Агаковӑн 
кашни произведенине уйрӑммӑн илсе тишкерме 

ҫук. Кунта эпир унӑн иултарулӑхӗнчи уйрӑмах паха 
енсем тата вулакансем юратса йышӑннӑ паллӑ произ- 
веденисем ҫинче ҫеҫ чарӑнса тӑма шутларӑмӑр.

Леонид Агаковӑн чӑваш совет литературин ӳсӗм 
ҫулӗнче чӑннипех те пысӑк вырӑн йышӑннӑ произведе- 
нийӗсенчен пӗри вӑл— «Пӗрре, ҫуржунне...» повесть. Ана 
писатель хӑй 1938—1939 ҫулсенче Хӗрлӗ Ҫар ретӗнче 
чухне ҫырнӑ. Повесть «Сунтал» (хальхи «Ялав») жур- 
налта тата уйрӑм «ӗнекен ҫапӑнса тухнӑ-тухманах ву- 
лакансен чи юратнӑ проиэведенийӗсенчен пӗри пулса 
тӑчӗ, критиксем'пе литература тёпчевҫисем те ӑна ыр- 
ласа статьясем нумай ҫырчӗҫ. Ахальтен мар ӗнтӗ ӑна 
вӑтӑр пилӗк ҫул ытла чӑваш шкулӗсенче вӗренеҫҫӗ, ун 
тӑрӑх хатӗрленӗ спектакле К. В. Иванов ячӗпе хисеп- 
ленекен академи театрёнче пилёк ҫул кӑтартрӗҫ.

«Пӗрре, ҫуркунне...» повеҫре автор граждан вӑрҫи 
хыҫҫӑнхи чӑваш ялӗн пурнӑҫне анлӑн сӑнласа кӑтарт- 
нӑ. Ун чухне, вӑрҫӑ пӗтнӗ пулсан та, юхӑнса ҫитнӗ ха
лах хуҫалӑхне ура ҫине тӑратма, хресченсен пурнӑҫне 
ҫӗнӗлле йӗркелеме питӗ йывӑр пулнӑ. Хуласенче ҫап- 
лах-ха нумай фабрикӑсемпе заводсем ӗҫлемен, ялсенче 
сухапуҫпе, ырхавкка лашасемпе аран сухаласа акка- 
ланӑ уйсенче тырӑ питӗ начар пулнӑ, пӗтём халӑх вы-

ҫӑллӑ-тутӑллӑ пурӑннӑ. Чухӑн ҫемьесене уйрӑмах 1921 
ҫулхи хаяр выҫлӑх чӑтма ҫук йывӑр асапа кӗртсе ӳкер- 
нӗ. Повеҫе вуласан, куҫ умне пин те тӑхӑрҫӗр ҫирӗм ик- 
кӗмёш ҫулхи йывӑр ҫуркунне тухса тӑрать. «Вӑл 
ҫуркугане,— тет автор,— ҫывсеи сӑн-сӑшачӗсем ҫутӑл- 
марӗҫ, вёсен ҫинче кулӑ-савӑнӑҫ курӑнмарӗ... Мӑянпа, 
сӗлӗпе хутӑштарса авӑртнӑ ҫӑнӑх ҫеҫ мар, кӗркунне 
пухнӑ йёкел те, Сӑр хӗрринчи ҫу заводӗнчен илсе кил- 
келенӗ турантӑ та тахҫанах пӗтнӗ, пур-ҫук выльӑха пус- 
са ҫисе янӑ... Килрен киле вилӗм ш аккаса ҫӳрет, хӑйӗн 
тиокер те хыткан аллипе ҫынсене, ватти-вӗттине тирке- 
месӗрех, пӑва-лӑва пӑрахать... Каччӑсемпе хӗрсем вӑй- 
йа тухмаҫҫӗ, юрӑ-сӑвӑ, купӑс оаоси таврашӗ илтӗнмест».

Ҫӗршыв умне ш ӑпах ҫак йывӑр вӑхӑтра халӑх ху- 
ҫалӑхне юсаса ура ҫине тӑратас задача тухса тӑнӑ. Ҫав 
ӗҫе чи 'малтанах коммунистсемпе комсомолецеен, 
граждан вӑроинчен таврӑннӑ паттӑр хӗрлӗ армеецсен 
тытӑнмалла пулнӑ. Ҫавӑн пек харсӑр ҫынсенчен пӗри 
вӑл — Тарас Николаев, «Пӗрре, ҫуркунне...» повеҫӗн 
тӗп геройӗ.

«Тарас сӑнарне ӳкерее кӑтартса, эпӗ уйрӑм ҫын сӑ- 
нарне мар, ҫавӑн чухнехи чи хастарлӑ, пӗтӗм вӑя хур- 
са халӑхш ӑн ӗҫленӗ ҫынсен, малтанхи коммунистсен 
сӑнарне, вёсен паттӑр ӗҫӗсене кӑтартма тӑрӑшнӑ. Ан- 
чах нимӗн те ш ухӑшласа кӑларман, пӗтӗмпех пурнӑҫ- 
ран илнӗ»,— тесе ҫырать автор «Пионер сасси» хаҫатӑн 
1973 ҫулхи майӑн 5-мӗшӗнче тухнӑ номерӗнче.

Л. Агаков повеҫӗнчи ырӑ геройсем ун чухнехи ха
лах пурнӑҫӗпе тачӑ ҫыхӑннипе, коммунистсен парти- 
йӗн пархатарлӑ ӗҫне чун-чӗререн парӑнса туса пынипе 
палӑрса тӑраҫҫӗ. Сӑмахран, кунти тӗп сӑнара Тара
сах илӗпӗр. Вӑл, ялти чухӑн ҫемьере ҫуралса ӳснӗ ҫын, 
ачаллах тем тӗрлӗ хурлӑх тӳснӗ. «Тарас ӗҫе юратать, 
аллисем ылтӑн унӑн, ашшӗ пекех ӗҫчен»,— тет ун ҫин- 
чен ывӑлӗ Хӗрлӗ Ҫартан таврӑнасса тӗмсӗлсе кӗтсе пу- 
рӑнакан амӑшӗ. Ҫамрӑк совет республикине виҫӗ ҫул 
хушши алла пӑшал тытса хӳтӗленӗ Тарас яла таврӑ- 
нать. Акӑ мӗн курать вӑл киле ҫитсен. «Пӗтёмпех, пӗ- 
тӗмпех юхӑнса кайнӑ иккен кил таврашӗ... Выльӑх кар- 
ти тӑрри ик-виҫ ҫӗртен ишӗлсе аннӑ, тытӑнса юлнӑ ҫӗ- 
рӗк улӑм ҫийӗнче вӗлтрен, мӑян, хулах темтепӗр 
ӳсет. Тахҫан хӑмаран ҫапса тунӑ алӑк тӑпсинчен вӗҫе- 
рӗнсе кайнӑ та хӑяккӑн выртать, лаҫ пекки те тӳнес

патнех ҫитнӗ. Кил хушши варринче кустӑрмасӑр урапа 
ларать, хӳме ҫумне хӑрах тупанлӑ ҫара ҫунана тайӑл- 
тарса тӑратнӑ. Урӑх нимӗн те ҫук».

Граждан вӑрҫи пӗтнӗ пулсан та, ялти пурнӑҫ лӑпкӑ 
мар-ха. Унта тӗрлӗ вӑрӑ-хурахсем иртёхсе-алхасса ҫӳ- 
реҫҫё, Совет влаҫӗ ҫинчен, ӑна парӑннӑ ҫынсем ҫинчен 
тӗрлӗ элек сараҫҫӗ. Вӗсене Лява Уртемӗ йышши куш- 
тан та чее кулаксем пулӑшса тӑраҫҫӗ. Ял Советне те 
кулаксен хӳрешкисем — хӑйсемшӗн ҫеҫ тӑрӑшакан 
Каҫӑр Куҫмапа Иливан кӗрсе ларнӑ. Ҫавеем ӗнтӗ Тара
са — таса чунлӑ, хастар чӗреллӗ ҫамрӑк коммуниста 
вилесле кураймаҫҫӗ, ӑна выҫӑпа аптӑранӑ, юхӑнса ҫит- 
нӗ халӑх пурнӑҫне йӗркелес ӗҫре пур майпа та чӑрман- 
тарма тӑрӑшаҫҫӗ. Ҫӑткӑн кулаксем, Махорка банди 
уйрӑмах пысӑк сиен кӳреҫҫӗ. Вӗсене хирӗҫ кӗрешме 
халӑха пёр тӗвве пухмалла. Парти кӑтартӑвёсене 
пурнӑҫласа, Тарас ялти ҫамрӑксене пӗрлештерме тытӑ- 
нать. Тараспа комсомолецсем, ялти активистсем ҫине 
тӑроах кулаксен сӑтӑрла ёҫӗсене пӗрин хыҫҫӑн теприне 
тӑрӑ шыв ҫине кӑларса пыраҫҫӗ, ял Советне кулакла 
элементсенчен тасатаҫҫӗ. Махорка бандитӑн ушкӑнӗ те 
нӑчланать. Ҫӗнӗ пурнӑҫшӑн куллея-кун ырми-канми 
кӗрешекенсен йышӗ ӳссех, ҫирӗпленсех пырать. Вӗсем 
хушшинче уйрӑмах Микишпа Исай комсомолецсен, дё
ре юратакан, ӑна ҫӗнетме ӗмӗтленекен Назар, халӑх 
ӗҫне хастаррӑн хутшӑнакан Кулине инке, Варукпа Ма
рине хӗрсен сӑнарӗсем вулакансен асӗнче нумайлӑха 
юлаҫҫё. Вёсен нихӑшӗн те пурнӑҫ ҫулӗ такӑр пулм ан: 
'выҫлӑха та, пуянсен мӑшкӑлне те пайтах тӳсое курнӑ, 
тен, ҫавӑнпах-и малтанах вӗсем ҫӗнӗ самана ҫӗнтерес 
пирки те иккӗленерех шухӑшлаҫҫӗ.

Вӑрҫӑран таврӑннӑ хыҫҫӑн ялта пулса иртнӗ улшӑ- 
нусем ҫинчен Тарас Хӗрлӗ Ҫарта пӗрле ҫапӑҫнӑ тусӗ 
патне ҫапла ҫырса пӗлтерет: «Халь ӗнтӗ ӗҫсем юсанма 
пуҫларӗҫ, темелле, ҫамрӑксене пӗрлештертӗмӗр — ячей
ка ӗҫлеме тытӑнчӗ, актив пур, хӗрарӑмсене те вырӑнтан 
тапратрӑмӑр, пӗр пысӑк субботник ирттертӗмӗр, ҫак 
кунсенче тата тепре тума шут пур-ха. Пуҫра питӗ пы- 
сӑк плансем ҫуралаҫҫӗ, тусӑм! Ял пурнӑҫне епле улӑш- 
тарса, ҫёнетсе пымаллине тӗкӗр ҫинчи пекех куратӑп... 
Ҫулсем иртӗҫ, хамӑра чӑрмантаракан тӑшмансене пуҫӗ- 
пех аркатӑпӑр, тӳснӗ йывӑрлӑхсем манӑҫ пулӗҫ, ӗмӗт- 
леннӗ ӗмӗтсем ҫитӗҫ... Ҫавӑншӑн, хамӑрӑн пуласлӑх-

шӑн, малашнехи телейлӗ пурнӑҫшӑн ӗҫлетпӗр те вӗт 
халь!»

Ял пурнӑҫӗ ҫӗнелсё улшӑннипе пӗрлех хресчен ҫын- 
нин шухӑш-кӑмӑлӗпе тавракурӑмӗ те улшӑнса ҫӗнелет. 
Энтриялӗнчи комсомолецсемпе чухӑнсем пӗрлехи пу- 
хура Тараса ял Совет председательне суйлаҫҫё. Парти- 
пе халӑх умӗнче хӑй тивӗҫне лайӑх туякан коммунист 
ял пурнӑҫне ҫӗнӗ сывлӑш вӗрсе кӗртет, Совет членӗсем- 
пе, комсомолецсемпе пӗрле кӗперсене, ҫулсене, уй хап- 
хине, униче картисене тӳрлетет. «Темиҫе ҫултан вара, 
пӗтӗм ҫӗршывӗпех колхозсем тума тытӑнсан, вӗсем 
кӳршӗри тепӗр ялпа пӗрлешрӗҫ те пысӑк хуҫалӑх туса 
хучёҫ. Ана ертсе пыма та Тарасах шанса пачӗҫ...» — 
тэт автор эпилопра.

Тарас хӑй Хӗрлӗ Ҫарта чух военком совет саманин- 
чи ҫӗнӗ пурнӑҫа мӗнле тумалли ҫинчен вӗрентсе кала- 
нисене асрах тытать. Яла таврӑнсан, ӑна пур ӗҫре те 
ҫирӗп, хӑюллӑ та хастар пулма вулӑсри парти органи- 
заци секретарӗ Петрухин пулӑшса, хавхалантарса пы- 
рать. Ҫапах та автор ҫав Петрухин сӑнарне туллин кӑ- 
тартса парайман, вӑл вӑрӑ-хурахсемпе, Махорка бан- 
дипе ним шиксӗр кӗрешни ҫеҫ аса кӗрсе юлать.

Повеҫри ҫутӑ сӑнарсенчен пӗри — Варук — ҫӗнӗ са
мана ҫынни, тӳрӗ кӑмӑллӑ, ӗҫе юратакан чӑваш хёрӗ. 
Ҫавӑнпа савать те ӑна Тарас. Халиччен тӗттӗмлӗхре 
пурӑннӑ, сахал вӗреннӗ хӗрача хӑйӗн ҫывӑх тусӗ пу- 
лӑшса пынипе кӗҫех Энтриялӗнче лаллӑ активистка 
пулса тӑрать, хӗр-тантӑшёсене те тимлесех обществӑл- 
ла ӗҫе хутшӑнтарать.

Повеҫре сӑхӑ та тискер бандит Василий Разумов 
(Махорка) сӑнарӗ те питӗ ӗненмелле пулса тухнӑ. Совет 
влаҫне вӑл чунтан кураймасть. «Тавӑратӑп, пуриншӗн 
те тавӑратӑп! — тет ҫак каш кӑрла этем.— Мана ним- 
сӗр хӑварнӑш ӑн та, тӗрмере хупса усранӑшӑн та, аттен 
пӗтӗм пурлӑхне туртса илнӗшӗн те». Унӑн ӗмёчӗсем чӑ- 
нахах та ҫав тери ҫӑткӑн та тискер. Повеҫре сӑнласа 
кӑтартнӑ тепӗр класс тӑшманё Лява Уртемё те совет 
влаҫне чӑтма ҫук кураймасть. Вӑл, ӗлӗкхи пекех, пур- 
не те хӑйне пӑхӑнтарасшӑн, ялта -пуҫпулса, чухӑн 
хресченсен юнне ӗмесшӗн. Анчах Совет влаҫё вӑйлӑ ӗн- 
тӗ, ҫирӗп. Хӑйне ура лартма пӑхакан киревсӗр класс 
тӑшманӗсене вӑл хӗрхенсе тӑмасть. Ҫак шухӑша тӗплӗн 
каласа парать Л. Агаков хӑйӗн произведенийӗнче.

«Пӗрре, ҫуркунне...» повеҫе вулакансем Тараепа ыт- 
ти геройсен малашнехи шӑли ҫинчен ыйтса час-часах 
автор патне те, писательсен Союзне те ҫырусем ҫыраҫ- 
ҫӗ. Ҫӗрпӳ районӗнчи Ҫирӗккасси Туҫари вӑтам шкулта 
вӗренекен Валя Васильевӑпа Коля Иванов та ҫавнах 
пӗлесшӗн. «Пӗрре, ҫуркунне...» повеҫе вуласа тухрӑ- 
мӑр,— тесе ҫыраҫҫӗ вӗсем.— Повесть пире питӗ килӗш- 
рӗ. Ҫак повеҫри Тарас кунҫулӗ ҫинчен татах пӗлес ки- 
лет. Хальхи вӑхӑтра вӑл пурӑнать-ши? Тарас Аслӑ 
Отечественнӑй вӑрҫӑра пулнӑ-ши?»

Ҫакнашкал ыйтусем ҫине автор ҫапла ӑнлантарса 
ответ парать: «Пурнӑҫра ҫав Тарас Николаев чӑнах та 
пулнӑ-и? Пулнӑ, тесе калаймастӑп эпӗ. Тарас сӑнарӗ— 
ф отоапп арата ӳкерсе илнӗ сӑнар пек сӑнар мар. Та
рас — пӗтӗмлетнӗ художествӑллӑ сӑнар. Ун чухне, ҫав 
ҫулсенче, Тарас пек ҫынсем нумай пулнӑ. Пирӗн ялта 
та пурччӗ ҫавӑн пек ҫамрӑк ҫын — граждан вӑрҫинчен 
таврӑнсан тепӗр куннех халӑхшӑн ӗҫлеме тытӑннӑ ҫын.

Кайран, вӑхӑт малалла шунӑ май, ҫав Тарас пек 
ҫынсем ялта колхозсем тӑвасшӑн пӗтӗм вӑя хурса кӗ- 
решрӗҫ. Вӗсенчен нумайӑшӗ колхоз председателӗсем 
пулса та ӗҫленӗ. 1941 ҫулта пирён ҫӗршыва нимӗҫ фа- 
шисчӗсем килсе тапӑноан, вӗсем каллех фронта кайса, 
алла пӑшал тытса Тӑван ҫӗршыва хӳтӗлерёҫ. Сывӑ юл- 
нисем, вӑрҫӑран таврӑнсан, каллех халӑхшӑн ӗҫлерӗҫ» 
(«Пионер сасси», 1973 ҫ., майӑн 5-мёшӗ).

Писатель повеҫре халӑх сӑмахлӑхӗпе, чӗлхене илем- 
летекен тӗрлӗ сӑмахсемпе тата сӑмах ҫаврӑнӑшӗсемпе, 
танлаштарусемпе вырӑнлӑ та тирпейлӗ усӑ курнӑ. Диа- 
логсем жӗске те уҫӑмлӑ пулнипе уйрӑлса тӑраҫҫӗ. Ҫак- 
сем пурте событисене, геройсен сӑнарӗсене, кӑмӑл тур- 
тӑмӗсене витӗмлӗрех уҫса пама пулӑшаҫҫӗ.

Акӑ, хуларан илсе килнӗ апат-ҫимӗҫе вӑрланӑ хы- 
пар ялта мёнле хӑвӑрт сарӑлни ҫинчен писатель, ватти- 
сен сӑмахӗпе усӑ курса, ҫапла калать: «Лайӑх хыпар— 
ҫуран ҫӳрет, усал хыпар — утпа чупать»,— тет вӑл. 
«Чӑн сӑмахӑн суйи ҫук»,— тет Тарас ялти хресченсен 
хуҫалӑхӗ мӗншӗн юхӑнса кайни ҫинчен тӗрӗс калакан 
ҫынсене.

Повеҫре илемлӗ танлаштарусем нумай: «Тарас ӗҫе 
юратать, аллисем ылтӑн унӑн, ашшӗ пекех ёҫчен», 
«Пӗлӗт — кӑвак кантӑк пек, тал-таса», «Курӑк ҫинче 
оывлӑм тумламӗсе^ ^хг^зц ^ӗрчисем ^ е к  курӑнаҫҫӗ»,

2. Писатель-салтак. " *Т 17Ч уваш ская республиканская

библиотека  
им М. Горького



«Ыраш хушшипе пыракан ҫул ҫинче тусанӗ пӗлӗт пек 
йӑсӑрланать, пиҫсе ҫитнӗ ырашӗ, хӑйӗн хуҫисемпе 
юлашки хут сынпуллашнӑ пек, тулли пучахёсемпе ҫӗ- 
релле сулӑна-сулӑна илет» т. ыт. те.

«Пӗрре, ҫуркунне...» повесть ҫуркунне илемӗпе, 
ҫӗршыв ешерме, чечекленме тытӑннине кӑтартнипе 
пуҫланать. Ана автор питӗ лайӑх, питӗ сӑнарлӑ ӳкерсе 
панӑ. Пӗр сыпӑкне кӑна илӗпӗр:

«Садсем чечекре... Яштак чиесем, ҫӗмӗрт йывӑҫҫи- 
сем, ҫатрака туратлӑ улмуҫҫисем — пурте шап-шурӑ 
та ҫемҫе тумпа витӗннӗ. А якра пӑхсан, юадсем ҫине кӑ- 
пӑшка ӑшӑ юр ҫуса лартнӑ пекех туйӑнать. Вӗсем ытар- 
малла мар тутлӑ, кӑмӑла йӑпатакан шӑршӑ сарса ла- 
раҫҫӗ. Кӑнтӑрла ку ырлӑха пит асӑрхасах каймастӑн, 
анчах каҫхине вара, хӗвел анса ларсан, улӑхсенчи еше- 
рекен курӑк сывлӑмпа нӳрелме пуҫланӑ чух, кирек 
кам та киленет ҫурхи чечексен шӑршипе, вёсен тутипе 
тулнӑ сывлӑша пӗтӗм кӑкрипе сывласа ҫӑтать».

Кун пек ӳкерчӗксем повеҫре час-часах тӗл пулаҫҫӗ. 
Писатель вӗсемПе -произведение илем кӳрессишӗн кӑна 
мар, халӑх пурнӑҫӗпе ҫывӑхрах ҫыхӑнтарас тӗллевпе 
те усӑ курнӑ. «Анчах та,— тет вӑл,— пин те тӑхӑрҫӗр 
ҫирӗм иккӗмӗш ҫулхи ҫуркунне чечекленнӗ садсем ни- 
кама та савӑнтармарӗҫ, никамӑн кӑмӑлне те ҫӗклен- 
термерӗҫ, вӗсем саракан ытарма ҫук шӑршӑ килентер- 
мерӗ».

Ҫапла ӗнтӗ, «Пӗрре, ҫуркунне...» повесть чӑваш ли- 
тературинче Совет влаҫӗн малтанхи ҫулӗсенчи ял пур- 
нӑҫне, К01ммунистсем1пе комсомолецсен паттӑр ӗҫне-хӗл- 
не, вёсен кӗрешӗвне тӗрӗс те тарӑннӑн кӑтартса пара- 
кан чи паллӑ та паха произведенисенчен пёри пулса 
тӑрать. Ҫавӑнпа вӑл вулакансен аллинчен каймасть, 
ҫавӑнпа ӑна юратса, хумханса вулаҫҫӗ.



ВӐРҪА КЁРЛЕНЁ ЧУХ..

Асаплӑ, тертлевлӗ-ҫке пулчӗ кунҫулӑмӑр. 
Кам кӑмӑлӗ-чунӗ тулашмӗ хаяррӑн,
Кам манӗ юн ҫунӑ тӑватӑ ҫула?!

А. АЛГА.

г£ ӑван ҫӗршывӑн ирӗклӗхӗпе чысӗшӗн пынӑ аслӑ 
кӗрешӳре чӑваш писателӗсен ҫулӑмлӑ сӑмахӗ, хӗ- 

рӳллӗн янӑраса, тӑван халӑха куллен-кун хавхалантар- 
са тӑчӗ. Вӑрҫӑ ҫулӗсем калама ҫук йывӑр пулчӗҫ пу- 
лин те, пирён писательсем ҫав вӑхӑтра очерксемпе ка- 
лавсем, повеҫсемле пьесӑсем нумай ҫырчӗҫ, хёрӳллӗ 
сӑвӑ-юрӑсем хыврёҫ. Вӗсем ялан халӑхпа пӗрле пул- 
чӗҫ, пурнӑҫпа тан утрӗҫ, вӑрҫӑри тата тылри событисе- 
не курмасӑр, аоӑрхамасӑр, чун-чӗрепе туймасӑр ирт- 
термерӗҫ.

Леонид Агаков пултарулӑхӗ вӑрҫӑ вӑхӑтӗнче уйрӑ- 
мах вӑйлӑ ҫӗкленсе кайрӗ. Вӑл чӑвашла та, вырӑсла та 
публицистикӑллӑ етатьясем, фельетонеем, очерксемпе 
калавсем ҫырчӗ, «Фровтри ачасем», «Ҫапӑҫу хирӗнче», 
«Манӑн туссем» ятлӑ калав кӗнекисем пичетлесе кӑ- 
ларчӗ. Ҫав вӑхӑтрах унӑн «Партизан Мурат» («Тӑван 
юншӑн») тата «Вилёмрен те вӑйлӑрах» повеҫӗсем 
тухрӗҫ.

Ку произведенисенче писатель-фронтовик совет 
салтакёсемпе командирӗсен, партизансен, пирӗн хӗр- 
арӑмсемпе ачасен вӑрҫӑ вӑхӑтӗнчи паттӑр ӗҫӗсене чӑн- 
нипех те ӑста сӑнласа кӑтартнӑ. Унӑн геройӗсем — Тӑ- 
ван ҫӗршыва хӳтӗлес ӗҫшӗн пӗтӗм чун-чёре хӑватне, 
вӑй-халне, пултарулӑхне паракан патриотсем. Вӗсем 
тӑшмана чӗререн кураймаҫҫӗ. Мирлӗ вӑхӑтри лӑпкӑ 
ҫынсем усал тӑшманпа ҫапӑҫнӑ чух чӑн-чӑн паттӑрлӑх

кӑтартаҫҫӗ. Сӑмахран, колхоз конюхӗ пулнӑ Куракин 
салтак («Лӑпкӑ ҫын» калав) хӑйсен батальонне малал- 
ла кайма чӑрмантаракан нимӗҫ дзочӗн амбразурине 
кӑкӑрӗпе хупласа пуҫ хурать. Ҫавӑн пекех Акатов сер
жант та («Юлташ пурнӑҫӗ» калав), Попов стрелок та 
(«Катюша» калав) фашистла Германии вӑрӑ-хурах-ӗсем- 
<пе тӗлӗнмелле паттӑр ҫапӑҫаҫҫӗ.

К аларӑмӑр ӗнтӗ, вӑрҫӑ вӑхӑтёнче Л. Агаков диви
зире тухса тӑнӑ «Советский патриот» хаҫатра ӗҫленӗ. 
Ун чухне вӑл кашни кун, ир те каҫ та тенӗ пекех, мал- 
ти линире, окопоемпе блжндажеенче, вутчҫулӑм айӗнче 
пулнӑ, хаҫатӑн черетлӗ номерӗ валли материал пухнӑ, 
редакцие таврӑнсанах вара салтаксемпе офицерсен 
паттӑр ӗҫӗсем ҫинчен е фашистсен тиекерлӗхӗ ҫинчен 
хӗрӳллӗ статьясемпе очерксем ҫырнӑ. Паллах, фронтри 
лару-тӑрура пысӑк калӑплӑ произведенисемпе ӗҫлеме 
май пулман, анчах писателӗн ун чухнех ӗнтӗ хӑйӗн 
пулас повеҫӗсемпе романёсем валли материал нумай 
пухӑннӑ. Вӗсемпе усӑ курса, каярахпа, вӑрҫӑ пӗтсен, 
вӑл лаха кӗнекесем сахал мар ҫырса кӑларчё.

«Советский патриот» хаҫатра Леонид Атакован 
«Борьба за жизнь», «Заслуженная награда», «Муже
ственный комиссар», «Отважный сын чувашского на
рода», «Двое храбрых», «Минометчик Выборнов», «Ор
деноносец Табачников», «Кавалер великого ордена», 
«Слава разведчика» тата ытти нумай очеркӗсем ҫа- 
пӑнса тухнӑ. Вӗсенчен уйрӑмах «Мужественный коми
ссар» тата «Отважный сын чувашского народа» очерк- 
сене палӑртас килет. Малтанхи очеркёнче эпир Мита- 
швили комиссарӑн мухтавлӑ ӗҫӗсемпе паллашатпӑр. 
Ана батальонри пур салтаксем те, офицерсем те юра- 
таҫҫӗ, аманнӑ хыҫҫӑн госпитальте выртнӑ вӑхӑтра ун 
патне «каллех пире хамӑр подразделение илӗр» тесе 
ятпя ҫырусем ҫыраҫҫӗ. Вӑл — грузин, батальон коман- 
дирӗ Хайруллин — тутар. Салтаксем хушшинче вырӑс- 
сем те, украинецсем те, чӑвашсем те пур. Пурте вӗсем 
пӗртӑван пек туслӑ нурӑнаҫҫӗ, ҫапӑҫусенче пӗр- 
пӗрне лулӑшаҫҫӗ, тӑшмана хирӗҫ урӑм-сурӑм хаяр 
кӗрешеҫҫӗ.

«Отважный сын чувашского народа» очерк героие 
Гурий Захаров вӑрҫӑччен колхозра трактористра ӗҫле- 
нё. Юлташёсемпе пёрле фронта тухса кайнӑ чух вал 
ял халӑхӗ умёнче тупа туса. хӗрӳллӗ сӑмах каланӑ.

«Ан пӑшӑрханӑр, юлташсем, тӑвансем! Пирён ҫинчен 
эсир усал сӑмах илтеймӗр. Тӑван ҫёршыва хӳтӗленӗ 
чух пӗтӗм вӑй-хала, чуна парса ҫапӑҫӑпӑр, тӑшмана пӗ- 
термесӗр, пуҫӗпе ҫапса аркатмасӑр киле таврӑнмӑ- 
пӑр...» Чӑнах та, Захаров сержант ҫаиӑҫусенче хӑйне 
ҫирӗп те хӑюллӑ тытать, хӑйӗн миномечӗпе фашист ир- 
сӗрӗсене ним шеллемесӗр ҫунтарать. Унӑн фронтри ӗҫӗ- 
сем ҫинчен хаҫатра та ҫырса кӑлараҫҫӗ, тӑван ялӗнчи 
колхозниксене те пӗлтереҫҫӗ, «Савӑнатпӑр, мухтанат- 
пӑр эпир санпа. Эпир те фронтшӑн ырми-канми ӗҫлет- 
пӗр»,— савӑнса хыпарлаҫҫӗ ӑна ял ҫыннисем.

Совет салтакӗсен фронтри паттӑрлӑхне сӑнласа кӑ- 
тартна хушӑрах Л. Агаков нимӗҫ фашисчёсен тискер 
ӗҫӗсене те хаяррӑн питлекен произведенисем те сахал 
мар ҫырнӑ, Вӗсем пирӗн воинсен вӗри курайманлӑхне 
ӳстерме пулӑшнӑ, вӗсене кӗрешме, ҫӗнтерме чӗннӗ. «Со
ветский патриот» хаҫатрах писателӗн вырӑсла ҫырнӑ 
«Убийцы», «Русская женщина», «По следам зверя», 
«Фашисты — не люди, они — людоеды» тата ытти 
статйисем те ҫапӑнса пынӑ. Вӗсенчен хӑшне-пӗрне «Чӑ- 
ваш коммуни» хаҫатра чӑвашла куҫарса пичетленӗ 
(Сӑмахран, «Урнӑ йытӑсем», «Фашистсем — ҫынсем 
мар, ҫынҫиенсем» т. ыт. те).

Нимӗҫ вӑрӑ-хурахӗсемпе ҫапӑҫнӑ ҫулсенче кулӑш 
хӑйне евӗр ҫивӗч хӗҫпӑшал пулчӗ. Сатирӑллӑ калавсем, 
фельетонсем, салтаксем хушшинче ҫӳрекен анекдотсем 
Гитлерпа унӑн йыттисене питлес ӗҫре, чӑннипех те, пы- 
сӑк ӗҫ турӗҫ.

«Кулӑшла япаласене вулама питӗ юрататчӗҫ пирӗн 
паттӑр салтаксем,— тет Л. Агаков хӑйӗн «Лайӑх 
эмел» ятлӑ сатирӑпа юмор кӗнекинче.— Траншейӑсе- 
не, блиндажсене фронт, арми е дивизи хаҫачӗсене илсе 
пырсан, чӑн малтан Информбюро сводкине пӑхса ту- 
хатчӗҫ, унтан тӳрех фельетон шырама тытӑнатчӗҫ. Но- 
мерте фельетон е кулӑшла сӑвӑ-калав пулсан, ӑна каҫ- 
са кайсах вулатчӗҫ».

Вӑрҫӑ вӑхӑтӗнчи сатирӑра киревсӗр фашизм иде- 
ологийӗпе моральне тӑрӑ шыв ҫине кӑларасси тёп тема 
пулса тӑчӗ. Ҫав вӑхӑтрах йӗплӗ калавсемпе фельетон- 
сенче совет ҫыннисен ҫӗнтерӳ шанчӑкӗпе вӑрҫӑри хас- 
тарлӑхӗ ҫирӗппине те курма пулать. Ун пек произведе
нисем вӑрҫӑ вӑхӑтӗнчи чӑваш литературинче палӑр- 
маллах пысӑк вырӑн йышӑнчӗҫ. Кунта чи малтанах

Иван Мучин (1895—1946) «Салтыков-Щедрин тата 
Вильгельм Эльман», «Хыпар мастерёсем», «Фрицсен 
эрни», В. Долговӑн «Пуҫ-ураллӑ ефрейтор», «Шӑл луха- 
кансем» фельетонӗсене, Кашкӑр Микулин «Фюрерӑн 
хӳри татӑлнӑ» халапне. асӑнса хӑвармалла.

Совет салтакӗсен шухӑш-кӑмӑлне чуна ҫывӑх илсе, 
Л. Агаков та ун чух фашистеене ҫивӗччӗн питлекен, 
вӗсенчен хаяррӑн тӑрӑхлаеа кулакан калавсемпе фель- 
етонсем чылай ҫырнӑ («Голова в штанах», «Право на 
поцелуй» т. ыт. те). Уйрӑмах унӑн «Ҫӑпала Иванӗ кала- 
са паниеене», «Сахвинеспе «мессершмитт», «Тигр чӗл- 
хи», «Мыокараллӑ кун», «Мунча», «Чечек ҫыххи», 
«Пӗр ҫамка историйӗ», «Фриц Мюллерӑн пурнӑҫӗпе ви- 
лӗмӗ»), вӗсене ҫырнӑранпа нумай вӑхӑт иртнӗ пулин 
те, халӗ те савӑнсах вулатпӑр. Вӗсене пурне те автор 
«Лайӑх эмел» ятлӑ кӗнекине кӗртнӗ. Ҫав калавеем 
мӗнле ҫурални ҫинчен автор ҫапла каласа парать: 
«1943 ҫулта, ҫур енне, эпир «Курск хысакӗнче» тӑнӑ 
чух, пирӗн дивизири пёр повар, салтаксене вёри апат 
ҫитерме малти позицие кайсан, ахаль карабинран пер- 
сех фашиотсен «мессершмитне» ҫапса антарнӑччӗ. Ҫа- 
вӑншӑн ӑна темиҫе кунтанах Отечественнӑй вӑрҫӑн ик- 
кӗмӗш степеньлӗ орденне пачӗҫ. Кун ҫинчен хамӑрӑн 
дивизи хаҫатӗнче кӑна мар, арми хаҫатӗнче те ҫырчӗҫ. 
Ҫавӑн хыҫҫӑн ман пуҫра Ҫӑпала Иванӗн сӑнарӗ ҫурал- 
чӗ те, эпё ӑна тёп герой туса темиҫе кӗске калав ҫыр- 
тӑм. Калавсенче кӑтартса панӑ ӗҫсене пӗрне те шутласа 
кӑларман, ©ӗсем пурте пурнӑҫра пулнӑскерсем» (Л. Ага
ков — «Лайӑх ©мел», 124 стр.).

Ҫӑпала Иванӗ каласа панисем — вӑрҫӑн пётӗм йы- 
вӑрлӑхне тӳссе ирттернӗ ырӑ кӑмӑллӑ, сӑпайлӑ, анчах 
ҫапӑҫусенче паттӑр пулнӑ совет ҫыннин кулӑшӗ. Ку- 
лӑш вӑл — вӑйлисен хӗҫпӑшалӗ, тет автор. Ҫӑпала Ива- 
нӗн сӑмахӗсем те ҫавӑн пекех. Хӑй вӑл тӑшманпа кӗ- 
решнӗ чухне ҫав тери харсӑр, нимӗнле йывӑрлӑх умӗн- 
че те ҫухалса каймасть, пушӑрах вӑхӑтра е каннӑ чух
не вара хӑйӗн кулӑш ла калавӗсемпе тусӗ-юлташӗсене 
савӑнтарать, ҫӗнӗ ҫӗнтерӳсем тума хавхалантарать. 
Ҫавӑнпа юратаҫҫӗ те ӑна салтаксем, май килнӗ чухне 
ялан унпа пӗрле пулма тӑрӑшаҫҫӗ. Вӑрҫӑра кирек мӗн- 
ле паттӑр ӗҫ туеан та вӑл каппайма юратмасть, Ҫӑпа- 
ла Иванӗ кӑмӑлӗпе вырӑссен паллӑ поэчӗ А. Твардов
ский ҫырса кӑтартнӑ Василий Теркина ҫывӑх тесе

вулаканеем те, критикоем те хӑй вӑхӑтӗнче тӗп-тӗрӗс 
каланӑччӗ.

Ҫӑпала Иванӗн чи лайӑх енӗсенчен пӗри вӑл — 
унӑн яланхи сӑпайлӑхӗ. Акӑ мӗнле каласа кӑтартать 
вӑл хӑй фашистсен самолетне карабинпа персе антарни 
ҫинчен дивизи хаҫачӗн корреопонденчӗсене: «А мӗн 
пит тӗлӗнмелли пур унта,— тет,— петӗм те ӳкертӗм. 
Укрё те ҫунса кайрӗ. Пӗтӗм ӗҫӗ те ҫавӑ ҫеҫ...»

Ҫӑпала Иванӗ кирек мӗнле йывӑрлӑхра та аптраса 
ӳкмест. Разведчиксемпе те ҫӳрет вӑл, вӗсемпе пӗрле 
«чӗлхе» те тытса килет, выҫоа ҫитнӗ нимӗҫ салтакӗсене 
тыткӑна илет... Вӑрҫӑ пӗтнӗ хыҫҫӑн икӗ ҫул нртсен тин 
Ҫӑпала Иванӗ тӑван ялне таврӑнать, милици кӗҫӗн лей- 
тенанчӗпе, Верӑпа, паллашать, ӑна юратать. Каярахпа 
вёсем Ш упашкарта тӗл пулса ӗмӗрлӗхех пӗрлешеҫҫӗ. 
Вёсен хушшинче пулса иртнӗ тӗлӗнтермӗш мыскарасем 
ҫинчен сатира ӑсти Л. Агаков ӑшшӑн шӳтлесе ҫырса 
кӑтартать.

Гитлерла Германие хирӗҫ пынӑ вӑрҫӑ вӑхӑтӗнче 
ҫырнӑ пӗчӗк калавсенче те Л. Агаков совет ҫыннисен 
фронтри паттӑрлӑхне, вёсен иксӗлми ҫирӗп туслӑхне, 
ырӑ чун-чӗрине ӗненмелле те витӗмлӗ сӑнласа пама 
пултарнӑ. Вӗсенче эпир тӗрлӗ халӑх ывӑлӗ-хӗрӗсене ку- 
ратпӑр. Анчах пурин те вёсен пӗр шухӑш, пёр ӗмӗт: 
тӑшмана епле пулсан та хӑвӑртрах ҫапса аркатмалла, 
ҫак пархатарлӑ тӗллевшӗн пурнӑҫа та шеллесе тӑмал- 
ла мар, пур чухне те паттӑр та хӑюллӑ ҫапӑҫмалла. 
Ҫав калавсем халӗ те ҫамрӑк ӑрӑва Тӑван ҫӗршывӑн 
хастар патриочӗсем пулма чӗнсе хавхал-антараҫҫӗ 
(«Хӑюлӑх», «Юлташ пурнӑҫӗ», «Салтак чунӗ», «Ме
даль», «Амӑшӗн оӑмахӗ», «Хёр юрри», «Лӑпкӑ ҫын», 
«Таня», «Ялав», «Старик № 33» т. ыт. те).

Леонид Агаков вӑрҫӑ ҫулӗсенче ача-пӑча валли ҫыр- 
нӑ произведенисенче апир пӗтӗм халӑхӑн фашизма хи- 
рӗҫ пынӑ паттӑр кӗрешӗвне ачасем те хастаррӑн хут- 
шӑннине куратпӑр. Акӑ, «Ялав» (1942) калавах илер. 
Унта сӑнласа панӑ Кирьян ятлӑ пионер питӗ хӑрушӑ 
кунсенче чӑн-чӑн патриотла ӗҫ туни ҫинчен хумхан- 
масӑр вулама ҫук. Калав геройӗ, хёрлӗ ялав тӑшман 
аллине ан лектӗр тесе, ӑна питӗ тёплӗ иытарма май ту- 
пать. Паллах, ҫакна тума ҫӑмӑл пулман ӑна, мӗншӗн 
тесен таврара пур ҫӗрте те фашистсем иртёхсе ҫӳренӗ, 
ялавпа тытас пулсан, вӗсем Кирьяна ача тесе шеллесе

тӑрас ҫук. Ҫапах та ҫамрӑк патриот хӑраса тӑмасть, 
хӗрлӗ ялава шанчӑклӑ вырӑна пытарать, яла фашист- 
сенчен ирӗке кӑларнӑ хыҫҫӑн вара вӑл ӑна чи курӑн- 
малла ҫӗре ҫакса хурать.

«Медаль» (1943) калаври Сеня Горохов пионер пат- 
тӑрлӑхӗ те вулакан асне нумайлӑха кӗрсе юлать. Вӑл 
пирӗн ҫарсем иртес ҫулсем ҫине фашистсем минӑеем 
лартнине курать те шухӑша каять: мӗн тумалла-ха 
унӑн? мӗнле пулӑшмалла хамӑрӑннисене? Вара, вилӗм 
хӑрушлӑхне пӑхмасӑр, тӑшмансен тиакер ӗҫӗсем ҫинчен 
совет салтакёсене кайса пӗлтерет. Ҫак хӑюллӑ ӗҫшӗн 
ӑна «За боевые заслуги» медалыпе наградил аҫҫӗ.

Кун пек тӗслёхсене автор пуҫран шухӑшласа кӑлар- 
ман, фронтра чухне вӑл вӗсене хӑй куҫӗпе курнӑ е 
вӑрҫӑри юлташӗсемпе ытти ҫынсем каласа панӑ тӑрӑх 
чӑн пурнӑҫран илсе ҫырнӑ.

Писатель вӑрҫӑ хӑрушлӑхӗнче геройеен шухӑш-кӑ- 
мӑлӗ мӗнле улшӑнса пынине, этем чунё мӗнле ҫӗнелсе 
ҫирӗпленнине нумай калавӗсенче тарӑннӑн уҫса панӑ. 
Ҫак енӗпе уйрӑмах «Старик № 33» калава палӑртса хӑ- 
вармалла. Мӗн тери тискер ӗҫсем тумаҫҫӗ пулӗ тӑшман 
вӑрӑ-хурахӗсем! Хӑйсен юнлӑ аттиюемпе килсе пуснӑ 
вырӑнсенче мӗнле кӑна хурлӑх кӳмеҫҫӗ вёсем совет 
ҫыннисене! Ҫапах та чӑн-чӑн патриотсен шухӑш-кӑмӑл- 
не, чун-чӗрине хуҫаймаҫҫӗ, вӗсем Тӑван Ҫӗршыва хӗ- 
рӳллӗн юратнине сӳрӗлтереймеҫҫё. Ҫавӑн пек ҫирӗп 
чунлӑ ҫынсенчен пӗри вӑл — калаври тёп герой Яков 
Иванович учитель, чӑн пурнӑҫран илнӗ герой. Унпа 
мёнле паллашни ҫинчен Л. Агаков акӑ мӗнле ҫырать:

«...Муокав патӗнче тӑшман ҫарӗсене аркатса хӗвел- 
анӑҫнелле хӑвалама тытӑннӑранпа тӑватӑ уйӑх хуш- 
ши ҫагаӑҫусенче пулнӑ хыҫҫӑн, 1942 ҫулхи аирелӗн 
юлашки кунёсенче, пирӗн дивизие малти линирен тыла 
канма илсе тухрӗҫ... Пире Вишни ялӗнче ҫӗр каҫма 
хушрӗҫ. Тӗрӗссипе, Вишни ялӗ ҫӗр ҫинче юлман ӗнтӗ. 
Карттӑ тӑрӑх унта 287 кил шутланнӑ, анчах хӗлле кун- 
тан чакса кайнӑ фашистсем вӗсене пурне те тӗнпипех 
ҫунтарса янӑ, тахҫан садсем хушшинче илемлӗн йӗр- 
келенсе ларнӑ ҫуртсем вырӑнне халӗ унта-кунта кӑма- 
ка трубисемпе ҫунӑк хапха юписем кӑна тӑрса юлнӑ». 
Мён кӑна хӑтланман пулӗ ҫав ялта фашистсем. Вёсен 
хӑрушла тиокер ӗҫӗсем ҫинчен писатель вырӑнти ҫын- 
сем каласа панинчен тата хӑйӗн куҫӗпе курнинчен пӗ-

лет. «Пилӗк уйӑх тамӑкра пурӑнтӑмӑр вӗт»,— теҫҫӗ 
ҫӗрпӳртсенче пурӑнакан ял ҫыннисем. Гестапо салта- 
кӗсемпе офицерӗсем кунти шкула пӗтӗмпе аркатнӑ, 
болькицӑра казарма тунӑ, кашни ҫынна паспорт вы- 
рӑнне номерлӗ хӑма татки панӑ, партизансемпе ҫыхӑн- 
нӑ тесе нумайӑшне ҫакса вӗлернӗ, ҫамрӑк хӗрачасене 
мӑшкӑлланӑ, выльӑх-чӗрлӗхе, тырпула туртса илсе 
Германие ӑсатнӑ. Вӗсене ҫавӑн пек ирсӗр ӗҫсем тума 
Кузька Битый староста нумай пулӑшнӑ. Анчах ял ха- 
лӑхӗ, пурнӑҫ тем тери йывӑр килнё пулсан та, тӑшма- 
на парӑнман, мӗн вӑй ҫитнӗ тата май пур таран унпа 
кёрешнё. Вёсем хушшинче Яков Иванович учителён 
паттӑрлӑхне ниепле те асран кӑларма ҫук.

— Ёмёрлёхех мар ку, тӳссе ирттерёпёр... Пирённи- 
сем таврӑнаҫҫех, хӑтараҫҫех пире, курӑн! Ш анчӑка ҫу- 
хатас пулмасть,— тет вӑл тарӑхса ҫитнипе ӗсӗклесе 
макӑракан хӗрне.

Вӑл хӑй те нумай аеап тӳссе к у р н ӑ: фашистсем ӑна 
болыневиксен агитаторӗ, партизансемпе ҫыхӑннӑ тесе 
тӑнне ҫухатиччен хӗнеҫҫӗ, унтан, пурпӗр вилет тесе, 
тӗрмерен ҫырмана кӑларса пӑрахнӑ. Фашистсем темле 
мӑшкӑлласан та, темле иртӗхсен те вӑл, «вӑтӑр виҫҫӗ- 
мӗш номерлӗ чура», совет ҫыннин чысне ҫухатмасть.

Писатель калав геройӗн сӑнарне туллин, нумай ен- 
лён, питӗ ӗненмелле кӑтартса парать. Гестапо пуҫлӑхӗ 
Яков Ивановича хӑйсене сутӑнма сӗнсен, вӑл тӳрех: 
«Манӑн сирӗн патӑрта ӗҫлесси пулмасть — лултарай- 
мастӑп»,— тесе каласа хурать. «Хӗрӗх ҫул халӑха ҫут- 
та кӑларас тӗлӗшпе ӗҫленӗ хыҫҫӑн, ҫирӗм ҫул совет 
ачисене вӗрентсе, социализм строителӗсене хатӗрлесе 
пурӑннӑ хыҫҫӑн — фашистсен холуйӗ пулма ниепле те 
пултарайман ӗнтӗ эпӗ,— хӑвӑрах ӑнланатӑр»,— тет 
вӑл писательпе калаҫнӑ чух.

Нимӗҫсене ялтан хӑваласа ярсан, Яков Иванович 
каллех хӑйӗн пархатарлӑ ӗҫне тытӑнать — ҫӗрпӳртре 
ачасене вӗрентме пуҫлать. Хӑшӗсем ӑна: «Тӑхта, ӑҫта 
васкан, кӑштах лӑпланар-ха, пурнӑҫ пӑртак йӗркене 
кётӗр»,— тенӗ. Анчах вӑл никама та итлемест. «Пурин- 
чен хакли вӑл — вӑхӑт. Ш кул ҫурчӗ ҫук пулсан—кил- 
тен киле ҫӳретӗп»,— тет.

«Нихҫан манмалла мар асра юлчӗ ҫав «вӑтӑр виҫ- 
ҫӗмёш старик». Темӗн тӗрлӗ асап, хурлӑх, мӑш кӑл ви- 
тӗр тухнӑ ку ҫын, анчах хӑйӗн таса чӗрине, ырӑ кӑмӑл-

25



1950 ҫул, октябрь. Мускав, Колоннӑй зал. СССРти писательсен 
Союзӗн Генеральнӑй секретарӗ А . А . Фадеев чӑваш литературипе 
искусствин эрнине уҫать. Унпа юнашар — Чӑваш писателӗсен 

Союзён правлени председателӗ Л. Я. Агаков.

не нихӑш енчен те вараламан, ҫутӑ ӗмӗчӗсене ҫухат- 
ман, ыранхи куна ӗнен.се хӑюллӑн малалла пӑхнӑ... Ун 
пек ҫынсене нихҫан та, никам та парӑнтарас ҫук»,— 
тесе пӗтерет автор хӗрӳ чунпа, ҫивӗч чёлхеяе ҫырнӑ ҫак 
калава.

Ҫапла вара, писатель халӑхш ӑн чунне парса тӑрӑш- 
нӑ, вӑрҫӑ вӑхӑтӗнче йывӑрлӑхсене ҫӗнтерме пулӑшнӑ, 
пысӑк ӗмӗтле, ҫутӑ щ анчӑкпа пурӑнаюан совет ҫын- 
нин сӑнарне кӑмӑла хускатмалла кӑтартса парать. Ка- 
лаври событисем, сӑнарсем — пётӗмпех вӑрҫӑ вӑхӑтӗн- 
чи пурнӑҫпа ҫыхӑннӑ. Вӗсем ҫине Л. Агаков пӗтӗм 
ҫӗршыв тӳпинчен совет писателӗн куҫӗпе пӑхать. Пу- 
ринчен ытла ҫакӑ пулӑшнӑ та ӑна ҫав манӑҫми сӑнар- 
сене тума.

Вӑрҫӑ вӑхӑтёнче, вӑрҫӑ хыҫҫӑн та Л. Агаков ҫарпа 
патриотизм темипе ҫырнӑ калавсен тӗп геройёсем — 
пурте ырӑ кӑмӑллӑ, ҫутӑ ӗмӗт-шухӑшлӑ ҫынсем. Вёсен 
ҫапӑҫури паттӑрлӑхӗ Тӑван ҫӗршыва, халӑха чӑн-чӑн 
патриотла юратнипе, совет ҫыннин чун-чӗре тасалӑхӗпе 
ҫыхӑннӑ. Ҫакӑ «Туосем каллех тӗл пулаҫҫӗ» (1967), 
«Салтак чунӗ» (1943) калазсенче те уҫҫӑн палӑрать.

«Салтак чунӗ» калавра писатель юратупа туслӑх 
пирӗн салтакеене Гитлер вӑрӑ-хурахӗсемпе кӗрешес ӗҫ- 
ре иксӗлми вӑй-хал парса тӑни, яланах паттӑр пулма 
хавхалантарни ҫинчен ҫырнӑ. Вӑрҫӑра аманнӑ виҫӗ 
офицер гоопитальте выртнӑ чухне хӑйсен ҫапӑҫури ку- 
нӗсене аса илеҫҫӗ.

«Пӗлетӗр-и? — тет ҫамрӑк лейтенант.— Зпӗ кашни 
вӗри ҫапӑҫу умӗнех Наташӑн сӑнӳкерчӗкне кӑларса пӑ- 
хаттӑм! Сире ку кулӑшла пек туйӑнать-и, тен... Эпӗ ча
нах та ҫавӑн пек тӑватӑп. Наташа ҫине лайӑх кӑна пӑх- 
са илетӗп те, вӑл яланах манпа юнашар пынӑн туйӑ- 
нать, чӗрере ҫавна пула темле вӑй хутшӑнать».

Вӑл ҫав тери йывӑр ҫапӑҫури пёр эпизода аса илсе 
юлташӗсене ҫапла каласа парать: «Пӗрре, Ржев тӑрӑ- 
хӗнче, эп хамӑн взводпа тӑшмана флангран пырса ҫа- 
пас тесе, вӑрмана кӗрее кайрӑм... Фашистсен унта 
засада пулнӑ-мӗн... Калӑрах ҫавӑрса илчӗҫ пире. «Русс, 
сдавайсь!»— тесе кӑшкӑрма тьгтӑнчӗҫ, сӗмсӗрленсех 
ҫитрӗҫ. Пӗтмелли курӑнсах тӑрать... Ҫав вӑхӑтра оасар- 
тӑк Наташа ҫинчен аоа илтӗм. Нивушлё ӑна курмаоӑрах 
вилеспулать? Йӑпӑрт кӑна гимнастерка кӗсйинчен унӑн 
сӑнне туртса кӑларса пӑхрӑм. Унӑн куҫӗсем ман ҫине 
кӳренӳллӗн пӑхнӑ пек туйӑнчӗҫ... «Ваня, парӑнатӑн-и 
вара?» — тенӗ пек курӑнса кайрӗ мана. Чӗре сасартӑк 
сиксе тухатчӗ... «Взво-од, за мной, в атаку!» — тесе 
кӑшкӑрса ятӑм, юлашки гранатӑсене унталла та кун- 
талла — ӑҫта нимӗҫ курӑнать, ҫавӑнталла вӑркӑнтарма 
тытӑнтӑм. Оиксе тӑчӗ манӑн «взвод», хампа вунӑ ҫын! 
Урра! кӑшкӑрса сиксе тӑчӗ-ха. Граната хыҫҫӑн граната 
ҫурӑла' ь, автомат кӗпҫисем тытмалла мар хӗрсе кай- 
нӑ... Вара мён тетӗр? Тимӗр ункӑран тухрӑмӑр вӗт! Ни- 
мӗҫсем тарса пӗтрӗҫ... Аманнисене те хӑтартӑмӑр... Ту- 
пата, ҫав Наташа ҫине пӑхниех пулӑшрӗ ҫавӑн чух!»

Калаҫӑва тӑваттӑмӗш вӑрҫа кӗнӗ кӑвак ҫӳҫлӗ майор 
та хутшӑнать. Сӑмах вара салтак чунӗ, чӑтӑмлӑхӗ, 
юрату хӑвачӗ ҫинчен тапранса каять. Пӗр хаяр, хӑру-

ш ӑ ҫапӑҫу вӑхӑтёнче ҫӑлӑнӑҫ шыраса, фашистсем еи- 
чен Совет Ҫарӗ еннелле чупакан икӗ ачаллӑ хӗрарӑма 
еиле хӑтарни ҫинчен каласа парать вӑл. Гитлер салта- 
кӗсем ҫав хёрарӑма мӗнле пулсан та вӗлерме шутланӑ, 
пулеметсемпе те, минометсемпе те пенӗ... «Мӗнле лул- 
нине астумастӑп, анчах та эп ҫак самантра хамӑн куҫ- 
ҫуль юхса аннине туйса илтӗм. Салтак чунӗ те чӑтай- 
масть иккен тепӗр чух»,— тет майор.

Юлашкинчен вӑл сывалакан юлташӗсене салтак 
чунӗ мӗнле пулма пултарни ҫинчен ҫапла калать. «Ҫи- 
елтен пӑхсан ҫеҫ хытса ларнӑ пек туйӑнма пултарать... 
Ш аларах кӗрсе пӑхсан — урӑхла иккен, пачах урӑхла! 
Вӑл ҫав тери вӑйлӑ юратма та лултарать, вӗҫӗмсӗр са- 
вӑнма та пӗлет, хурланни те пулать з?нӑн... Ну, курай- 
манлӑх енчен илсен — салтак чунне никам чуиӗ те 
ҫитеймест ҫав... Салтак чӗринче курайманлӑх вӗреме 
иуҫласан — тытӑнса кӑна тӑр вара!»

Ҫак пӗчӗк калавра та автор вулакана фронтри пур- 
нӑҫӑн нумай енӗсене уҫса парать. Тӑшмана курайман- 
ни вӑрҫӑра кунран-кун ҫивӗчленсе пыни, салтаксем 
тылри тӑванӗсемпе, тусӗсемпе тачӑ ҫыхӑну тытни, юра
тупа туслӑх — пурте вӗсем Совет Ҫарӗнчи ҫынсене вӑй- 
хӑват кӳрсе тӑраҫҫӗ, тӑшмана мӗнле пулсан та ҫӗнтер- 
ме хавхалантараҫҫӗ. <-Салтак чунӗ» калавра, писателӗн 
ьттти произведенийӗсенчи пекех, нихҫан сӳнми патрио
тизм йӑлкӑшать, вӑл ҫӑлкуҫ пек тапса тӑрать. Ҫакна 
лейтенант пӗтём халӑх юратнӑ юрра гитара каласа 
ачашшӑн, пысӑк туйӑмпа юрланинчен те аван туйса 
илетӗн:

Пой, гармоника, вьюге назло,
Заплутавшее счастье зови.
Мне в холодной землянке тепло 
От моей негасимой любви.

«Старик № 33» тата «Салтак чунё» калавсене вула- 
сан, чӑваш писателёсен Союзне 1944 ҫулта Канаш 
районёнчи ҫамрӑк колхозниксем ҫыру янӑ. А кӑ мӗн 
ҫырнӑ унта: «Л. Агаков калавӗсене вуласа савӑнтӑмӑр. 
Вёсем пире Тӑван ҫӗршыва юратма, нимӗҫ оккупанчӗ- 
сене чунтан курайми пулма вӗрентеҫҫё. Яков Иванович 
учитель пек, Наташ ӑна чунтан юратнӑ ҫамрӑк лейте
нант пек паттӑрсене никам та, нимёнпе те, нихӑҫан та

Гитлер ҫӑтереймё, ҫӗмёреймӗ. Фронтовик ҫырнӑ каЛав- 
С0м Ҫӗнтерӳ пирӗн алӑра нулаосине шантараҫҫӗ»,—тенӗ.

Чӑваш писателёсем илемлӗ очерксемпе калавсем 
ҫырнӑ хушӑрах вӑрҫӑ вӑхӑтӗнчи пурнӑҫа анлӑн сӑнла- 
са паракан пысӑк калӑплӑ произведенисем ҫырас тӗ- 
лӗшпе те сахал мар ӗҫлерӗҫ. Паллах, фронтра ҫапӑҫнӑ 
чух романсемпе повеҫсем ҫырма питӗ йывӑр пулнӑ. 
Ирӗксӗрех вӑрҫӑ вӑхӑтӗнчи литература ҫинчен Совет 
писателӗсен иккӗмӗш съездӗнче М. Шолохов каланӑ 
оӑмахсем аса килеҫҫӗ: «Паллах, вӑрҫӑ кунӗсенче писа- 
тельсен чылайӑшӗн вӑрахчен тӗплӗн шухӑшланӑ, чӗлхе 
енчен тикӗссӗн юхса шӑранакан, стиль тӗлӗшпе ним 
тиркемелле мар пыоӑк произведенисем ҫырасси ҫинчен 
шутлама май та килмен. Ун чухне художник сӑмахӗ 
ҫарпа халӑхӑн ҫивӗч хӗҫпӑшалӗ пулнӑ, ҫавӑнпа та пи- 
сателӗн хӑйӗн произведенийӗсене форма енчен илемлет- 
се ҫитерме вӑхӑт та пулман. Вёсен ун чухне хӑйсен сӑ- 
махӗпе тӑшмана ҫӗмӗрес, пирӗн салтака пулӑшса 
пырас, совет ҫыннисен чӗрисенче тӑшмансене вӗри 
курайманлӑх вучӗпе ҫунтарас тата Тӑван ҫёршыва хӗ- 
рӳллӗн юратас туйӑмӗсене чӗртсе амалантарас задача 
кӑна пулнӑ. Паллӑ ёнтӗ, писательсем ҫак задачӑна на- 
чар мар пурнӑҫларӗҫ» («Литературная газета», 1954. ҫ., 
декабрь, 26).

Мӗн тери йывӑр пулнӑ пулсан та, ҫав ҫулсенче те 
чӑваш пиеателӗсем вулакансен умне пысӑк калӑплӑ 
произведенисемпе тухма тӑрӑшрёҫ. Л. Агаков, сӑмах- 
ран, «Партизан Муратпа» «Вилӗмрен те вӑйлӑрах»,
С. Аслан «Аслати», И. Саламбек «Иксӗлми шанчӑк» 
ятлӑ повеҫсем ҫырчӗҫ. К. Турхан «Йӑмраллӑ ял» ятлӑ 
роман ҫырма тытӑнчӗ. Поэзире П. Хусанкайӑн «Таня», 
Я. Ухсайӑн «Н-ски дивизири чӑваш боецӗсемпе коман- 
дирӗсем чӑваш халӑхне янӑ ҫыру», А. Эсхелӗн «Амӑрт- 
кайӑк», Уйӑп Мишшин «Салтак амӑшӗ», С. Шавлин 
«Маттур Якурпа» «Киев пионерӗ» поэмисем палӑрчӗҫ. 
Драматургире Н. Айзманӑн «Лиза Короткова», И. Мак
сим ов-Кошкинскин «Сенкер двойка», А. Кӑлканӑн 
«Иван Кадыков» пьесисем пысӑк вырӑн йышӑнчӗҫ.

«Илемлӗ литература» альманахӑн 1943 ҫулхи 
1(13)-мӗш номерӗнче инҫетри Ҫурҫӗртен Назаровпа 
Ш ильдяков всинсем янӑ ҫырӑва пичетленӗ. Унта ҫапла 
ҫырнӑ: «Эпир, инҫетри Ҫурҫӗрте пӗр утрав ҫинче пурӑ- 
накан чӑвашсем, нумаях пулмасть Ш упашкартан чӑ-

вашла кёнекесем илсе вуларӑмар. Эпир илнё кёнекесем 
хушшинче «Илемлё литература» альманахӑн хӑшпӗр 
номерёсем те пур. Унта пичетленнё произведенисенчен 
пуринчен ытла пире П. Хусанкайан «Таня» ятлӑ поэ- 
ми тата Л. Атакован «Партизан Мурат» повеҫӗ килёш- 
рӗҫ. Вёсем пире тӑшмана курайми пулма, ӑна хирӗҫ 
тата хастартараххӑн ҫапӑҫма вӗрентеҫҫӗ».

Л. Атакован иртнӗ вӑрҫӑ темипе ҫырнӑ кашни про- 
изведенийӗн хӑйне майлӑ историйӗ, биографийё пур. 
Вулакансем те писатель патне янӑ ҫырусенче час-ча
сах: «Эоир ;ку кёнекене ҫырса кӑтартнӑ ӗҫсем чӑнах 
пулнӑ-и? Пӗлес килет: хӑҫан, ӑҫта пулса иртнӗ вё
сем?» — тесе ыйтаҫҫӗ.

Л. Агаков хӑйӗн «Кёнекесем вутчҫулӑмра ҫуралнӑ» 
статйинче («Ялав» журнал, 1972 ҫ., 1-мӗш №) ҫапла 
ответ парать: «Фронтри пёр писатель те блокиотсӑр 
ҫӳремен. Хӑй сӑнанисене, курни-илтнине ҫырса пынах 
вӑл. Кӗскен-кӗокен, темиҫе сӑмахиа, пӗр хӑй ҫеҫ ӑнлан- 
малла. Манӑн та ҫавӑн пек пӗчӗкҫеҫ, гимнастерка 
кӗсйине шӑнӑҫакан «ҫыру кӗнекисем» пулнӑ. Вӗсем 
паян кун та улранаҫҫӗ».

«Партизан Мурат» — приключенилле произведени, 
ҫав вӑхӑтшӑн илсен, чӑваш литературинчи ҫӗнӗ жанр. 
Ана мӗнле ҫырни ҫинчен автор кӗнекен умсӑмахӗнче 
акӑ мёнле калан а: «Ҫак повеҫе эпӗ... 1941 ҫулта, Оте- 
чественнӑй Аслӑ вӑрҫӑ пуҫлансан пӗр виҫӗ уйӑхранах 
ҫырма тытӑннӑ,— тенӗ.— Ун чухне эпё Мускав ҫывӑ- 
хӗчи пёр хулара пехота командирӗсем хатӗрлекен курс- 
ра вӗренеттӗм.

Октябрь уйӑхӗнче пирӗн пата тӑшман ункинче — 
окруженире пулнӑ, тӑшман тылӗнчен хаяррӑн ҫапӑҫса 
хӑтӑлса тухнӑ командирсен пысӑк ушкӑнне илсе пы- 
чӗҫ. Вёсем те пирӗнпе пӗрле вӗренме тытӑнчӗҫ. Ҫав ок- 
руженирен тухнӑ командирсем пире тӑшман тылӗнче 
совет патриочӗсем нимӗҫ захватчикёсене хирӗҫ мӗн те- 
р;й паттӑррӑн ҫапӑҫни, пур ҫӗрте те партизан отрячӗсем 
йӗркелени, партизансем хушшинче вӑйпитти арҫынсем 
ҫеҫ мар, ваттисем те, хӗрарӑмсем те, ачасем те нумаййи 
ҫинчен каласа паратчӗҫ.

Ҫав вӑхӑтра кун ҫинчен хаҫатсенче те сахал мар 
ҫыратчӗҫ. Совинформбюро та кашни кунах пӗлтеретчӗ. 
Ш ӑп ҫавӑн чух вара манӑн хамӑрӑн ҫамрӑк патриот-

сем, пӗчӗк партизансем ҫинчен кӗнеке ҫырас шухӑш 
ҫуралчӗ...

Эпӗ вӑл кӗнекене 1941 ҫул вӗҫнелле ҫырса пӗтертӗм, 
ӑна тӳрех «Илемлӗ литература» (хальхи «Тӑван Атӑл») 
альманахра пичетлерӗҫ. Анчах каярахпа, 1942 ҫул пуҫ- 
ламӑшӗнче хам фронта кайсан, эпӗ ҫамрӑк партизансен 
паттӑр ёҫӗсене ҫителӗксӗр кӑтартса Панине туйса ил- 
тӗм. Мускав, Смоленск, Калинин облаҫёсенче, уйрӑмах 
1943 ҫулта Орелпа Курск тӑрӑхёнче партизан пулнӑ 
ҫынсемпе нумай тӗл пултӑм, гитлеровецсенчен ирӗке 
кӑларнӑ ялеенче партизанра ҫӳренӗ ачасемпе те сахал 
мар калаҫрӑм. Ҫавӑн хыҫҫӑн вара повеҫе тӗпрен тенӗ 
пекех улӑштарса, нумай ҫӗнӗ фактсем хушса ҫыртӑм 
та Ш упашкара ярса натӑм. 1943 ҫул вӗҫнелле ӑна уй- 
рӑм кӗнеке туса кӑларчёҫ.

Вӑрҫӑ вӑхӑтӗнче, питех те кансӗр условисенче тата 
кӑшт васкарах ҫырма тивнипе, «Партизан Мурат» по- 
веҫре ҫитменлӗхсем те пулнӑ. Эп вӗсене хам та кура- 
тӑп. Халӗ, тен, паттӑр Мурат ҫинчен эпӗ урӑхларах, 
ҫынсен сӑнарӗсене туллирех кӑтартса, вёсен шухӑш- 
кӑмӑлне анлӑрах уҫса парса ҫырнӑ пулӑттӑм. Анчах 
ҫав хаяр та йывӑр кунсенче хамӑн вулакансене вӑрҫӑ 
ҫинчен, совет ҫыннисен паттӑрлӑхӗ ҫинчен часрах ка
ласа парас ӗмӗтие ҫырнӑ произведение халь тин ыт- 
лашши улӑштарас «илмерӗ, ҫавӑнпа та эпӗ ӑна ҫак 
кӗнеке валли кӑшт ҫеҫ тӳрлеткелерӗм...»

Повеҫӗн тӗп геройӗ — ҫамрӑк ача Мурат. Вӑл йы- 
вӑр кёрешӳре пиҫӗхсе, ҫитӗнсе пырать, чӑн-чӑн парти
зан пулса тӑрать.

...Фашистсем пирӗн чечекленекен хуласемпе ялсене 
ҫунтараҫҫӗ, ҫаратаҫҫӗ, ҫынсене асаплантараҫҫӗ, ирӗк- 
сӗрлесе пусмӑрлӑха кӗртеҫҫӗ. Тӑшман вӑйлӑ-ха. Фронт 
хӗвелтухӑҫнелле куҫать. Повеҫре кӑтартнӑ яла халлӗхе 
нимӗҫсем ҫитмен, анчах хӗвелтухӑҫнелле каякан 
ҫулсене вёсем пур тӗлте те татнӑ. Ҫак хӑрушӑ хыпара 
илтсен, ялти вӑйпитти ҫывсем вӑрмана тухса каяҫҫё. 
Повесть геройӗ Мурат вӗсене ҫавӑнта шыраса тупать. 
Кунта ватӑ ҫынсем те, хӗрарӑмсем те пур. Отряд кул- 
лен-'кун ӳсет, чӑрсӑр та хӑюллӑ операцвсем туса иртте- 
рет, совет ҫыннисене тӑшман пусмӑрӗнчен хӑтарать. 
Каярахпа вара партизансен юхӑмне ертсе пыракан 
центрпа ҫыхӑнать.

Партизансем мӗншӗн хастарлӑ ҫапӑҫни ҫинчен вӗ-

сен командире Игнат Дубов хӑйӗн амӑшӗпе тӗл пулсан 
ҫаошга к ал ан ӑ : «Вӑрҫӑ, аннеҫӗм!.. Тем те пулма лулта- 
рать... Анчах хӑраса тӑрсан ӗҫ тухмасть вӗт. Кӗрешес 
пулать. Тӑшмана кашни утӑмрах пыра-пыра ҫапмалла, 
пӗр самантлӑха та сызлӑш ҫавӑрма памалла мар. Гит
лер хурахӗсем пире парӑнтарса хӑйсен чурисем тума 
килчӗҫ, анчах эпир чура пулаешӑн мар... Пулмастпӑр 
та! Нихӑҫан та! Ҫавӑнпа кӗрешетпӗр. Эпир, анне, ҫа- 
вӑншӑн нимрен хӑрамасӑр ҫапӑҫатпӑр. Эпир тӑкнӑ юн 
сая  каймӗ, анне, пӗлсех тӑр, эпир ҫӗнтеретпӗрех».

Совет правительстви партизансен паттӑр ёҫӗсене ти- 
вӗҫлипе хакласа, нумайӑшне орденсемпе медальсем 
памалла тӑвать, вёсен хушшинче ҫамрӑк разведчик 
Мурат та пулнӑ. Ҫазӑн пек повеҫӗн кӗске сюжечӗ.

«Партизан Мурат» повеҫӗн чӗлхи те, сюжечӗ те 
уҫӑмлӑ. Писателӗн вӑрҫӑ вӑхӑтӗнчи пултарулӑхӗнче 
вӑл чӑннипех чи лайӑх произведени шутланать. Ана 
пирӗн ҫамрӑксем юратса вулаҫҫӗ.

Кунта ҫакна кӑтартса хӑварас пулать: 1967 ҫулта 
Л. Агакова «Партизан Муратна» вӑрҫӑ хыҫҫӑн ҫырнӑ 
«Ылтӑн вӑчӑра», «Салтак ачисем», «Кӑсӑя» повеҫӗсем- 
шӗн Чӑваш ко:мсомолӗн Ҫеҫпӗл Мишши ячӗпе хисепле- 
некен премине пачӗҫ.

Иртнӗ вӑрҫӑ ҫулӗсенче чӑвашсен ача-пӑча литера- 
тури ытти писательсем ҫырнӑ произведенисемде те 
пуянланчӗ. Вӗсенчен хӑшӗ-нӗрисенче чӑваш ачисем ӗҫе 
юратни, вёсем колхоз ӗҫне тимлесех хутшӑнни, оборо
на фончӗ валли укҫа-тенкӗ пухни, фронтовиксен ҫемйи- 
сене пулӑшни тӗл вырӑн йышӑнать (М. Трубинан «Ни
на», «Килйыш», Хв. Уярӑн «Куҫукша унӑн тусӗсем», 
А. Эсхелӗн «Ҫӗр илемӗ» калавӗсем, С. Шавлин «Киев 
пионерӗпе» «Маттур Якур» поэмисем, И. Максимов- 
Кошкинскин «Ачамӑрсем» пьеси т. ыт. те).

Л. Агаковӑн тенӗр повеҫӗ «Вилӗмрен те вӑйлӑрах» 
ятлӑ. Ҫак пёчӗк повеҫре фашистсен калама ҫук тискер 
ӗҫёсене кӑтартса панӑ: «Унта та кунта ҫунеа пётнӗ 
ҫуртсен никӗсӗсем йӑсӑрланаҫҫӗ... Аҫта ан пӑх — пур 
ҫӗрте те снарядсемпе минӑсем алтнӑ лакӑмсем палӑраҫ- 
ҫӗ, шурӑ юр хуп-хура хӑрӑмпа витӗннӗ...» Повесть ав- 
торӗ Орел облаҫӗнчи Асмонь ятлӑ яла ташманран 
тасатнӑ хыҫҫӑн ҫирӗм ҫулхи Палюков капитанпа тӗл 
пулать. Вӑл — ҫапӑҫусенче пӗрре кӑна мар чапа тухнӑ 
чӑваш  ачи. 1941 ҫулхи октябрь уйӑхӗнче Хӗрлӗ Ҫарӑн

чаҫӗсем хёвелтухаҫнелле чакнӑ чух, Палюков, икӗ хут 
йывӑр аманнӑскер, ҫак ялти ватӑ коммунистка Варва
ра Васильевна лулӑшнипе вилӗмрен хӑтӑлать, парти- 
зансемпе пӗрле тӑшмана хирёҫ ҫапӑҫать.

Кам вӑл Варвара Васильевна? Мӗнлерех унӑн 
паттӑр ӗҫӗсем? Унӑн упӑнгки ял Советӗнче активлӑ ӗҫ- 
ленӗ, колхозсем тунӑ тапхӑрта ӑна кулаксем вӗлернӗ, 
кайран халӑх ун вырӑнне Совета Варвара Васильевнӑ- 
на суйланӑ, вара вӑл тӑватӑ ҫул ял Совет членӗ пулнӑ, 
Коммунистсен лартине кӗнӗ, каярахпа ӗне фермин за- 
ведующийӗнче ӗҫленӗ...

Тӑван ҫӗршыва, колхоз пурнӑҫне юратнӑ вӑл, унӑн 
вӑй-хӑватне ӳстерес тесе ырми-канми ӗҫленӗ. Варвара 
Васильевнан шухӑпькӑмӑлӗ ӗҫре пиҫӗхсе ҫирӗпленнӗ. 
«Хама тем тусан та, тӑшмана ларӑнас шухӑшӑм 
ҪУК,— тенӗ вӑл.— Мана халь тин никам та чура тума 
пултараймӗ... Икӗ ывӑлӑм Хӗрлӗ Ҫарта ҫапӑҫаҫҫӗ пу
лать те — эпӗ тӑшман умне чӗркуҫленетӗп-и? Ан тив, 
хуть те пуҫӑма касса татчӑр...»

Ак мӗнле совет хӗрарӑмӗпе тӗл пулнӑ фашистсем! 
Партизансемпе ҫыхӑнса ӗҫленӗшӗн вёсем пистолет ав- 
рипе ҫапа-^ҫапа ун пуҫне темиҫе ҫӗртен шӑтарнӑ, такан- 
лӑ аттисемпе тапа-тапа питне-куҫне ҫӗмӗрсе пӗтернӗ, 
тимӗр хулӑсемпе ӑнран кайиччен хӗненӗ. Анчах парӑн- 
тарайман.

Варвара Васильевна, тӑшманӑн мӑшкӑлне чылай 
тӳснӗскер, пуринчен ытла хӑйӗн парти билечӗ ҫухалас- 
ран е вӑл фашистсен аллине ҫакланасран хытӑ хӑранӑ. 
«Нимӗҫсем манӑн пурлӑха, юратнӑ ачама, сывлӑха 
туртса илчӗҫ,— тет вӑл,— анчах кӑна — чи хаклине — 
эпӗ ҫапах та упраса хӑварма пултартӑм... Эпӗ ӑна ҫӗр 
айне алтоа пытарсаттӑм. Тёрмерен таврӑнсан вара тӳ- 
рех чавса кӑлартӑм та текех хамран пӗртте уйӑрма- 
рӑм».

Хурҫӑ пек ҫирӗп кӑмӑллӑ коммунистка! Нумай кур- 
нӑ, чӑтнӑ, тӳснӗ. Вӑл пурнӑҫа, ирӗке, хӑйӗн тивӗҫне 
юратни — вилӗмрен те вӑйлӑрах. Ун сӑнарне Л. А га
ков пысӑк ӑсталӑхпа ҫырса кӑтартнӑ. «Вилӗмрен те 
вӑйлӑрах» повесть вӑрҫӑ вӑхӑтӗнчи чӑваш литерату- 
ринче ҫӗнӗ утӑм пулса тӑчӗ.

3. Писатель-салтак.



ТУПӐСЕМ ШАПЛАНСАН...
Т  -аван ҫершывӑн Аслӑ вӑрҫи пирӗн ҫарсен чаплӑ

ҫӗнтерӗвӗпе вӗҫленнӗ хыҫҫӑн та Леонид Агаков тис- 
кер фашизма хирӗҫ пынӑ хаяр кӗрешӳ ҫулӗсем ҫинчен, 
ҫав тапхӑрта чӑн-чӑн паттӑрлӑх кӑтаргнӑ совет яатрио- 
чӗоем ҫинчен с ахал мар лтаха произведенисем ҫырчӗ. 
Тӗрӗосипе илсен, унӑн вӑрҫӑ хыҫҫӑнхи пултарулӑхӗнче 
ҫарпа патриотизм теми чи пархатарлӑ вырӑн йышӑн- 
чӗ. Фронтран таврӑнсан, вӑл Тӑван ҫӗршыв, тӑван ха
лах ирӗклӗхӗле телейӗшӗн ҫапӑҫнӑ чӑн-чӑн патриотсем, 
хастар ҫынсем ҫинчен пысӑках мар калавсемпе 
очерксем ҫырнӑ хушӑрах чӑваш вулаканӗсене вӑрҫӑ 
вӑхӑтне тӗрлӗ енчен сӑнлакан пысӑк калӑплӑ произ
веденисем те сахал мар парнелерӗ. Уйрӑмах унӑн «Ыл- 
тӑн вӑчӑра» (1947), «Пӗр хулара» (1947), «Салтак ачи
сем» (1958— 1964), «Кӑсӑя» (1965), «Яланах салтак
сем» (1966— 1971) повеҫӗсене, «Шанчӑк» романне 
(1969—1970) асӑнмалла.

П аллӑ ӗнтӗ, вӑрҫӑ ҫулӗсенче фашистла вӑрӑ-хурах- 
сене хирӗҫ кёрешес ӗҫре пӗтӗм совет халӑхёпе пӗрле 
ачасем те пысӑк паттӑрлӑх кӑтартнӑ. Вёсем ун чухне 
никам тытайми связнойсем, разведчиксем, харсӑр пар
тизансем пулнине пурте пӗлеҫҫӗ. Кунпа пӗрлех ҫав йы- 
вӑр вӑхӑтра ачасем колхозсенче, фабрикӑсемпе завод- 
сенче ырми-канми ӗҫлесе те фронта сахал мар пулӑш- 
нӑ. Фронтра е партизансен отрячӗсенче хастаррӑн 
ҫапӑҫнӑ тата колхозсенче, предприятисенче пӗтӗм вӑя 
хурса ӗҫленӗ чылай ачасем правительство наградисене 
илме тивӗҫлӗ пулнӑ. Ш ӑпах ҫавнашкал хастар чун-чӗ- 
реллӗ ҫамрӑк патриотсене сӑнласа кӑтартать те ӗнтӗ 
Леонид Агаков эпир тин ҫеҫ асӑннӑ произведенисенче.

Вӗсенче совет ачисен вӑрҫӑ ҫулёсенчи паттӑр ӗҫӗ-хӗлӗ 
куҫа курӑнмалла уҫҫӑн тухса тӑрать, нумайлӑха асра 
юлать.

Акӑ «Ылтӑн вӑчӑра» повеҫех илӗпӗр. Ку произведе- 
ни мӗнле ҫурални ҫинчен автор ҫапла калать:

«1943 ҫулхи февраль уйӑхӗнче, Курск облаҫӗнчи 
Чернихово ялӗнче, апё блокнота ҫапла ҫырса хунӑ; 
«Ёненмелле мар хӑрушӑ историсем каласа кӑтартаҫҫӗ. 
Нимӗҫсем пирӗн ҫынсене ҫӗршерӗн-ҫӗршерӗн персе пӑ- 
рахнӑ, вутта пӑрахса ҫунтарнӑ. Паян пӗр хӗрарӑмпа 
калаҫрӑм. Ку ялсем мар вӑл, темиҫе ҫухрӑмри Верете- 
нино ялӗнчен, халь вӑл ял ҫук, ҫунтарса янӑ. Нимӗҫсем 
вёсен ялне тӑрук хупӑрласа илсе, пурне те хӑваласа 
кӑларса, 197 ҫынна персе пӑрахнӑ. Ку хӗрарӑмӑн 
7 ачипе упӑшкине вӗлернӗ, хӑй аманса тӑнсӑр пулса 
выртса юлнӑ. Увсӑр пуҫне тепӗр арҫын ача — вӑл та 
аманнӑ — чӗрӗ юлнӑ». Ҫакӑн ҫинчен писатель тепӗр 
икӗ кунтанах вырӑсла «Убийцы» ятлӑ очерк ҫырса ди- 
визири «'Советский патриот» хаҫатра пичетлет. Ҫак 
материалпа усӑ курса ҫырма пуҫланӑ повеҫе автор мал- 
танах «Персе вӗлернӗ ача» тесе ят панӑ пулнӑ, анчах 
ӑна вӑл вӑрҫӑ хыҫҫӑн тин вӗҫлесе ҫитерет, повесть вара 
«Ялав» журналта «Ылтӑн вӑчӑра» ятпа 1947 ҫулта 
пичетленсе тухать.

Повеҫри тёш горей — Ваня Долбин. Вӑл пурӑнакан 
яла фашистсем пӗтӗмпех ҫунтарса, аркатса пӗтереҫҫӗ, 
ҫыннисене пурне те — ваттисене те, ачисене те — хире 
хӑваласа тухса пере-пере пӑрахаҫҫӗ. Ваня Долбин ӑн- 
сӑртран кӑна вилӗмрен ҫӑлӑноа юлать, унтан вӑл, 
аманса пӗтнӗскер, партизансем патне пырса ҫитет, хӑ- 
йӗн вӑхӑтсӑр вилнӗ тӑванӗсемшӗн, ялйышӗшӗн мӗн май 
килнӗ таран тӑшмана ытларах тавӑрма тупа тӑвать. 
Уйрӑмах вӑл фашистсен тискертен те тискер каратель- 
не Генрих Шварца вилесле кураймасть. Ҫамрӑк парти
зан куҫӗ умне яланах ҫав «тимӗр хӗреслӗ, ылтӑн вӑчӑ- 
раллӑ» Гитлер вӑрӑ-хурахӗ тухса тӑрать. Ун хыҫҫӑн 
йӗрлесе ҫӳресеннҫӳресен, Ваня ӑна пурпӗр тавӑрать- 
тавӑратех.

Ваня Долбин — вырӑс ачи, пионер. Вӑл хамӑрӑн 
Тӑван ҫӗршыва чи хӗрӳ туйӑмпа юратать, Совет Ҫарӗ 
фашистсене епле пулсан та пурпӗр ҫӗнтерессе ҫирӗп 
шанса-ӗненсе пурӑнать. Ваньӑн чи ҫывӑх тусӗ пур. 
Вӑл — тӑлӑха юлнӑ чӑваш ачи Санька, вӑрҫӑччен чикӗ

хёрринче пурӑннӑ совет офицерӗн ывӑлӗ. Ҫав тискер 
Генрих Ш варцах иккен Санька амӑшӗн ылтӑн 

вӑчӑраллӑ сехетне туртса илнӗ, хӑйне персе вӗлернӗ. 
Ҫапла вара фашист чуниллийӗ ҫак арҫын ачасене ик- 
кӗшне те тӑлӑха тӑратса хӑварнӑ.

Икӗ ҫамрӑк патриот пӗр-пӗринпе калама ҫук туслӑ 
пурӑнаҫҫӗ. Темле йывӑрлӑх пулсан та, вӗсем ӑна тӳссе 
ирттерме чӑтӑм ҫитереҫҫӗ, чунӗсемпе хаярланса, тӑш- 
мана аҫа-ҫиҫӗм пек тустарма ӗмӗтленеҫҫӗ, Ваня Дол- 
бинпа Санькӑна кӗрешӳре ҫирӗл те хастар пулма парти
зан отрячӗн ксмандирӗпе комиссарӗ, Федор Иванович 
фельдшер, хастар разведчик Михаҫ, Тоня учительница 
тата ьгттисем те хӑйсем тӗслӗх кӑтартса вӗрентеҫҫӗ, кул- 
леннкун пулӑшса пыраҫҫӗ. Повеҫре Ваня Долбинпа Сань
ка тӑшман аллинчн кёпере сывлӑша сиктерсе янине, фа- 
шистсен тыткӑнӗнчен хӑтӑлса тухса, отряда пӗр сутӑн- 
чӑк старостӑна тытса таврӑннине, Генрих Ш варца вё- 
лернине тата ытти эпизодсене те ӑста ҫыреа кӑтаргнӑ. 
Тӑшман тискер те хаяр. Акӑ Генрих Шварц. Ҫак чун- 
иллин нимӗнле намӑс-симӗс те ҫук, вӑл ватӑ ҫынсене 
те, алӑри ачасене те хӗрхенсе тӑмасть, пӗрре куҫ хун- 
масӑр пере-пере пӑрахать, хёрарамсене пусмӑрлать, ял 
ҫыннисене ҫаратать...

«Ылтӑн зӑчӑра» уйрӑм кӗнекепе тухсан, хӑй ,вӑхӑ- 
тӗнче А. Артемьев писатель «Ачасем юратса вулакан 
кӗнеке» статьяра («Ялав», 1950 ҫ., 2-мӑш №) ҫак по- 
веҫе шкул ачисем мӗнле хаклани ҫинчен калакан ҫыру- 
сене илсе кӑтартнӑччӗ. «Кёнекере ҫырса кӑтартнӑ ӗҫ- 
сем, унти геройсен паттӑрлӑхӗпе хӑюлӑхӗ пире Тӑван 
ҫӗршыва пӗтӗм чунтан юратма, кирлӗ пулсан — уншӑн 
хамӑр пурнӑҫа та хӗрхенсе тӑмасӑр ҫапӑҫма, тӑшман- 
сене пӗтӗм тарӑхупа курайми пулма вӗрентеҫҫӗ»,—тесе 
ҫырнӑ, сӑмахран, Йӗпреҫ районёнчи Тури Кӗлешкасси 
шкулӗнчи вӗренекенсем.

Кун пек ҫырусем сахал мар пулнӑ. Ҫакӑ та ӗнтӗ 
Л. Агаков ачаеемшӗн иртнӗ вӑрҫӑ ҫинчен усӑллӑ, кир- 
лӗ, паха произведени ҫырса кӑларни ҫинчен калать.

Повесть ҫӑмӑл вуланать. Сюжечӗ ҫивӗч, геройсен 
паттӑр ӗҫӗсем асра юлаҫҫӗ. Ҫапах та хӑй вӑхӑтӗнче 
критиксем те, вулакансем те произведении хӑшпӗр 
ҫитменлӗхӗсене палӑртнӑччӗ. Чи малтанах вёсем герой
сен сӑнарӗсем, характерӗсем, калаҫӑвӗ пёр пекрех 
(стандартлӑрах) пулни ҫинчен каланӑччӗ тата хӑшпӗр

персонажсем сюжетпа ҫыхӑнманнине те асӑрхаттар- 
наччё.

«Пёр хулара» повесть калӑпӑшӗле пысӑк мар. Ан
чах сӑнлаеа кӑтартнӑ ӗҫсен масштабне шута илсен, 
ӑна варҫӑ вӑхӑчӗпе, совет ҫыннисен фашистсене хирӗҫ 
пынӑ кӗрешӗвӗпе анлӑн паллаштаракан произведени 
теме те май пур.

1941 ҫулхи кӗр кунӗсем. Питӗ йывӑр вӑхӑт. Фронт- 
ран кунсерен хӑрушӑран хӑрушӑ хыпарсем килсе тӑ- 
раҫҫӗ. Фашистсем кӗҫех Мускава тьгтса илессипе, Хӗр- 
лӗ площадьре парад ирттерессипе каппайса мухта- 
наҫҫӗ. Анчах совет халӑхӗ, пирӗн нумай хуласемпе ял- 
сем вӑхӑтлӑха тӑшман аллине лекнӗ пулин те, ӑна па- 
рӑнмасть, пӗтӗм вӑя хурса кӗрешет. Коммунистсем ерт- 
се пынипе ҫак кӗрешӗве ачасем те йышлӑн хутшӑннӑ. 
Ш ӑпах ҫакна кӑтартеа парать те Л. Агаков 1947 ҫулта 
ача-пӑча литературин конкурсӗнче преми илме тивӗҫлӗ 
пулнӑ «Пӗр хулара» повеҫӗнче.

Произведенири ӗҫсем пӗр пысӑках мар хулара 
пулса иртеҫҫӗ. Вӗсем ҫинчен вулакансене Репкин, Мус- 
кав ҫывӑхӗнчи хулара пурӑннӑ вырӑс ачи, нумай пул- 
масть улттӑмӗш класран вӗренсе тухнӑскер, каласа 
парать. «Манӑн атте,— тет вӑл,— граждан вӑрҫи вӑхӑ- 
тӗичех взвод командирӗ пулнӑ. Нумай фронтсенче ҫа- 
пӑҫнӑ вӑл... Ҫапӑҫуеенче темиҫе хут та аманнӑ... Пӗр 
сӑмахпа каласан, хамӑрӑн Тӑван ҫӗршывшӑн пӗтӗм 
пурнӑҫне, чунне пама хатӗр, чӑн-чӑн вырӑс салтакӗ 
пулнӑ вӑл. Ҫавӑнпа та Аслӑ Отечественнӑй вӑрҫӑ пуҫ- 
лансан тепёр куннех, хӑйне повестка пырса парассине 
кӗтмесӗрех, ҫурӑмӗ хыҫне кутамюка ҫакса, вӑл военко
мата тухса утрӗ...»

Ҫакӑн пек килйышра ӳснӗ Юрӑпа унӑн Коля ятлӑ 
шӑллӗ. Вӑрҫӑ пуҫлансан вёсен пурнӑҫӗ йӑлтах улшӑнса 
каять. Темӗн те курма, темӗн те тӳсме тивет, анчах 
ҫамрӑк патриотсем нимӗнле йывӑрлӑхран та хӑрамаҫ- 
ҫӗ, нимёнле кӑткӑс лару-тӑрура та ҫухалса каймаҫҫӗ, 
хайсен туоӗсемпе — Сережӑпа Ваҫҫа Авдеевсемпе хаяр 
тӑшмана хирӗҫ хӑюллӑн кӗрешеҫҫӗ. Юра Репкин Сере- 
ж ӑпа Ваҫҫана: «...хальхи вӑхӑтра вӗт... фронта кайни- 
сем вырӑнне тӑмалла! — тет.— Фашистсене хӑваласа 
янӑ хыҫҫӑн кашнинченех ыйтаҫҫӗ акӑ: вӑрҫӑ вӑхӑтӗнче 
эсӗ мӗн турӑн? Ҫӗнтерӳ валли мён панӑ?»

Типографи директорӗ пулӑшнипе ҫамрӑк патриот-

сем кӗҫех тилографире ёҫлеме пуҫлаҫҫе. Хулана нимӗҫ 
фашисчӗсем пырса кёрсен вара вӗсем тӑшмана хирӗҫ 
пим хӑрамасӑр кӗрешме чӗнекен листовкӑсем пичетлеҫ- 
ҫӗ, хӑйсемех хӳмесем ҫумне ҫылӑҫтарса ҫӳреҫҫӗ, халӑх 
хушшине салатаҫҫӗ. Паллах, ҫав вӑхӑтра вӑрҫӑ ҫинчен, 
Хӗрлӗ Ҫар ҫинчен, фашистсен тиокерлӗхӗсем ҫинчен, 
вӗсене хирӗҫ пурнӑҫа шеллемесӗр кӗрешмелли ҫинчен 
чӑн сӑмах сарасси питӗ йывӑр та кӑткӑс ӗҫ пулнӑ. Ку 
ҫеҫ те мар-ха, ҫамрӑк паттӑрсем аслисем вӗрентнипеле 
фашистсем иртсе ҫӳрекен ҫулсем ҫине минӑсем лартса 
вёсен машинисене, салтакӗсене сывлӑша сирлӗтеҫҫӗ. 
Пӗррехинче вӗсем вӑрманта фашистсем йывӑр амантнӑ 
совет воинӗсем тӗлне пырса тухаҫҫӗ, вӗсене хулана 
вӑрттӑн илсе килое ш анчӑклӑ вырӑна пытараҫҫӗ, ун- 
тан Авдеевсен аппӑшӗ пулӑшнипе сиплесе сыватаҫҫӗ. 
Аманнӑ воинсен шухӑш-кӑмӑлне те автор вулакана 
хумхантармалла ҫырса кӑтартать.' Подвалта дежурст- 
вӑра пулнӑ чух, сӑмахран, Юра Репкинпа аманнӑ лей
тенант хушшинче ак ҫакӑн пек калаҫу пулса иртет:

«Эс ӑҫтисем, пичче? — тесе ыйтатӑп эпӗ, ун ҫумне 
пырса.

— Атӑл таврашёнчен...— тет лейтенант.— Илтнӗ-и 
эс Атӑл ҫинчен?

— Питӗ лайӑх пёлетӗп, вӑл Калинин облаҫӗнчен 
пуҫланса Каспи тинёсӗ таран юхать.

— Тӗрӗс,— тет лейтенант. Унтан сывлӑш ҫавӑрса 
илет те куҫне уҫмасӑрах, ерипен, хӑйӑлтатакан сасӑпа 
калам а тытӑнать.

— Ҫав Аслӑ Атӑл ҫинче Чӑваш ҫӗршывӗ пур... К а
лама та ҫук илемлӗ, чечекленекен ҫӗршыв... Унта пат- 
тӑр Чапаев ҫуралнӑ... Эпӗ те ҫавӑнта ҫуралса ӳснӗ... 
Анчах эпӗ паттӑр ӗҫсемех тӑваймарӑм-ха ку таранччен. 
Пӗтӗмпе те темиҫе фашиста ҫеҫ тӗп тунӑ. Манӑн вёсене 
ҫӗр, икҫӗр, пинӗ-пинӗпе пӗтересчӗ. Унтан вёсен шуйт- 
тан йӑвине, Берлинне, кайса аркатасчӗ. Сываласчӗ час- 
рах!.. Сьгваласчӗ те каллех ҫапӑҫӑва каясчӗ.

Вӑл кӑш тах чӗнмесӗр выртать те, вӗри тутисене ҫу- 
ласа, шӑлёсене шатӑртаттарса илет.

— Фашистсене Атӑл шывне ӗҫтерес марччӗ...
— Вӗсем Атӑл шывне ёҫесси нихҫан та пулмасть 

вӑл, пичче, нихҫан та пулмасть,— тесе лӑплантаратӑп 
эпӗ ӑна».

Икӗ совет ҫынни: пӗри — лейтенант, тепри — пио-

Сылтӑмран сулахаялла — Л. Агаков, Иван Мучи, В. Алакӗр* 
(1934 ҫулхи ӳкерчӗк).

нер. Иккӗшӗн те пӗр шухӑш, пӗр ӗмӗт. Вӗсем нихҫан та 
тӑшман умӗнче пуҫа пӗксе тӑрас ҫук — Тӑван ҫӗршыв 
ирӗклӗхӗшӗн юлашки юн тумламӗ юлмиччен ҫапӑҫма 
хатӗр.

Сережӑпа Юра подвала Хӗрлӗ Ҫар ҫӗнтерсе килни 
ҫинчен пӗлтерекен листовкӑсем илсе пырсан, лейте
нант вӗсене ҫав тери хыпӑнчӑклӑн вулама пуҫлать. 
«Куҫӗсем енчен енне сиккелесе кӑна тӑчӗҫ. Тепӗр ми- 
нутран унӑн сӑнӗ ҫуталса кайрӗ, хӑй темшӗн хашкама 
пуҫларӗ, унӑн тутисем кулма пуҫларёҫ... Листовкӑна 
вуласа тухсан пачах та чирлӗ мар ҫын пек сиксе тӑрса, 
юлташӗсене силлеме тытӑнчӗ.

— Тӑрӑр-ха! Тӑрӑр! Викулов! Кукушкин! Юра- 
масть ҫывӑрма!..

— Мӗн пулнӑ? Мӗн пулнӑ? — хӑраса вӑранса кай- 
рӗҫ лешсем.

— Тем те пулнӑ! Хӗвел урӑх майлӑ ҫаврӑнма ты- 
тӑннӑ, хӗл варринче чечексем ҫурӑлма пуҫлавӑ.

.. Ну ӗнтӗ, ниҫта кайса кӗме, ним тума пӗлмерӗҫ

вара пирён салтаксем! Пёр-пёрине ыталарӗҫ, пӗрне-лӗри 
чуптурӗҫ. Савӑннипе пирӗн те куҫҫулӗ тухса кайрӗ».

Чӑнахах та нумай паттӑр ӗҫ тӑваҫҫӗ ачасем. Юлаш- 
кинчен, Мускав енчен ҫӗнтерсе килекен Хӗрлӗ Ҫар вё
сен тӑван хулине ирӗке кӑларнӑ чух, тӑшманпа алла 
пӑшал тытса ҫапӑҫаҫҫӗ. Нимӗҫ вӑрӑ-хурахӗсене хӗвел- 
анӑҫнелле хӑваласа ярсан, вӗсем фашистсен пусмӑрӗ 
вӑхӑтӗнче сывӑ юлнӑ рабочисемпе пӗрле каллех ӗҫе ты- 
тӑнаҫҫӗ. «Элир пӗр-пӗрне алӑ парса хыттӑн чӑмӑртарӑ- 
мӑр. Ҫакӑ вӑл энир малашне хамӑрӑн ҫӗнтерӳшӗн, ха- 
мӑрӑн телейшӗн пётӗм чун-чӗререн тӑрӑшса, вӑя шелле- 
месӗр ӗҫлеме хатӗррине палӑртса ҫирӗплетрӗ»,— тет 
таса чун^чӗреллӗ, хастар та ырӑ кӑм ӑллӑ Юра Репкин.

Ҫамрӑк паттӑрсем ҫинчен ҫырнӑ «Пёр хулара» по- 
веҫе хумханмасӑр вулама ҫук. «Повеҫри ачасемпе ватӑ 
ҫынсен сӑнарӗсем ӗненмелле пулса тухнӑ, кӗнекене 
вуланӑ хыоҫӑн вӗсене манмастӑн, нумайччен асра ус- 
ратӑн»,— тесе хак пачӗ ӑна пирӗн паллӑ критик
В. Долгов Л. Агаковӑн «Вӑрҫӑ кӗрленӗ чух...» кӗне- 
кинчи хыҫсӑмахра.

«Салтак ачисем» повесть Леонид Агаков ач ал тч а  
валли ҫырнӑ произведенисем хушшинче уйрӑмах па- 
лӑрса тӑрать. Ана пирён критиксем те (В. Долгов, 
М. Юрьев), вулакансем те ырласа хак пачӗҫ. Ахальтен 
мар ёнте повесть вырӑсла та икӗ хутчен ҫапӑнса тухрё.

Произведенире сӑнласа кӑтартнӑ ӗҫсем вӑрҫӑ вӑхӑ- 
тӗнче чӑваш ялӗнче пулса иртеҫҫӗ.

...1941 ҫул. Хура тинӗсрен пуҫласа Ш урӑ тинӗс та
ран хаяр та хӑрушӑ вӑрҫӑ ахӑрашать. Кӗркунне. Сивӗ. 
Асаршисер вӑрҫӑ пыракан вырӑнсенчен, тӑшман пус- 
мӑрӗнче асапланса вилесрен хӑтӑлас тесе, хӗрарӑмсем, 
ваттисемпе пӗчӗк ачасем хӗвелтухӑҫнелле, вӑрҫӑ ҫук 
ҫӗрелле куҫса килеҫҫӗ. Вӗсем Чӑваш республикине те 
ҫитеҫҫӗ. Темиҫе ҫемье — эстонецсемпе белоруссем — 
«Ҫӗнӗ самана» колхоза пырса лекеҫҫӗ. Ҫав тери ачаш- 
шӑн, чӑн-чӑн тӑванла кӗтсе илеҫҫӗ вӗсене чӑваш ялӗн- 
че. Инҫетрен куҫса килнӗ ачасемпе «Ҫӗнӗ самана» кол
хоз ачисем хушшинче иксӗлми ҫирӗп туслӑх пуҫла- 
нать. Вӗсем пурӗ пӗрле ялхуҫалӑхӗнче, вӑрҫа кайнӑ 
ашшӗсемпе пиччӗшӗсем вырӑнне тӑрса, колхозра ӗҫлеҫ- 
ҫӗ, ҫав вӑхӑтрах шкулта та тӑрӑшса вӗренеҫҫӗ, пӗр-пӗр- 
не чунтан пулӑшаҫҫӗ. Писатель пирӗн ҫӗршыври тӑван- 
ла халӑхсем хушшинчи туслӑх хурҫӑ пек ҫирӗп пул-

нине, вӑл нихҫан та арканас ҫуккине ёненмелле те питё 
лайӑх кӑтартса панӑ.

Вӑрҫӑ вӑхӑтӗнче, тылри мёнпур халӑх «Пӗтёмпех 
фронт валли! Пётӗмпех ҫӗнтерӳ валли!» лозунгпа ыр- 
ми-канми ёҫленё чух, фронта ачасем те питӗ нумай 
пулӑшнӑ. «Ҫӗнӗ самана» колхозра та акӑ утмӑлтан 
иртнӗ колхоз председателӗ Назар Егорччӑ, Рина Пет
ровна учительница ертсе пынипе ачасем фронт валли 
апат-ҫимӗҫ, кӗпе-тумтир, алсиш-чӑлха луҫтараҫҫӗ, гос- 
питальте сывалакан ҫар ҫыннисем патне кайса ҫӳреҫ- 
ҫӗ, вӗсене хӑйсен вӑйӗпе концертсем кӑтартаҫҫӗ. Ачасем 
амӑшӗсемпе, ашшӗсемпе тата апиӑшӗсемне пӗрле тырӑ 
акаҫҫӗ, выраҫҫӗ, кӗлте турттараҫҫӗ, авӑн ҫапаҫҫӗ, выль- 
ӑх-чӗрлӗх пӑхаҫҫӗ, «фронт пахчи» тӑваҫҫӗ.

Салтак ачисем — Евгенипе Аркаш — чӑн-чӑн ҫам- 
рӑк патриотсем. Вёсем килте те, колхозра та канӑҫа 
пӗлмесёр ӗҫлеҫҫӗ, Белоруссипе Эстонирен килнӗ юлта- 
шӗсене вырӑсла та, чӑвашла та калаҫма вӗрентеҫҫӗ, 
хӑйсемпе пӗрле концертсемпе субботниксем ирттернӗ 
ҫӗре хутшӑнтараҫҫӗ... Л. Агаков хӑйӗн ҫамрӑк геройӗ- 
оен отсихологине, шухӑш-кӑмӑлне лайӑх пӗлет. Пурте 
вёсен ача-нӑчалла иулса пырать, пурне те хӑйсем ӑн- 
ланнӑ пек тума пултараҫҫӗ, ҫав вӑхӑтрах кирек хӑш 
ӗҫе те аслисенчен вӗренсе пыма тӑрӑшаҫҫӗ.

Повесть пӗтӗм халӑхӑн чаплӑран та чаплӑ уявӗ — 
Аслӑ Ҫӗнтерӳ кунӗ ҫинчен ҫырнипе пӗтет. Совет Ҫарӗ 
фашистла Германии ҫарне тӗпӗ-йӗрёпех аркатса тӑкнӑ 
ӗнтӗ, тӑшмана ҫӗнтернӗ паттӑр совет еалтакӗсем тӑван 
килӗсене таврӑнаҫҫӗ, Чӑваш ҫӗршывне эвакуаци йӗрки- 
пе куҫса килнё ҫемьесем хӑйсем ҫуралса ӳснӗ вырӑн- 
сене каяҫҫӗ. «Киле пирӗн васкасах каяс пулать. Пурнӑҫ 
тумалла. Ҫӗнӗ пурнӑҫ...» — тет ватӑ эстонец Пауль 
Киккас. Чӑваш йӑлипе Назар Егорччӑ туссене инҫетри 
килне ӑсатнӑ чух ятарласа тунӑ кӑпӑклӑ сӑра ӗҫтерет. 
Вӗсене ӑсатма пӗтӗм ял халӑхӗ пухӑнать.

Асдӑ Ҫӗнтерӳ! Тинех тӗп пулчӗ ылханлӑ фашист 
эшкерӗ, тинех шалчи тулчӗ унӑн. Ҫак савӑнӑҫлӑ хыпар 
ялта мӗнле сарӑлни ҫинчен Л. Агаков пӗтӗм чуна ҫӗк- 
лентерсе хускатмалла ҫьгрса кӑтартнӑ. Акӑ, хирте ача
сем суха тӑваҫҫё. «Аркаш тилхепе тытса лашасене 
касӑ йӗрёпе уттарать. Евгени плуг хыҫҫӑн пырать. Суха- 
ламалли лаптӑк пысӑк, йӗри-тавра пӗр-ик километр та 
пулать пулӗ... Таврара ҫав тери шӑп, тӳпере ҫеҫ тӑри-

сем каҫса кайса юрлаҫҫӗ... Ачасен ҫывӑрасси те килет, 
уя ирех тухнӑ вёт-ха вёсем. Анчах ҫывӑрма юрамасть, 
ӗҫлемелле, пёр чарӑнмасӑр, ҫине тӑрсах ӗҫлемелле. Вӑ- 
хӑт кӗтмест. Ака-суха тунӑ чух пёр кун та теме тӑрать, 
ялти ачасем ӑна пит лайӑх пӗлеҫҫӗ».

Вӗсем ҫынҫиен Гитлера пирӗннисем ярса тытсан мӗн 
тӑвасси ҫинчен, вӑрҫӑ пӗтсен ӑҫта вӗренме каясси ҫин- 
чен шухӑшлаҫҫӗ. Ёмӗчӗсем пысӑк. Ҫапла калаҫнӑ вӑ- 
хӑтра вӗсем ялтан пӗр юланут ыткӑнса килнине кураҫ- 
ҫӗ. «Малтан Аркаш ҫыннине паллаймарӗ — те ача, те 
мӑн ҫын, лашине пёрмай хулӑпа ҫапса, урисемпе аякӗ- 
сенчен тапса пынине ҫеҫ лайӑх курчӗ. Унтан, юланут 
самаях ҫывхароан, уйӑрса илчӗ; председатель иккен, 
Назар Егорччӑ... Карттусне те тӑхӑнман, ҫара пуҫӑнах, 
ҫав тери васканӑ курӑнать.

— Ташлӑр, ачасем! — тӑрук кӑшкӑрчӗ старик вӗ- 
сене хирӗҫ, хулӑ тытнӑ аллине ҫӳлелле ҫӗклесе.—Таш- 
лӑр, юрлӑр, сикӗр!.. Ҫӗнтерӳ, ачасем, ҫӗнтерӳ-ӳ! Пирӗн- 
нисем Германие йӑлт ҫӗнтернӗ... Кончал Гитлер, 
капут!»

Ҫӑмӑл килмерӗ ҫав Ҫӗнтерӳ Совет ҫӗршывӗнчи ха- 
лӑхсемшӗн. Пайтах юн тӑкма, йывӑртан йывӑр ҫуха- 
тусем тӳссе ирттерме, ҫӗрне-кунне пӗлмесӗр тар юхтар- 
са ӗҫлеме тиврӗ ӑна ҫывхартас тесе. Ҫак пархатарлӑ та 
чыслӑ ӗҫшӗн пирӗн республикӑри ачасем те хӑйсем мӗн 
тума пултарнине турӗҫ. Вӗсем — вӑрҫӑ вӑхӑтӗнче 
фронтра ҫапӑҫакан ашшӗсемпе пиччӗшӗсем вырӑнне 
стано*ксем умне тӑчӗҫ, уй-хирте тухӑҫлӑ тырпул акса 
ҫитӗнтерес, фронта май килнё таран ытларах пулӑшас 
тесе ырми-канми тӑрӑшрӗҫ. Ш ӑп ҫавӑн пек хастар ача- 
сене сӑнласа кӑтартать Леонид Агаков писатель хӑйӗн 
кӗнекинче.

Повеҫри ырӑ ҫынсем хушшинче вулаканшӑн ӑшӑ 
кӑмӑллӑ та ҫутӑ ӗмӗтлӗ колхоз председателӗ Назар 
Егорччӑ, ватӑ эстонец Пауль Киккас, Рина Петровна 
учительница, Антонина Клементьевна медсестра сӑна- 
рӗсем уйрӑмах палӑрса тӑраҫҫӗ. Вёсем пурте тӳрӗ чун- 
лӑ, ҫирӗп те таса ш ухӑнькӑмӑллӑ совет ҫыннисем. Вӗ- 
сене нимӗнле ёҫ те, нимӗнле йывӑрлӑх та хӑратмасть, 
пуҫа устармасть, нихӑшӗ те: «Эпӗ пултараймастӑп», 
«маншӑн вӑл йывӑр пулать», «манӑн вӑхӑт ҫук», тесе 
турткалашса тӑмаҫҫӗ, вӗсем ытти колхозниксемпе пӗр- 
ле вӑй ҫитнӗ таран тӑрӑшоа ӗҫлеҫҫё.

Паллах, вӑл вӑхӑтра халӑх ӗҫӗнчен пӑрӑнма, хар- 
пӑр хӑйшӗн кӑна тӑрӑшма пӑхакан уйрӑм ханттарсем 
те тупӑшсаланӑ. Писатель хӑйӗн повеҫӗнче ҫавӑн йыш- 
ши этемсене те сӑнламасӑр иртсе кайман. Евгенипе 
Аркаш вӗренекен класрах, сӑмахран, Палля ятлӑ ача 
пур. Юлташӗсем колхозра е шкулта ӗҫленӗ чух вӑл яр- 
ахалех сулланса ҫӳрет, вӗренеосе те йёркеллӗ вёрен- 
мест, дисциплинӑна пӑсать. Мӗншӗн-ха ҫавӑн пек вӑл?

Акӑ мӗншӗн иккен: унӑн амӑшӗ те, куккӑшё те 
хура ӑшчиклӗ, общество шучӗпе ырӑ курма, ӑна сӑтӑр 
тума хӑнӑхнӑ ҫынсем-мӗн. Амӑшӗ пӗрмаях сӑмакун 
юхтарса, ҫынсене улталаса пурӑнать, куккӑшӗ вӑрҫӑ 
вӑхӑтӗнчех вӑрӑ-хурахсемпе пӗрле халӑха сӑтӑр туса 
ҫӳрет. Палля тата унӑн амӑшёпе куккӑшӗ ҫинчен ҫыр- 
са кӑтартнӑ вырӑнсем пурнӑҫра усал ӗҫ тӑвакан, этем 
чысне ҫухатнӑ ҫынсемпе ҫине тӑрса кӗрешме кирлине 
асӑрхаттараҫҫӗ, ачанпӑчана килте те, шкулта та, об- 
ществӑра та мӗнле вӗрентсе ӳстермелли ҫинчен шухӑш- 
латтараҫҫё.

Повеҫре сӑнласа кӑтартнӑ геройсем чунӗсемпе хыт- 
са, пӑнтӑхса ларнӑ ҫынсем мар, вӗсем хӗрӳллӗ ӗҫре, 
коллективра улшӑнса, ӳссе пыраҫҫӗ. Ҫакна эпир Пал
ля та, ҫавӑн пекех тепӗр чарусӑр ача Колька та пурӑна 
киле юсаннинчен, тӗрӗс ҫул ҫине тӑрса, колхозра ытти- 
семпе танах йӗркеллӗ ӗҫлесе пурӑнма тытӑннинчен 
аван куратпӑр.

«Салтак ачисем» повесть вырӑсла та икӗ хут пичет- 
ленсе тухнӑ, терёмӗр. Ҫавна май вырӑс авторӗсем те 
ӑна ырласа темиҫе статья ҫырчӗҫ, писатель патне вула- 
кансенчен тӗрлӗ ҫырусем килсе тӑчӗҫ.

«Эпӗ Сирӗн «Салтак ачисем» кӗнекене савӑнса ву- 
ласа тухрӑм, ҫак интереслӗ повеҫшӗн Сире питӗ тав 
тӑватӑп,— тесе ҫырать Мари республикинчи Кок- 
шайск ялӗнче 7-мӗш класра вӗренекен В. Самсонова.— 
Сирӗн кӗнекерен зпӗ чӑваш ачисен Аслӑ Отечественнӑй 
вӑрҫӑ вӑхӑтӗнчи пурнӑҫӗ ҫинчен нумай пӗлтӗм. Мана 
икӗ тус — Аркадипе Илюш питӗ килӗшрӗҫ. Пӗлмес- 
тӗр-и Эсир: ӑҫта-ши халӗ вёсем? Пауль, Ильмар, Ама- 
ли, Ян, Эльга Эстоние чиперех ҫитнӗ-ши? Аҫта пурӑ- 
наҫҫӗ халӗ вӗсем?»

Акӑ, тепӗр ҫыру. «Ку кӗнекене вуласан, эпир чӑ- 
ваш, белорус тата эстон ачисем хушшинчи вӑрҫӑ ҫулӗ- 
сенчи ҫирӗп туслӑх ҫинчен пӗлтӗмӗр... Вӑл пирӗн ача-

сёне Чӑваш ҫӗршывепе хамар халах ҫинчен, туслӑх 
ҫинчен питё интереслине нумай лёлме пулӑшрӗ... 
Эпир Сирӗн кёнеке тӑрӑх вулакансен конференцине 
ирттертӗмӗр, ӑна Советлӑ Социализмлӑ республикӑсен 
Союзне туса хуни 50 ҫул ҫитнипе ҫыхӑнтартӑмӑр, А ча
сем Эсир кӗнекере ҫырса кӑтартнӑ ӗҫсене чӑн пурнӑҫ- 
ранах илнипилменнине питӗ пӗлесшӗн. Мӗнле-ши 
Илюшпа Аркашӑн малашнехи кунҫулӗ? Пирӗн ачасем 
ҫав тери килӗштернё Киккас килйышё ҫинчен халӗ мён 
пӗлетӗр эсир... Питӗ те тӗл пулас килет Сирӗнпе.»

Ку ҫыру Улатӑр районӗнчи ял библиотекинче ӗҫ- 
лекенсенчен килнё. Вӑл та Л. Агаков кӗнеки ҫамрӑк- 
сене Тӑван ҫӗршывӑн усӑллӑ ҫыннисем пулма, халӑх- 
шӑн ырӑ ӗҫсем тума хавхалантаракан паха произведе- 
ни пулоа тӑни ҫинчен калать.

Юлашкинчен вулакансене ҫакна асӑрхаттарас те- 
рӗмӗр. «Салтак ачисем» кӗнекери икӗ тусӑн ячӗсем — 
Евгенипе Аркаш, повеҫӗн вырӑсла вариантӗнче вара 
Евгени ята, чӑваш ларах тӑвас тесе, Илле (Илюш) тесе 
улӑштарнӑ.

«Пёр хулара», «Салтак ачисем» иовеҫсем 1973 ҫул- 
та Л. Агаковӑн «Вӑрҫӑ кӗрленӗ чух...» кӗнекинче тепӗр 
хут ҫапӑнса тухрёҫ. Ҫав кӗнекерех Миша Телегин раз- 
ведчикпа Наташа Синичкина хӗрачан вӑрҫӑри паттӑр- 
лӑхне сӑнласа кӑтартакан «Кӑсӑя» ятлӑ тепёр пьюӑках 
мар повесть те отур.

Повеҫре Телегин Н аташ ӑна йӑмӑк тесе чӗнет. Сал- 
таксемпе медсанбатра ӗҫлекенсем вара ӑна «Кӑсӑя» 
теҫҫӗ.

Ҫирӗп чун-чӗреллӗ, харсӑр ҫамрӑкеем ҫинчен вула
кансене Атнаров лейтенант, дивизи хаҫачӗн редакци- 
йӗнче ӗҫлекенскер, каласа кӑтартать. Йывар аманнӑ 
Н аташ ӑна Телегин сержант ыраш хушшинче тупса ви- 
лӗмрен ҫӑлнӑ июкен. Сывалнӑ хыҫҫӑн ҫак «чолк хӗрӗ» 
медсанбатра санитаркӑра ӗҫлеме пуҫлать, пӗр хёрарӑм- 
врач ӑна хӑй патне усрава илет. Аманнӑ салтаксем 
хушшинче ӗҫленӗ чухне К ӑсӑя пирӗннисене нимӗҫ 
шпионне тытма пулӑшать. Ҫавӑн пек сыхӑлӑхпа хӑю- 
лӑх кӑтартнӑшӑн ӑна «За боевые заслуги» медальпе 
наградӑлаҫҫӗ.

«Эпир Германи ҫӗрӗ тӑрӑх утрӑмӑр, шалтан шалэ 
кӗрсе пытӑмӑр. Ку ӗнтӗ 1945 ҫул пуҫламӑшӗнче пул 
чӗ»,— тет Атнаров лейтенант. Анчах Германие ҫитс£

кӗрсен, Телегин разведчик йывӑр аманать те вара 
фронта тек таврӑнаймасть, сулахай аллине хулпуҫҫи 
таранах татнӑокер, Магнитогорск хулинчи военкоматра 
ӗҫлеме тытӑнать. Медоанбатпа пӗрле Кӑсӑя Хёвелту- 
хӑҫ Пруссие ҫитичченех каять. Кунта та вӑл паттӑр ӗҫ 
тӑвать: пёр хулана пырса кёрсен, фашистсен самолечё- 
оем пулеметсенчен персе тӑнине пӑхмасӑр, нимӗҫ ачи- 
яе вилӗмрен ҫӑлса тухать — хӑй йывӑр аманать. Ана 
кёсех тылри гоепитальте сывалма ӑсатаҫҫӗ...

Аслӑ Ҫӗнтерӳ хьгҫҫӑн ҫирӗм ҫул ҫитнине вӑрҫӑ ве- 
теранӗсем чаплӑн уявлама хатӗрленеҫҫӗ. Кӗтмен-туман 
ҫӗртенех Атнаров ҫыру илет. К алама ҫук савӑнӑҫлӑ 
ҫыру: Атиарова Телегинпа Кӑсӑя хӑнана чӗнсе янӑ 
иктсен. Вӗсем халь пӗрле ӗҫлеҫҫӗ, пӗрле пурӑнаҫҫӗ. Ик- 
кӗшӗ те пӗр хушаматлӑ, телейлӗ.

Куратпӑр ӗнтӗ, «Кӑсӑя» повеҫӗн сюжечӗ кӑткӑс 
мар. Апла пулин те унта йывӑр вӑрҫӑ ҫулӗсенче ҫам- 
рӑксем паттӑррӑн ӗҫлени ҫинчен пысӑк туйӑмпа каласа 
панӑ.

Ҫак повесть пирки В. Долгов критик ҫырнӑ сӑмах- 
сем аса килеҫҫӗ: «Наташа Синичкина сӑн ар ӗ— питӗ 
кӑмӑллӑ, ырӑ сӑнар,— тет вӑл.— Миша Телегин раз
ведчик сӑнарӗ те куҫран каймасть; вӑл тӑшмана хирӗҫ 
пёр шиксӗр, хӑюллӑ та паттӑр кӗрешекен совет воинӗ, 
комсомолец, каярахпа — коммунист. Автор медсанбат- 
ри врачсен сӑнарӗсене те лайӑх ӳкресе панӑ, вӗсем 
кунне-ҫӗрне пӗлмесӗр ӗҫлекен, аманнӑ воинсене хӑ- 
вӑртрах сыватас тесе вӑй-халне шеллемесӗр тӑрӑшакан 
ҫынсем».

Фронтри пурнӑҫа, вӑрҫӑ ҫыннисене Л. Агаков ла- 
йӑх пӗлет, туллин те тёрӗс сӑнласа парать. Ҫакна со
вет ҫыннисен Аслӑ Отечеотвеннӑй вӑрҫӑ вӑхӑтӗнчи пат- 
тар ӗҫӗсене кӑтартса паракан хӑшпӗр сӑнарсемпе кӗс- 
кен паллашнинчен те аванах туйма пулать. Ҫав асран 
кайми сӑнарсем ку чухнехи ҫамрӑк ӑрушӑн тӑван ҫӗр- 
шыва чун-чӗререн юратма, тӑшмансене хирӗҫ яланах 
хӑюллӑн кӗрешме вӗрентекен чаплӑ тӗслӗх пулса 
тӑраҫҫӗ.

Ҫакӑнта лӑхса тухнӑ произведенисен чи лайӑх енӗ- 
сенчен пӗри вӑл — Совет Союзӗнчи халӑхсен нихҫан 
арканми тӑванла туслӑхне туллин ҫутатса пани. Вӗ- 
сенче пуринче те интернационализм туйӑмӗ хӑватлӑн 
та туллин тапса тӑрать. Писатель ҫакна ӑста кӑтартса

пама пултарни ҫинчен В. Долгов, А. Артемьев, А. Ма- 
лов, М. Юрьев статйисенче те тёл-тёрёс каласа хӑ- 
варнӑ. Акӑ, пёр-икӗ тӗслӗх ҫеҫ илӗпӗр. «Амӑш сӑмахӗ» 
(1943) калавра Калуга вырӑсӗ Березкин, Раздобудько 
украинец, Павлишвили грузин, Эрманбетов казах, чӑ- 
ваш ачи Бичурин пӗр ротӑра пӗртӑван пек, пӗр шу- 
хӑш-кӑмӑлпа ҫапӑҫаҫҫӗ. Фашистсем ял ҫыннисене — 
ачасене, хӗрарӑмсене, ваттисене — пӗр пӳрте питӗрсе 
илсе ҫунтарса яни ҫинчен пӗлсен, вӗсем пӗр ҫын пек 
пулса ирсӗр тӑшмана тавӑрма ыткӑнаҫҫӗ... «Нӗр витре 
шыв» калавра Лабазюк украинец, Абикеев казах, За
харов чӑваш, Архипкин вырӑс хаяр ҫапӑҫу умён Ком- 
мунистсен партине кӗреҫҫӗ те тепӗр куннех пысӑк пат- 
тӑрлӑх кӑтартаҫҫӗ. «Ылтӑн вӑчӑра» повеҫре вырӑс ачи 
Ванюшка Долбинпа Чӑваш реапубликинчи Сӗнтӗр енчи 
чӑваш ачи Санька партизансене хӑюллӑн пулӑшни, 
мирлӗ халӑхран тем тӗрлӗ мӑш кӑллакан фашистсен 
офицерне тӗп туни ҫинчен нумайлӑха асра юлмалла
каласа панӑ...

Леонид Агаков вӑрҫӑ темипе ҫырнӑ произведени- 
сенче ҫакӑн пек тӗслӗхсем нумай илсе кӑтартма пу
лать. Ку хӑех ӗнтӗ писатель-патриотӑн хӑватлӑн тапса 
тӑракан пултарулӑхӗ социализмла реализм меслечӗпе 
уйрӑлми тачӑ ҫыхӑнни ҫинчен калать.



ВЁСЕМ — ЯЛАНАХ САЛТАКСЕМ

Л еонид Агаков вӑрҫӑ паттӑрӗсен фронтри чаплӑ ӗҫё-
сене сӑнланиле пӗрлех вӗсем хальхи мирлӗ пурнӑҫ- 

ра та халӑхсен ҫутӑ пуласлӑхӗшӗн — коммунизмшӑн 
ьгрми-канми кӗрешни, чуна парса ӗҫлени ҫинчен ка- 
лавсемпе повеҫсем нумай ҫырчӗ. Ҫавӑн пек асран кай
ми сӑнарсене эпир унӑн «Яланах салтаксем» повеҫӗпе 
«Туссем каллех тӗл пулаҫҫӗ», «Пёр витре шыв», 
«Бруствер ҫинчи чечексем» тата ытти калавёсемпе 
очеркӗсенче те куратшӑр.

«Туссем каллех тӗл пулаҫҫӗ» калавӑн тӗп геройӗ — 
фронтри саперсен батальонӗн командирӗ пулнӑ Сергей 
Ильич Урамов. Дивизи хаҫатӗнче ёҫленӗ чух автор ун 
ҫинчен «ГГаттӑр комбат Сергей Урамов» ятлӑ очерк та 
ҫырса кӑларнӑ-мӗн. Халӗ ак, вӑрҫӑ пӗтнӗренне ҫирӗм 
ҫул ҫитсен, ҫапӑҫусенче хӑюлӑхпа паттӑрлӑх кӑтартнӑ 
салтаксемпе офицерсене хӑй вӑхӑтёнче илеймен орден- 
семпе медальоене ланӑ чух, вӗсем тепӗр чух тӗл пу- 
лаҫҫӗ.

Калавра Л. Агаков вӑрҫӑри пёр эпизода — Сож 
юханшывӗ урлӑ кӗпер хывнӑ чух пирӗн саперсем фа- 
П1истсене хирёҫ калама ҫук паттӑррӑн ҫапӑҫнине ҫырса 
кӑтартать. Унта мӗн пулса иртни ҫинчен каласа пама 
та йывӑр. Вулатӑн та нимӗҫсен вуникӗ «Юнкерс—88» 
саыолечӗ урса кайсах бомбӑсем пӑрахни, таврара ним 
курӑнми тусан ҫёкленсе йӑсӑрланни, тӗтӗм мӑкӑрлан- 
ни куҫ умне чӑн вӑрҫӑри пекех тухса тӑрать. Зениткӑ- 
сем, орудисем ҫине-ҫинех кӗрёслетеҫҫӗ. Темиҫе ҫын 
вилнӗ, аманнӑ. Ҫавӑн чухне Урамов та йывӑр суранла- 
нать. «Мана ҫӗр айӗнчен чакаласа кӑларнӑ, теҫҫӗ. Ик 
эрнене яхӑн тӑна кёреймен эпӗ,— тет вӑл, ҫав вӑхӑта 
аса илсе. Тӑна кӗрсен те ырри пулмарӗ — эпӗ калаҫай-

мастӑп иккен. Хӑлхасем те илтмеҫҫӗ. Тухтӑрсемпе се- 
страсем манпа хут ҫине ҫырса калаҫатчӗҫ. Анчах пу
дам ӗҫлет. Ой, мӗн кӑна шухӑш ламарӑм пуль ҫавӑн 
чух... Ма вилмен лӗрех хут, ма ҫӑлнӑ мана, вилнё пул
сан, ним асапӗ те пулмастчӗ, тетӗп. Мӗн халь эпӗ, 
хама кирлӗ? Мӗн тума пурӑнмалла манӑн?!»

Анчах тухтӑрсем ҫӑлса хӑЕараҫҫӗ ӑна. Профессор 
та: «Пуҫна ан ус, салтак, ан шиклен, сывалатӑн!» — 
тесе йӑпатать. Чӑнах та, Урамов коммунист йывӑр 
шухӑшсене парӑнмасть, обществӑшӑн усӑллӑ ҫын пу- 
лас тесе пӗтӗм чун хавалӗпе тӑрӑшать. Ҫуралнӑ ҫӗр- 
шыва таврӑнсан, ӑна колхоз председательне суйлаҫҫӗ. 
Таса та ҫирӗп кӑмӑллӑскер, вӑл юлса пыракан хуҫалӑ- 
ха кӗске вӑхӑтрах ура ҫине тӑратать, унтан, вӑрман 
институтӗнчен вӗрегасе тухса, лысӑк специалист пулать.

Калав вӗҫӗнче писатель вулакана Урамовсен йӑхӗ- 
пе паллаштарать. Унӑн килӗнче йӗркипех салтаксен 
пысӑклатнӑ сӑнӳкерчӗкӗсем ҫакӑнса тӑраҫҫӗ: ашшӗ— 
пӗрремӗш тӗнче вӑрҫинче, Брусилов ҫарӗнче салтак 
пулнӑ; виҫё пиччӗшӗ иккӗмӗш тӗнче вӑрҫинче паттӑр- 
рӑн ҫапӑҫса пуҫӗсене хунӑ, Урамов хӑй — вӑрҫӑран хӑ- 
рах урасӑр таврӑннӑ капитан; ывӑлӗ — виҫҫӗмӗш ҫул 
Совет Ҫарӗнче. «Пирӗн йӑхри пӗр арҫын та алла пӑ- 
шал тытманни пулман»,— тет Сергей Ильич.

Урамов — чӑн-чӑн совет ҫыннин илемлӗ те ырӑ 
кӑм ӑллӑ сӑнарӗ. Кирек хӑҫан та, кирек мӗнле ӗҫре те 
вӑл малтисен ретӗнче, пур ҫӗрте те тӗреслӗхшӗн кӗре- 
шет, ялан халӑхпа пӗрле пулать. Мирлӗ ӗҫре те вӑрҫӑри 
пекех хӑюллӑ та хастар ҫын вӑл.

Калавра Урамов умён колхоз предоедателёнче ҫӳ- 
ренё, пёрмай эрехпе иртёхсе, колхоз хуҫалӑхне юхӑн- 
тарса янӑ, колхозниксемпе йӗркеллӗ ӗҫлеме пултарай- 
ман киревсӗр этемӗн сӑнарне те ӗненмелле кӑтартнӑ.

«Пёр витре шыв» калавра вӑрҫӑ ветеранёсем — 
Руднев лейтенант, Захаров ефрейтор тата вёсен икё 
юлташё фронтра чухне хӑйсем ҫапӑҫнӑ вырӑнсенче 
22 ҫул иртсен курса ҫӳрени ҫинчен каланӑ. Мёнле кӑна 
паттӑр ӗҫсем туман-ши вӗсем! Чӑваш ачи Гурий Заха
ров, сӑмахран, пӗр ҫапӑҫура Руднева вилӗмрен ҫӑлнӑ. 
«Яланах хӑюллӑ, атакӑсем вӑхӑтӗнче тӑшман ҫине ним 
хӑрамасӑр ыткӑнать»,— тесе ҫыраҫҫӗ ӑна партие кӗме 
сӗнекенсем. Партие илсен, вӑл килте пӗр пӗччен пурӑ- 
накан амӑшӗ патне кӗскен ҫапла ҫырса пӗлтерет:

«Юратнӑ аннеҫӗм, паян ман пурнӑҫри чи телейлӗ кун. 
Халь ӗнтӗ эпӗ хамӑрӑн нихҫан манми атте пекех ком
мунист»,— тет. (Ашшӗ унӑн хӑйсен колхозӗнче пӗрре- 
мӗш председатель пулнӑ, ӑна 1930 ҫулхи хӗлле кулак- 
сем вӗлерсе вакка янӑ.— Н. Д.).  Пӗр ҫапӑҫу вӑхӑтӗнче 
Захаров нӳхрепре вӑхӑтсӑр ача ҫуратакан хӗрарӑма 
витрепе шыв ӑоса пырса парать, унтан каллех ҫапӑҫма 
каять. Ҫав хӗрарӑма Захаров ҫирӗм икӗ ҫул иртсен те- 
пёр хут тӗл пулать. Вӑл хӑйӗн ывӑлне, чӑваш ефрейто- 
рӗн паттӑрлӑхне хисеплесе, Гурий ятлӑ хунӑ иккен. 
Вӑл халӗ Совет Ҫарёнче, артиллери училищинче 
вӗренет.

Гурий Захаров Берлин урамӗсенче те тӑшманпа 
тытӑҫнӑ, фашизмӑн тӗп йӑвине — рейхстага та штурм- 
ланӑ. Халё вӑл — Ш упашкарти стройтрест инженерӗ. 
Ун юлташӗ Руднев та вӑрҫӑ хыҫҫӑнах комсомол рай- 
комӗнче, унтан совхозра, халӗ вара парти обкомӗнче 
ялхуҫалӑх енӗпе ӗҫлет. Вӗсем иккӗшӗ те таса та ҫутӑ 
ӗмӗтпе пурӑнакан хастар коммунистсем.

«Бруствер ҫинчи чечексем» калаза та хумханмасӑр 
вулаймастӑн. Вӑрҫӑ пӗтсен темиҫе ҫултан писатель 
Виҫҫырма ялӗнчи «Ҫӗнӗ пурнӑҫ» колхозра пулать. 
Кунта питӗ чаллӑ сад пур иккен. Унта тӗрлӗрен улмуҫ- 
ҫи, чие, слива, хӑмла ҫырли, хурлӑхан йывӑҫҫйсем 
ӳсеҫҫӗ, ӑҫта ан пӑх — пур ҫӗрте те илемлӗ чечексем 
куҫа илӗртеҫҫӗ. Вӗсене вӑрҫӑ вӑхӑтӗнче Мусюава хӳтӗ- 
ленӗ, унтан Ржев тӑрахӗнче, Украинӑра фашистсене 
тустарнӑ чӑваш салтакӗ Иван Фомин ҫитӗнтернӗ. 
Фронтра чухне те вӑл бруствер хӗррипе чечексем ларт- 
са ӳстерме юратнӑ иккен. Ырӑ та ҫутӑ ӗмӗт-шухӑшлӑ- 
скер, вӑл вӑрҫӑра та романтикӑсӑр пурӑнма пултарай- 
масть. Ш ӑпах ҫавӑн йышши ҫынсем ҫинчен хавхалан- 
са калать те батальон командирӗ Чайка капитан:

— Ҫын пурӑннӑ ҫӗрте пурте пулма пултарать,—тет 
вӑл.— Зпир вутнҫулӑм ӑшӗнче пурӑнатпӑр, ҫавах та 
пирӗн илемлӗх туйӑмӗ, эстетика тени ҫухалман вӗт-ха. 
Этем пулма пӑрахман эпир... Салтак чунӗ хытса, ним 
туйми пулса ларать, теҫҫӗ хӑшпӗрисем. Тӗрӗс мар вӑл. 
Ман шутпа, салтак чунӗ пуринчен те пуянтарах, мӗн- 
шӗн тесен вӑл пурнӑҫ хакне никамран та лайӑхрах пӗ- 
лет, пурнӑҫа вӑл никамран та хытӑрах юратать. Пур- 
нӑҫа юратса, вӑл хӑйӗн пурнӑҫне шеллемесӗр вут ӑшне 
кӗрсе каять... Пурнӑҫа юратакан ҫын, паллах, ҫӗр ҫин-

чи, ҫутҫанталӑюри мёнпур ырлӑха, ҫак ҫут хӗвеле те, 
сенкер пӗлӗте те, вӑрмансемпе хирсене те, ҫарансемпе 
садсенчи чечексене те пётӗм чӗререн юратать. Вёсемеӗр 
вӑл пурӑнма та пултараймасть, вӗсемсӗр унӑн пурнӑҫӗ 
тулли мар. Ҫавӑнла та салтаксем пушӑ минутсенче 
чечексем пӑхеа ӳетернинчен, вёсемпе хӑйсен чунӗсене 
йӑпатнинчен ним тӗлӗнмелли те ҫук...

Иван Фомич вӑрҫӑ хыҫҫӑн ҫӗнӗ пӳрт лартнӑ, тӑрри- 
не чуела витнӗ. Пӳрчӗ умӗнче — решетке карта, хы- 
ҫӗнче — ҫырла йывӑҫҫисем. Вӑл татах та пысӑк ӗмӗтпе 
пурӑнать. «Эпир пӗтӗм яла садсемпе ҫавӑрса илес- 
шӗн,— тэт.— Пӗр ҫырма та, пӗр ҫӗр лаптӑкӗ те ахаль 
ан вырттӑр. Колхозниксен те килсерен улма-йывӑҫ, 
ҫырла-чечек пултӑр. Тӑватпӑрах эпир ӑна! Пире кура 
ытти ялсем те ҫавӑн пекех тӑвӗҫ акӑ, ӑна энӗ шансах 
тӑратӑп. Пулать вӑл!

«Пӗтёмпех хамӑртан килет»,— ҫапла шухӑшлать 
Иван Фомич, Аелӑ Отечественнӑй вӑрҫӑ паттӑрӗ. Ҫав 
шухӑша Л. Агаков «Яланах салтаксем» повеҫӗнче те 
тарӑннӑн та анлӑн уҫса парать.

Ку произведенире эпир «Присурский» совхоз ди- 
ректорӗнче ӗҫлекен отетавкӑри подполковник Андрей 
Иванович Иванков пурнӑҫӗпе паллашатпӑр. Яланлӑ- 
хах ҫар ҫынни пуласси ҫинчен ҫамрӑк чух вӑл пачах 
та шухӑшламан. «Агроном пулатӑп,— тенё юлташӗ- 
сене.— Ҫӗр ӑсти». Чӑнах та агронома вӗренсе тухнӑ 
вӑл, анчах ялта нумаях ӗҫлеймен, ӑна ҫар службине 
илсе кайнӑ. Иванков шурӑ финсемпе те паттӑррӑн ҫа- 
пӑҫнӑ, унтан нимӗҫ фашисчӗсемпе кӗрешнӗ. Халӗ вӑл 
ҫар ҫынни мар ӗнтӗ, ялхуҫалӑх специалисчӗ, анчах 
мирлӗ саманара та «яланах салтак». Лайӑх астӑвать 
Иванксв хӑйён аслашшӗ салтак чысӗ ҫинчен каланине: 
«Салтак ячӗ — хисеплӗ ят, ачам, унӑн ӗҫӗ те мухтав- 
лӑ,— тенӗ вӑл.— Хӑй ӗмӗрӗнче салтакра пулса курман 
сывӑ арҫынна манӑн арҫын вырӑнне те хурас килмест, 
мана вӗсем ш ӑлавар тӑхӑннӑ варварисем пек ҫеҫ туйӑ- 
наҫҫӗ. Пирӗн йӑхра алла пӑшал тытман пӗр арҫын та 
пулман!»

Иванков — ырӑ кӑмӑллӑ, ӑслӑ та сӑпайлӑ ҫын. 
Иртнӗ вӑрҫӑри пӗр ҫапӑҫура вӑл йывӑр аманнӑ хыҫҫӑн 
тыткӑна лекет, анчах, Тӑван ҫӗршьгва чунё-юнӗпе па- 
рӑннӑскер, фашистсемпе ҫыхӑнма пултараймасть, 
юлташӗсемпе пӗрле тӑшман лагерӗнчен тарать те,

фронт линийӗ урлӑ каҫса, хамӑр ҫарсем патне пырса 
ҫитет. Унтан кӗҫех вӑл — батальон командирё пулать, 
Ш упашкарта йӗркеленӗ ҫӗнӗ ротӑна тӑшманпа хастар- 
рӑн ҫапӑҫма вӗрентет, ӑна хӑй малти линие ертсе 
каять... Вӑрҫӑ пӗтсен Андрей Иванович ҫуралнӑ ҫӗр- 
шыва таврӑнать. Ёнтӗ мӗн тумалла-ха унӑн? Аҫта ӗҫ- 
леме каймалла? «Шута илӗр, нумай хушӑ ҫарта ирт- 
тернӗ пулин те, эп ҫалах та дипломлӑ агроном, ҫӗр 
шӑршине лайӑх туятӑп. Ӗҫлее килет...» — тет вӑл пар- 
ти обкомӗнче.

Повеҫре Иванков пек паттӑр ҫынсем, вулакан юрат- 
малли сӑнарсем тата та пур. Вёсем — Кукшумов, Кра
сильников, Артюков, Зина тата ыттисем те. Кунпа пёр- 
лех писатель киревсӗр чунлӑ ҫынсене те сатира ҫулӑ- 
мӗпе ӑста ҫунтарса илнӗ. Ш ӑпах повеҫре ҫавӑн пек пут- 
оӗр сӑнар — Петӗр Юсов сутӑнчӑк.

Андрей Иванковпа унӑн тусӗсем — Тӑван ҫӗршыв- 
шӑн, халӑхш ӑн яланах ырӑ та пархатарлӑ ӗҫ тума 
хавхалантаракан илемлӗ сӑнарсем. Писатель вёсен 
вӑрҫӑри паттӑрлӑхне нумай енлӗн те ӑста кӑтартса 
пама пӗлнё. Ҫавна пула повесть вулакана хытӑ хум- 
хантарать, Тӑван ҫӗршыва хӗрӳллӗн юратма, ӑна яла
нах чун-чӗререн парӑнса пурӑнма, тӑшмана курайми 
пулма вӗрентет.



АСЛА ШАНЧАКПА

Эпир пурӑнатпӑр аслӑ шанчӑкпа:
Шӑла ҫыртса тӳсме тивет хӑш  чух, 
Анчах ҫав шанчӑк ялкӑшать ҫаплах, 
Нихҫан та чӗрере вӑл сӳнес ҫук.

П. ХУСАНКАИ.

'Р  ӑван ҫёршывӑн Аслӑ вӑрҫи совет халӑхӗн чаплӑ ҫӗн- 
терӗвӗпе вӗҫленчӗ. Фронтра пулнӑ пиоательсем, хай- 

сен вӑрҫӑ вӑхӑтӗнче пухнӑ материалёсемпе усӑ курса, 
сахал мар ҫӗнӗ сӑвӑсемпе поэмӑсем, новеҫсемпе роман- 
сем, пьесӑсем ҫырса кӑларчӗҫ. Вулакансем П. Хусан- 
кайӑн «Аптраман тавраш» сӑвӑлла романне, Я. Ухса- 
йӑн «Шӑпчӑк» тата «Муса Джалиль» поэмисене, 
А. Алган «Вӗсем ҫирӗм саккӑрӑн пулнӑ» поэмипе 
«Юлташпа юнашар» ятлӑ повеҫсемпе калавсен кёнеки- 
сене, «Хӗҫпе ҫурла» романне, М. Кибекӗн «Паттӑрсем 
хыпарсӑр ҫухалмаҫҫӗ», В. Садайӑн «Летчиксем» рома- 
нӗсене, В. Алендейён «Салтак чӗри», «Ункӑра» кӗнеки- 
семпе «Лаох» повеҫне, А. Артемьевӑн «Салтак калавӗ- 
сем» сборникне, Илпек Микулайӗн «Эпир— совет сал- 
такӗсем», «Тӑватӑ кун» кӗнекисене т. ыт. т. пысӑк хак 
парса йышӑнчӗҫ. Апла пулин те, вӑрҫӑ ҫинчен ҫырнӑ 
произведенисем хушшинче чӑваш вулаканӗсем Л. Ага- 
ковӑн калавӗсемпе повеҫӗсене уйрӑмах лайӑх пӗлеҫҫӗ 
тени йӑнӑш пулмасть. Вӗсене вӑрҫӑ ветеранӗсем те, 
шкул ачисем те, ҫар службинче тӑракан салтаксемпе 
офицерсем те килёштерсе вулаҫҫӗ.

Писатель юлашки ҫулсенче ҫырнӑ «Шанчӑк» ро
мана чӑваш вулаканёоем хапӑл туса кӗтсе илчӗҫ. Ку 
пысӑк произведени пирки хаҫатсемпе журналсенче ну
май ҫырчӗҫ, ун тӑрӑх вулакансен конференцийӗсем

ирттерчӗҫ, авторӗ патне те, республикӑра тухса тара
кан хаҫат-журналсен редакцийӗсене те вулакансенчен 
сахал мар ҫыру килчӗ. Уйрӑм ҫитменлӗхсене палӑртаҫ- 
ҫӗ е сӗнӳсем параҫҫӗ пулин те, ҫак романа пурте пӗр 
кӑмӑллӑн мухтаҫҫӗ.

А. Артемьев писатель «Пурнӑҫ чӑнлӑхёпе писатель 
ӑсталӑхӗшӗн» ятлӑ статйинче, «Шанчӑк» романа тиш- 
кернӗ май, вӑл чӑваш литературин ҫӗнӗ ҫитӗнӗвӗ пул- 
нине палӑртать. «Романта пысӑк драматизмлӑ, траге- 
диллӗ вырӑнсем те пур, ҫапах пӗтӗмӗпше вӑл — опти- 
мистла произведени. Романри ҫынсем хӑйсем ҫак вар- 
дара та, малашне те ҫӗнтерсе пырасса ҫирӗп шанса 
кӗрешеҫҫӗ. Ҫакӑнта произведении социалла пӗлтерӗ- 
шӗ»,— тет вӑл. («Ялав», 1972, 6-мӗш №). М. Юрьев 
«Ш анчӑк—этем телейӗ» ятлӑ статйинче ҫапла ҫырать: 
«Писателӗн юратнӑ геройӗсем урлӑ эпир паттӑреен 
мухтавлӑ кунҫулне, аслӑ ҫӗнтерӳ хыҫҫӑн тӑван киле 
таврӑнса мирлӗ ӗҫе тытӑннӑ ҫынсене, пурнӑҫ ҫулӗ ҫине 
тин ҫеҫ тухнӑ ҫамрӑксен телейлӗ пуласлӑхне, халӑхсен 
тӑванла туслӑхӗ пирӗн халӑха чи йывӑр вӑхӑтра вӑй- 
хӑват парса тӑнине журатпӑр» («Коммунизм ялавӗ», 
1971, июнь 4). В. Долгов критик та «Ырӑ сӑнарсен иле- 
мӗ» ятлӑ статьяра романа пысӑк хак парать: «Совет 
халӑхӗн паттӑрлӑхӗ, патриотизме, интернационализ- 
мӗ,— ҫаисем «Шанчӑк» ро1М1анӑн никӗоёнче тӑраҫҫӗ,— 
тет вал.— Вёсем романри геройсене вӑй параҫҫӗ, сӳнми 
ш анчӑкпа пурӑнма вӗрентеҫҫӗ. Камӑн ш анчӑк пур, вӑл 
темле йывӑрлӑха та ҫӗнтерет,— ш анчӑк пуррисем яла
нах телейлӗ!» («Тӑван Атӑл», 1971, 8-мӗш №).

«Шанчӑк» романра пирӗн юратнӑ ҫӗршывӑн иксӗл- 
ми хӑвачӗпе сӳнми чапӗ, совет ҫыннисен моральпе по
литика тӗлӗшӗнчи пӗрлӗхӗ, тӑшмана курайманлӑхӗ, 
ӑна ҫапӑҫура ҫӗнтерессе ҫирӗп шанса тӑни вӑйлӑн па- 
лӑрать. Вӑл — вулакансен чун-чӗринче патриотла шу- 
хӑш-туйӑм ҫӗклекен произведени, ҫавна май Л. Агаков 
пултарулӑхӗнче ҫеҫ мар, пӗтӗм чӑваш совет лиерату- 
ринче пысӑк вырӑн йышӑнчӗ *. Романра эпир совет 
халӑхӗн, уйрӑмах интеллигенции — врачсен, учитель- 
сен, писательсен, художникпа музыкантӑн паттӑр ӗҫӗ- 
сене, хӑюллӑ шухӑш-кӑмӑлне уҫҫӑн куратпӑр. Вӗсем

* «Шанчӑк» роман ҫинчен ҫырнӑ чух автор В. Долговӑн 
«Ырӑ сӑнарсен илемӗ» ятлӑ статйипе усӑ курнӑ.

тем тери йывӑр та хӑрушӑ вӑхӑтра та малашнехи пур- 
нӑҫ телейлӗ пуласса чӗререн ёненнине автор фронтра 
тата тылра пулса иртнӗ событисем урлӑ тарӑннӑн сан- 
ласа парать.

«Шанчӑк» романӑн сюжетне малтан пуҫласа вӗҫне 
ҫитичченех ҫирӗп тытса пыракан тёп геройсем — Рим
ма Сурская, Тимофей Сарьялов, Иван Васильевич Ва- 
сильев-Актай, Андрей Кованый. Чӑнахах та ырӑ ҫын- 
сем вӗсем — вӑрҫӑ умён ӳссе ҫитӗннӗ ҫамрӑксем. 
Романра ытти сӑнарсен те кашнин хӑйне тивёҫлӗ вы- 
рӑнё пур, анчах халӑхӑн вӑрҫӑ вӑхӑтӗнчи хӑватлӑ 
патриотизмне, иксӗлми вӑй-халне, сӳнми шанчӑкне 
произведенире чи малтанах ҫак асӑннӑ вӑйлӑ сӑнарсем 
уҫса параҫҫӗ.

Роман 1944 ҫулхи январьпе февраль кунӗсене ҫыр- 
са кӑтартнипе пуҫланать пулин те, кунта 1941—1945 
ҫулсенчи вӑрҫӑ тапхӑрӗ куҫ умне анлӑн тухса тӑрать. 
Малтанах вулакан фронт ҫывӑхӗнчен килекен санита- 
ри пуйӑсӗпе тылри госпитале сывалма каякан воин- 
семпе паллашать. Акӑ, пуйӑс Мускава ҫитет те унта 
кӑш тах чарӑнса тӑнӑ хыҫҫӑн Арзамасра пулать, К ана
т а ,  унтан Ш упашкара ҫитсе чарӑнать. Кунта «госпи- 
тальтен пынӑ санитарсемпе сандружинницӑсем вакун- 
сенчен аманнисене кӑларма тытӑнчӗҫ. Утма пултара- 
кансене ҫавӑтса, мӑйӗсенчен уртӑнтарса, утайманни- 
сене носилкӑсемпе ҫӗклесе тухрӗҫ».

Вӑрҫӑ пуҫланнӑранпа виҫӗ ҫула яхӑн иртнӗ ӗнтӗ. 
Совет салтакӗсемпе офицерӗсем ҫав вӑхӑт хушшинче, 
тӗрлӗ фронтсенче лулса, вӑрҫӑн йывӑрлӑхӗсемпе хӑ- 
рушлӑхӗсене пайтах тӳссе курнӑ. Санитари пуйӑсӗпе 
килнисем пурте, вӑл шутрах романри тёп геройсем те, 
шйп ҫавнашкал воинсем. Шупашюарти госпитальте, 
хулара татах ҫӗнӗ сӑнарсем хутшӑнаҫҫӗ. Роман 1945 
ҫулхи майӑн 1-'мӗшне уявланипе вӗҫленет. Унӑн юлаш- 
ки страницисенче Совет Ҫарӗ фашизмӑн тёп йӑвине — 
Берлина ҫитсе кӗнине куратпӑр. Автор геройсен вӑр- 
ҫӑри е госпитальти пурнӑҫне сӑнланипе пӗрлех вёсен 
вӑрҫӑчченхи пурнӑ-ҫӗ, вӗренӗвӗ, юратӑвӗ ҫинчен те чуна 
хускатмалла каласа парать.

Римма Сурская — пединститутра вӗреннё ҫӗртенех 
хӑй ирӗкӗпе фронта тухса кайнӑ чӑваш хӗрӗ. Медсестра 
вӑл, комсомолка. «Манӑн чӑн-чӑн ӗҫре пулас килет, 
вут-ҫулӑм ӑшӗнче. Аманнисене пулӑшмалли, вёсен

пурнӑҫне ҫӑлмалли ҫӗрте!..» — шухӑшлать вӑл вӑрҫа 
каяс умён.

Фронтра вара Сурская кунӗн-ҫӗрӗн, кирек мӗнле 
ҫанталӑкра та, бомбӑсем, снарядсем, пульӑсем айӗнче. 
«Ман шутпа, вӑрҫӑра вилӗм ҫинчен шухӑшламалла 
мар, чӗрере шанчӑк пулмалла»,— тет вӑл хӑйӗн хӗр- 
тантӑшӗсемпе калаҫнӑ чух.

Сурская фронтри тӗлӗнмелле хастарлӑхне кӑтартса 
паракан тӗслӗхсем романра нумай. Пӗррехинче вӑл, 
хирург питӗ йывӑр аманнӑ салтака операци тунӑ хыҫ- 
ҫӑн, ӑна хӑйӗн юнне парса вилӗмрен ҫӑлса хӑварать. 
Тепрехинче аманнисене пулӑшнӑ чух хӑй ҫинелле ыт- 
кӑнса пынӑ фашиста персе пӑрахать... Паллах, ҫак 
эпизодсем пурнӑҫра асран тухмалла мар йӗр хӑвараҫ- 
ҫӗ, анчах Римма — питӗ сӑпайлӑ хӗр, хӑйне ыттисем 
умӗнче мухтаннӑ пекрех тытас йӑла унӑн пачах та 
ҫук. Рота командирӗ, Васильев-Актай писатель Римма 
ҫинчен Ш упашкара чӑваш хаҫатне ҫырса пӗлтерес те
сен, медсестрачтатриотка, хӗрелсе кайса, ӳкӗтлет: 
«Тархасшӑн ан ҫырӑр, Иван Васильевич! Паллакан- 
сем: мухтанчӑк, вӗҫкӗн, тейёҫ. Аван мар...» — тет вӑл. 
«Чӑваш коммуни» хаҫатра пичетленнӗ «Фронтри пат
риотка» ятлӑ очерка вуласан вара: «Эпӗ вӑрҫӑра ни- 
мех те тумашҫке, мӗн ҫырмалли пур ман ҫинчен? Мӗн- 
шён ун пек хӑтланать-ши Иван Васильевич?» — тет 
хӗр именчӗклӗн.

Римма чунӗпе те, сӑн-сӑпачӗпе те ҫурхи ӑшӑ хӗвел 
пек ҫутӑ, илемлӗ. Вӑл хӑй пекех таса чӗреллӗ Сергей 
Пастухова юратать. Фронтри оалтаксемпе офицерсем 
хупппинче ҫак чипер те сӑпайлӑ хӗре куҫ хывакансем 
сахал мар пулнӑ. Анчах ырӑ та ҫутӑ ӗмӗтпе пурӑнакан 
Римма хӑйӗн ҫывӑх тусне, Сергее, пӗр самантлӑха та 
асран кӑлармасть. Андрей Кованый лейтенант — Рим- 
мӑпа мӑшӑрланеа пӗрле пурӑнасси ҫинчен сӑмах хус- 
катсан, вӑл ӑна: «Ку таранччен эпир епле лайӑх юл- 
ташсем пулнӑ, малашне те ҫавӑн пекех пулар»,— тет. 
Сергей хыпарсӑр ҫухалнине пӗлсен те, Римма ӑна вил- 
нӗ тесе шутламасть, каялла таврӑнасса шанчӑкне ҫу- 
хатмасӑр кӗтет. Ҫак вӑйлӑ туйӑм вӑрҫӑ вӑхӑтӗнчи пӗр 
сӑвӑ сӑмахӗсене аса илтерет:

«Кӗт мана, эп таврӑнап,
Анчах хытӑ кӗт...»

Ансӑртран мар ҫак сӑмахсене эпиграф вырӑнне 
илнӗ те Л. Агаков «Шанчӑк» романӑн пуҫламӑшӗнче.

Роман геройӗсем — ҫирӗп чунлӑ, чӑтӑмлӑ та хӑюл- 
лӑ ҫынсем, Тӑван ҫӗршывӑн чӑн-чӑн патриочӗсем. 
«Хурҫӑ тӳсмест, анчах эпир, совет ҫыннисем, тӳсет- 
пӗр»,— тет аманнӑ Кованый лейтенанта санитари пу- 
йӑсӗн начальникӗ. Совет ҫыннисен вӑрҫӑри хурҫӑ пек 
ҫирӗплӗхӗпе тӳсӗмлӗхӗ пуринчен ытла вӗсем Тӑван ҫӗр- 
шыва чи хӗрӳ юратупа юратнинчен килет. Тӑван ҫӗр- 
шыв вӑл — ху ҫуралса ӳснӗ ытарайми ҫӗршыв та, ешӗл 
вӑрмансемпе вӗҫ-хӗррисӗр уй-хирсем те, асран кайми 
тӑван ялсемпе хуласем те... Акӑ мӗнле калаҫаҫҫӗ ҫу- 
ралнӑ ҫӗршыв пирки Риммӑпа Кованый лейтенант 
Ш упашкара килнё чух.

«— Мӗн ҫине ҫав териех ытараймасӑр пӑхса пыра- 
тӑр эсир, хаклӑ юлташсем? -— тесе ыйтать Кованый 
Риммӑпа Сарьяловран.

— Хамӑр ҫуралса ӳснё ҫӗршыв ҫине пӑхатпӑр, 
лейтенант юлташ... Тӑван вырӑнсемпе, Чӑваш респуб- 
ликипе пыратпӑр-ҫке! — хуравлать Римма.

— Э-э, авӑ мӗн иккен! Пит аван! Ҫуралса ӳснё ҫӗр- 
шыва нимӗн те ҫитмест ҫав. Анчах эп ҫуралса ӳснё 
ҫӗршывра халь те фашистсем хуҫаланаҫҫӗ-ха. Шутла- 
сан, чӗре ҫурӑлса тухать те... Мӗн тӑвас тетӗн? — пӗл- 
терет Кованый».

Римма, пирӗннисем Днепр юханшывӗ урлӑ каҫса 
плацдарм йышӑнсан, нимӗҫсен бомби айне пулса вилнӗ 
хӗр-тусне, Ж еня Маслова медсестрана аса илсе, ҫапла 
калать: «Женя, Женя! Мӗн-мӗн курмарӑмӑр пуль 
эпир санпа, мӗн тери йывӑр самантсем пулмарӗҫ пуль 
пирён фронтри пурнӑҫра, анчах нихҫан та парӑнмарӑ- 
мӑр эпир, пуҫа усмарӑмӑр, пулас телее шанса пурӑн- 
тӑмӑр...» — тет.

Римма Сурская Ш упашкара килнё чух санитари 
пуйӑсӗ ҫинче Тимофей Сарьялов сержантпа палла- 
шать. Сарьялов — вӑрҫӑччен консерваторире вёреннё 
иккен, сёрмекупас калама ӑста пулнӑ. Вӑрҫӑра вӑл 
сулахай аллинчи виҫӗ пӳрнине ҫухатнӑ. Ҫавӑншӑн 
Сарьялов хытӑ хурланса кулянать. Врачсене те вӑрҫать 
вӑл. «Мӗн тумалла?..— тет тарӑхса.— Ман пӗтӗм пур- 
нӑҫ, пӗтӗм телей ҫав виҫӗ пӳрнере пулнӑ!.. Мана халь 
никам та, нимӗн те лӑплантараймӑ Масар шӑтӑкӗ ҫеҫ 
лӑплантарӗ».

Римма пурнӑҫ ҫине ҫутӑ куҫпа, оптимиетла пӑхать, 
юлташёсемпе пӗрле Сарьялова та ҫавӑн пек пулма хав- 
халантарать. Медицина службин подполковникӗ Кру
тогоров Тимофей Сарьялова кӑшт хӑтӑрсарах каланӑ 
сӑмахсем те асра юлаҫҫӗ: «Лӑплан, ҫирёпрех пул,—ӑс 
парать вӑл ӑна.— Теприсем сан пек те мар аманса пӗ- 
теҫҫӗ, алӑсӑр-урасӑр тӑрса юлаҫҫӗ, суккӑр пулаҫҫӗ, 
анчах пурпӗрех парӑнмаҫҫё, пурнӑҫ ҫинчен ӗмётле- 
неҫҫӗ.»

Чунё йывӑр хуйхӑпа асапланса ҫуннӑ вӑхӑтра 
Римма, Кованый, Крутогоров тата госпитальти ытти 
юлташёсемпе хулари коллективеем хӑйёншён ҫывӑх 
тӑванёсем пек тӑрӑшнине пула Сарьялов шухӑш-кӑ- 
мӑлӗ ҫирёпленет, чӗринче манӑҫми юрату та ҫӗнӗрен 
амаланса вӑй илет. Юлашкинчен, госпитальтен сывал- 
са тухеа, Сарьялов хӑй савакан хёре, Олимпиада ятлӑ 
артисткӑна, качча илет. Унӑн туйӗнче Риммӑпа Ко- 
ваный та пулаҫҫӗ.

Л. Агаков «Шанчӑк» романра вӑрҫӑри писателӗн 
сӑнарне те кӑмӑла каймалла лайӑх кӑтартса панӑ. 
Фронтра малтан рота командирӗ (каярахпа ҫар журна- 
лисчӗ) пулса ҫапӑҫнӑ Васильев-Актай писатель вула- 
кансене ҫав тери килӗшет. Риммӑпа медсанбатри 
сестрасем ӑна пӗтӗм чунтан савса хиселлеҫҫӗ. Ахаль- 
тен мар Римма ӑна тӑван пиччёшӗ вырӑнне шутлать.

Писатель-воин вӑрҫӑра та хӑйӗн пархатарлӑ тивӗҫ- 
не манмасть, нумай ӗҫлет, фронтра ҫырнӑ калавӗсемпе 
очеркӗсене пӗрле пухса, «Ҫапӑҫу хирӗнче» ятлӑ кӗнеке 
кӑларать, унта Риммӑн вӑрҫӑри хастарлӑхӗ ҫинчен ка- 
лакан очерка та кёртет. Вӑл, Тӑван ҫӗршыва, аслӑ 
Ленин уҫнӑ ҫӗнӗ саманана чунӗ-юнӗпе парӑннӑскер, 
фронтри воинсемпе те, тылри юлташёсемпе те тачӑ
ҫыхӑну тытать.

Ҫӑмӑл пулман асар-писер вӑрҫӑ кӗрленӗ ҫулсенче 
ҫарти хаҫат корреапондепчӗсен ӗҫӗ. Вӗсем урса кайнӑ 
тӑшмана хирӗҫ пӑшалпа та, перопа та хастаррӑн кӗ- 
решнё. Чӑваш писателӗсем те, тӗрлӗ фронтсенче пулса, 
халӑха хӑйсен ҫирӗплӗхӗпе хӑюлӑхне кӑтартса пачӗҫ, 
вӑрҫӑ ҫулӑмӗ витӗр чаплӑ утса тухрӗҫ. Вёсем хушшин
че хаяр ҫапӑҫусенче пуҫ хунисем те сахал мар. Роман
ри Иван Васильевич Актай — шӑпах саван пек писа
тель-воин сӑнарӗ те. Калас пулать, халиччен чӑваш ли- 
тературинче писатель-воин сӑнарне сырса кӑтартни

ҫукчӗ-ха, халь ӗнтӗ пур, вёсем малашне татах та 
пулӗҫ.

Ирӗксӗрех Риммӑпа Иван Актай иккӗшӗ калаҫни 
аса килет. «Писательсене те вӑрҫа яраҫҫӗ-и вара?» — 
ыйтать Римма.— «Вёсем мён, совет ҫыннисем мар-и 
мӗн, вӗсемшӗн Тӑван ҫӗршыв хаклӑ мар-им?» — ху- 
равлать А ктай.— «Апла та-ха... Анчах вёсене вёлерсе 
пӗтерсен, кайран халӑх валли кёнекесем кам ҫырӗ?» — 
тет Римма.— «Эпир халь сирёнпе вилес шухашпа мар, 
тӑшмана пӗтерес шухӑшпа пурӑнатпӑр... Эс темле те, 
анчах эп пурӑнасшӑн-ха, йӑмӑкӑм. Кам пёлет, тен, 
вӑрҫӑ хыҫҫӑн сан ҫинчен те кӗнеке ҫырӑп».

Иван Актай вӑрҫӑра чӑн-чӑн хӑюлӑх кӑтартать. 
Ҫакӑншӑн ӑна Хӗрлӗ Ялав орденӗпе наградӑлаҫҫӗ. Ҫа- 
вӑн пек пулнӑ вӗсем, пирён писательсем, ҫар хаҫачӗ- 
сенче ырминсанми ӗҫленӗ журналистсем.

Л. Агаков произведенийӗсен чӗлхи — хӑйне евӗрлӗ, 
публицистикӑпа ҫыхӑннӑ чӗлхе, тет В. Долгов критик 
маларах асӑннӑ статьяра. Кунпа килӗшмесӗр тӑма ҫук. 
Чӑнах та, ҫӑмӑллӑн юхса пыракан, пурте ӑнланмалла 
чёлхе. Вӑрҫӑ ҫулёпе пайтах утнӑ писатель-патриот ҫа- 
пӑҫусене, фронтри эпизодсене чӑн пурнӑҫри пек сан- 
ласа кӑтартнӑ май, романра питё вырӑнлӑ танлашта- 
русемпе, эпитетсемпе усӑ курать. Ҫакӑ унӑн динами- 
кине вӑйлатать, событисене куҫ умне ҫивӗчреххӗн 
кӑларса тӑратать.



НУМАЙ ЕНЛЁ ТАЛАНТ

Ҫ  овет литературинче, ытти жанрсемпе пёрлех, фан
тастика, приключени, детектив жанрёсем те ӑнӑҫлӑ 

аталанаҫҫӗ. Вёсем пирки, уйрӑмах приключенипе де- 
тективлӑ литература пирки, юлашки ҫулсенче тавла- 
шусемпе диокуссисем сахал мар пулчӗҫ. Ансӑртран 
мар ӗнтӗ ачачгӑча кӗнекисен издательстви (Детгиз) ҫу- 
мӗнчи Кӗнеке ҫурчӗ ҫак жанрсене малашне мӗнле ата- 
лантарасси ҫинчен ятарласах темиҫе канашлу ирттер- 
нӗ. Вӗсенче паллӑ ученӑйсем, педагогсем, писательсем, 
библиотекӑсенче ӗҫлекенсем хӑйсен шухӑшӗсене кала- 
нӑ, вулакансене, уйрӑмах ҫамрӑксемпе ачасене, ҫавӑн 
йышши литература питӗ кирлӗ те усӑллӑ пулнине па- 
лӑртнӑ. Ку тӗрӗсех. Ҫиелтен шӑйӑрттарса каймасӑр, 
материала лайӑх пӗлсе, геройсен сӑнарӗсене, ӗҫне-хӗл- 
не туллин те ӗнентерӳллӗ кӑтартса, вулакана «тыткӑна 
илекен» ҫивӗч сюжетпа, лайӑх чӗлхепе ҫырнӑ ҫавӑн 
йышши произведенисем ҫамрӑксене коммунизмла, 
патриотла воспитани пама пулӑшаҫҫӗ, пур ӗҫе те ҫине 
тӑрса, вӗҫне ҫитиччен туса ҫитерме, паттӑр та хӑюллӑ 
пулма, йывӑрлӑхсене ҫӗнтерме вӗрентеҫҫӗ.

Пуриншӗн те паллӑ: вӑрҫӑри кӑткӑс приключени- 
сем ҫинчен, разведчиксен, чекистсен тӗлӗнмелле ӗҫӗ- 
сем ҫинчен, милиципе уголовнӑй розыск ҫыннисем хӑ- 
рушӑ преступниксемпе епле хӑюллӑ кӗрешни ҫинчен 
ҫырнӑ кёнекесем магазинсенче те, библиотекӑсенче те 
«канса» выртмаҫҫӗ. Ҫав кёнекесенчи ырӑ сӑнарсем ву
лакансене халӑхшӑн ьгрӑ ӗҫ тума хавхалантараҫҫӗ, 
ҫамрӑксемшӗн паха тӗслӗх пулса тӑраҫҫӗ.

Юлашки ҫулсенче пирӗн чӑваш литератури те 
фантастика, приключени, детектив жанрӗсемпе ҫырнӑ 
произведенисемпе пуянланма тытӑнчӗ. Ку енӗпе Мӗт-

ри Кибек, Георгий Краснов, Степан Аслан, Алексей 
Афанасьев, Тихӑн Петӗркки тата ытти писательсем те 
пысӑк та пархатарлӑ ӗҫ тӑваҫҫӗ. Леонид Агаков вара 
вёсем хушшинче хӑйне евёр уйрӑм вырӑн йышӑнать 
темелле.

Писатель хӑйӗн автобиографийӗнче ҫапла каланӑ 
вырӑн пур: «Унта (Етёрнери педтехникумра.— Н. Д.) 
мана литературӑна ытларах та ытларах юратма вё- 
рентрӗҫ — вырӑслине кӑна мар, чӑвашлине те. Питӗ 
нумай вулаттӑм эпӗ, вырӑс классикӗсемсӗр пуҫне 
Жюль Верн, Майн Рид, Фенимор Купер кӗнекисене 
«ҫӑтаттӑм». Пӗр хушӑ Шерлок Холмс тата ытти сы- 
щиксем ҫинчен ҫырнӑ детективсем пуҫа ҫавӑрсах ярат- 
чӗҫ. Тен, ҫавӑнпа та-и эпӗ приключениллё жанра паян 
кун та юрататӑп, хам та, вӑй ҫитнӗ таран, ҫав жанрпа 
ӗҫлеме тӑрӑшатӑп».

Л. Агаковӑн чылай произведенийӗсем ҫивӗч сюжет- 
лӑ пулни ҫинчен калама кирлех те мар-тӑр,— вулакан- 
сем ӑна ахалех лайӑх пӗлеҫҫӗ. Унӑн вӑрҫӑччен ҫырнӑ 
«Пӗрре, ҫуркунне...» повеҫӗнчех акӑ приключенисем 
нумай, вырӑнӗ-вырӑнӗпе вӑл произведени детектив пек 
туйӑнса каять (выҫӑпа аптранӑ халӑх валли илсе пынӑ 
апат-ҫимӗҫ кӗлетне кулаксемпе бандитсен ушкӑнӗ ҫа- 
ратни, преступниксене йытӑпа йӗрлесе тупни т. ыт. те). 
Ҫавӑн пекех вӑрҫӑ вӑхӑтӗнче ҫырнӑ «Партизан Мурат» 
повесть те, вӑрҫӑ хыҫҫӑн тухнӑ «Ылтӑн вӑчӑра», «Пӗр 
хулара» повеҫсем те — фронтри приключенисене сӑн- 
ласа кӑтартакан, вулакансене «ҫирӗп тытакан» паха 
произведенисем. Вӗсене пирӗн шкул ачисемпе ҫамрӑк- 
сем яланах хавасланса вулаҫҫӗ.

1960— 1961 ҫулсенче «Ялав» журналта Л. Агако- 
вӑн «Ю манлӑхра ҫапла пулнӑ» ятлӑ повеҫӗ ҫалӑнса 
пычӗ. Ку вӑл — чӑн-чӑн детектив жанрӗпе, унӑн «сак- 
кунӗсене» лайӑх пӗлое ҫырнӑ илемлӗ произведени. 
Унччен пирӗн литературӑра ҫакӑн йышши произведе- 
нисем пачах та пулманччӗ-ха. 1964 ҫулта «Юманлӑхра 
ҫапла пулнӑ» повеҫе уйрӑм кӗнекепе кӑларчӗҫ, каярах, 
вулакансем ыйтнипе, вӑл иккӗмӗш хут пысӑк тиражпа 
тухрӗ. Повесть пирки хӑй вӑхӑтӗнче ха-ҫат-журналсен- 
че критикӑллӑ статьяеемпе рецензисем те нумай пи- 
четленчӗҫ. Вёсен авторӗсем ку кӗнеке ҫамрӑксемшӗн 
усӑллӑ пулнине, пурнӑҫра йӑнӑш ҫул ҫине тӑрасран 
асӑрхаттарнине, сыхӑ пулма вӗрентнине палӑртаҫҫӗ.

Уйрӑмах ҫак кёнеке пирки юстици советникӗ 
Т. К. Кондратьев прокурор-криминалист ҫырнӑ статья- 
на палӑртса хӑварас килет (ку статья «Юманлӑхра 
ҫапла пулнӑ» ловеҫӗн иккӗмӗш кӑларӑмён вёҫӗнче 
пичетленнё).

Акӑ мӗн ҫырать прокурор-криминалист:
«...Пӗтӗм совет халӑхӗпе пӗрле пирӗн ҫӗршыври 

ҫамрӑксем те, партипе комсомол ертсе пынипе, пурнӑҫ- 
ра тӗрӗс ҫул ҫине тӑрса, коммунизмла общество тӑвас- 
сишӗн пӗтём вӑя хурса ӗҫлеҫҫӗ. Анчах, шел пулин те, 
пирӗн вӑхӑтра тӗрӗс пурнӑҫ ҫулӗнчен пӑрӑнса преступ- 
лени тӑвас ҫул ҫине тӑракан ҫамрӑксем те тёл пулаҫҫӗ. 
Вӗсем тӳрё кӑмӑллӑ совет ҫыннисене лӑпкӑ пурӑнма, 
тухӑҫлӑ ӗҫлеме, йӗркеллӗ канма кансёрлеҫҫӗ, чӑрман- 
тараҫҫӗ. Вӗсем хӑйсен общество умӗнчи тивӗҫӗсем ҫине 
йӗрӗнсе пӑхаҫҫӗ, содиализмла общежити йӗркисене хи- 
сеплемеҫҫӗ, ӗҫлеме ӳркенсе, ытти ҫынсен шучӗпе иртӗх- 
се пурӑнма тӑрӑшаҫҫӗ, вӑрӑ-хурахла путсӗр ӗҫсем тӑ- 
ваҫҫӗ. Чӑн та, нумай мар вӗсем, ҫапах та пур-ха.

Вӑрӑ-хурах таврашӗсем, тӗрлӗ преступлени тӑва- 
кансем, рецидивистсем ниҫта та вӗренмесӗр, ӗҫлемесӗр 
сулланса ҫӳрекен ҫула ҫитмен ҫамрӑк ачасене тӗрлӗ 
майсемпе хӑйсем майлӑ ҫавӑрма, хӑйсен ушкӑнне 
явӑҫтарма тӑрӑшаҫҫё. Ҫамрӑк ача вёсен аллине лексен, 
вӗсем ӑна пуҫӗпех хӑйсене пӑхӑнтараҫҫӗ, мӗн хушни- 
сене пӗр хирӗҫмесӗр туса пыма вӗрентеҫҫӗ. Унтан вара 
вӑрланӑ е урӑх тёрлӗ ирсёр преступлени тунӑ ҫӗре хут- 
шӑнтараҫҫӗ, кайран, милици аллине лекес-тӑвас пул
сан, айӑпне пӗтӗмпех ҫав ача ҫине йӑвантараҫҫӗ, хӑй- 
сем таса пулса юлма тӑрӑшаҫҫӗ.

Ҫавӑн пек вӑрӑ-хурахсем пулнӑ та ӗнтӗ Леонид 
Атакован «Ю маялӑхра ҫапла пулнӑ» ятлӑ повеҫӗнчи 
«Артистпа» «Матрос». Вӗсем ӑнсӑртран инкеке лекнӗ 
ҫамрӑк Илюка, тӑтӑшах вӑрӑсемпе ҫыхланса пурӑннӑ, 
ниҫта та ӗҫлемен Малани пулӑшнипе, хӑйсен' ушкӑнне 
явӑҫтарса «ӗҫе хӑнӑхтарма» тытӑнаҫҫӗ. Ана темӗн тӗр- 
лӗ улталаса, «ҫын вӗлернӗшён хуптаратпӑр» тесе хӑ- 
ратса, хӑйсемпе пёрле малтан паллӑ артистка хваттер- 
не, унтан магазин ҫаратма илсе каяҫҫӗ, ҫине тӑрсах 
айӑплӑ ҫын туоа хураҫҫӗ.

Повеҫри тӗп геройӑн — Илюкӑн — кӑмӑла каякан 
сӑнарне автор питӗ ӗнентермелле кӑтартнӑ. Илюк Иву- 
ков хӑйӗн тин ҫеҫ пуҫланакан пурнӑҫӗн тумхахлӑ ҫулӗ-

пе епле пынине вулакан чунтан хумханса сӑнаса пы
рать. Тӳрӗ жӑмӑллӑ, йӑваш, сӑпайлӑ ача нумай йӑнӑш- 
сем тӑвать, анчах кайран, ҫав йӑнӑшсене ӑнланса илнӗ 
май, унӑн кӑмӑлё, характерӗ ҫирӗпленсе пырать, вӑл 
пачах урӑх ҫын пулать. Ҫакӑншӑн вулакан чунтан 
савӑнать.

Илкж колонирен тухсан: «Халӗ эпӗ хуть те мёнле 
вӑрра та тытса пама лултаратӑп, мӗншӗн тесен курай- 
мастӑп 'вӗсене, тӳсме пултараймаетӑп»,— тенине хирӗҫ 
пирӗн ҫапла калас килет: «Эсӗ текех айван ача мар 
ӗнтӗ, ырӑпа усала уйӑрса илме пӗлетӗн, санӑн малаш- 
нехи пурнӑҫ телейлӗ пултӑр!» Чӑнах та, повесть вӗҫӗн- 
че Илюк милици работникӗсене нумай ҫулсем хушши 
иртӗхсе ҫӳренӗ преступнике, Кажиков хушаматлӑ вӑр- 
ра тытма пулӑшать. Ана тытнӑ хыҫҫӑн ыттисем те 
лекесси паллах ёнтӗ.

Артистпа Матрос, Шатрипе Чалӑшши тата ытти 
вӑрӑ-хурахсен сӑнарӗсене автор питӗ тӗрӗс ӳкерее па
на. Вӗсем хӑйсене сӗмсӗр тыткаланисем, вӑрӑсен жар- 
гонӗнчи сӑмахсемпе вӗҫкёнленсе калаҫнисем вулакан- 
сене йӗрӗнтереҫҫӗ, ҫавӑн пек вӑрӑ-хурахсене курайми 
тӑваҫҫӗ, вӗсене хирӗҫ кӗрешме вӗрентеҫҫӗ.

...Кӗнеке авторӗ ҫула ҫитмен ҫамрӑк ачаҫене тӗрёс 
ҫул ҫине тӑратассишӗн вӑя шеллемесёр ӗҫлекен мили
ци работникӗсен сӑнарӗсене те, вёсен пархатарлӑ ӗҫӗ- 
сене те ӗнентерӳллӗ, туллин, чӑн-чӑн ӑшӑ кӑмӑлпа 
кӑтартса панӑ (подполковник Азаматов, майор Светлов 
т. ыт. те)».

Ҫакӑн пек тёрӗс хак панӑ «Юманлӑхра ҫапла пул- 
нӑ» повеҫе юстици советникӗ Т. К. Кондратьев. Ҫавӑн 
пекех чӑвашсен паллӑ прозаикӗ, юридически службӑн 
отставкӑри подполковникӗ Мётри Кипек «Советская 
Чувашия» хаҫатра (1964 ҫ., ноябрь, 10), И. Ф. Кузне
цов «Коммунизм ялӑвӗ» хаҫатра (1964 ҫ., ноябрь, 28) 
«Юманлӑхра ҫапла пулнӑ» повесть ҫамрӑксене кивӗ 
тӗнче юлашкисемпе тимлӗн кӗрешме, хӑюллӑ та пат- 
тар пулма вӗрентни ҫинчен ырласа ҫырчӗҫ.

Нумай пулмасть Л. Агаков тепӗр приключениллё- 
детективлӑ пысӑк произведени — «Чи хакли» роман 
ҫырса пӗтерчӗ. Эпиграф вырӑнне унӑн тӗп шухӑшне 
палӑртакан «Чыса ҫамрӑкр>ан упра» сӑмахсене илнӗ.

Произведени Ш упашкарти суту-илӳ шкулӗнчен вӗ- 
ренсе тухнӑ икӗ ҫамрӑк хӗр — Лариса Логиновӑпа Ки-

ра Ш акова аякри района ялти лавккасенчи продавец-, 
сем пулса ӗҫлеме кайнипе пуҫланать. Питӗ ырӑ та ҫутӑ 
ӗмӗтлӗ вӗсем: лайӑх ӗҫлес, халӑх кӑмӑлне тивӗҫтерес, 
халӑхшӑн усӑллӑ пулас, хӑйсен чысне пёр варалама- 
сӑр упрас, теҫҫӗ. Вӗсемшӗн лурнӑҫра чи хакли, чи па- 
хи — чыс, ҫынсем умӗнче яланах ырӑ ятлӑ пуласси. 
Анчах хӗрсенчен пӗри, Лариса, нумай ҫулсем хушши 
тавар илекенсене тӗрлӗ майпа улталаса, чыс-намӑса 
ҫухатса, халӑх шучӗпе вӗҫӗмсӗр пуйса пурӑнма хӑнӑх- 
нӑ Катаева хушаматлӑ путсӗр этем патне лекет. Лари
са унпа пӗрле ӗҫлеме тытӑнсанах, Катаева ҫынсене 
улталаса пурӑннцне сисет. Вӑл тавар хакӗсене ӳстерсе 
сутать иккен, ҫынсене укҫа тӗрӗс тавӑрса памасть, 
пир-авӑра чееленсе виҫет т. ыт. те. Ку ҫеҫ те мар-ха:

Л. Агаковпа А. Лазарева хӑйсен килӗнчи библиотекӑра.

вӑл жуликсенчен вӗсем тёрлӗ стройкӑсенчен вӑрласа 
килнӗ материалсене йышӑнать, вӗсене сутса пысӑк 
тупӑш тӑвать.

Ҫамрӑк, таса чунлӑ продавщицӑпа магазин заве- 
дующийӗ хушшинче кӗҫех хирӗҫӳ пуҫланса каять. Ла
риса халӑха улталассине хирӗҫ тӑрать, анчах Кагаева 
хӑйӗн яланхи йӑлине пӑрахмасть. Ёҫ чӗрре кӗрсе пы- 
Рать^ Лариса хӑй курни-пӗлни ҫинчен района кайса 
тӗпӗ-йӗрӗпе каласа пама шутлать. «Халӑха улталани- 
не тек тӳссе пурӑнаймастӑп! >> — тет вӑл. Ҫав вӑхӑгра 
Кагаеван ирсӗр ӗҫӗсем тата ытларах палӑрма пуҫлаҫҫӗ. 
Пӗррехинче, Лариса патне унӑн тусӗпе, Кира Шаковӑ- 
па пӗрле ҫамрӑк журналист Чатта хӑнана пырсан, 
Кагаева килне таҫтан вӑрланӑ стройматериал тиенё 
грузовик ҫитсе чарӑнать. Кагаева килте ҫуккипе жу- 
ликсем ҫав «сулахай тавара» сутаймаҫҫӗ, хӑйсем ҫин- 
чен пӗлме тӑрӑшнӑ Чаттана хӗнесе хӑвараҫҫё. Ҫамрӑк- 
сем кун ҫинчен районти милици уйрӑмне пӗлтереҫҫӗ. 
Ҫакӑн хыҫҫӑн кӗҫех вара преступленисен ҫӑмхи сӳтӗл- 
ме тытӑнаФь.

Нумай событисем пулса иртеҫҫӗ романра. Унӑн 
сюжечӗ кӑткӑс, темиҫе йӗрие аталанать. Тӗрлё ҫынсене 
сӑнласа кӑтартнӑ автор: лайӑххисене те, халӑха сӑтӑр 
тӑвакан йӗрӗнчӗк йӑх-яхсене те. Ҫав геройсем хуш
шинче суту-илӳре ӗҫлекенсем те, ял ӗҫченёсем те, 
интеллигенци те, милици органӗсен представителёсем 
те пур. Вулакансем юратакан геройсем халӑх пурлӑх- 
не, социализмла харпӑрлӑха хапсӑнакансемпе тимлё 
кӗрешеҫҫӗ, вӗсене ҫине тӑрсах тӑрӑ шыв ҫшш кӑлараҫ- 
ҫӗ. Ҫамрӑксем хӑйсен чысне вараламасӑр, таса чунпа, 
тӳрӗ кӑмӑлпа ӗҫлеҫҫӗ, ӗҫпе кӗрешӳре ӳссе ҫирёпленеҫҫӗ.

«Ю манлӑхра ҫапла пулнӑ» повесть пекех, «Чи хак- 
ли» роман та пирӗн совет пурнӑҫӗн йӗркисене пӑсакан- 
сене, халӑх шучёпе иртӗхсе пурӑнма тӑрӑш акан суя та 
нишлӗ чунлӑ этемсене ҫивёччӗн питлет, вӗсемпе кӗреш- 
ме, яланах оыхӑ пулма чӑнет. Каларӑм ёнтӗ, романра 
вулакансем юратмалли, вӗсенчен тӗслӗх илмелли сӑ- 
нарсем нумай. Вӗсем — Ларисӑпа Кира, пурнӑҫ ҫине 
яланах таса чунпа пӑхакан ҫамрӑк журналист Чатта, 
фронтовик пулнӑ райпо председателё Фролов, милици 
начальникё Сумбатов, икё сержант-артиллерист 
т. ыт. те. Романа писатель пысӑк хӗрӳлӗхпе, вулакан- 
сен кӑмӑлне хускатса ҫӗклемелле ҫырнӑ.

М. Я. Сироткин профессор хӑйён «Нумай енлё та
лант» ятлӑ статйинче («Коммунизм ялавё», 1970 ҫул- 
хи апрелей 18-мӗшӗ), Л. Агаков пултарулӑхӗн уйрӑм 
енӗсене тишкернё май, паллӑ писатель литература 
жанрӗсен чылай формиеемпе усӑ курнине палӑртнӑ- 
ччё. Унта вӑл ҫапла каланӑ: «Писатель умлӑ-хыҫлах 
самана таппин паллӑ ыйтӑвӗсене хускатакан ҫивӗч 
чёлхеллё статьясем, совет ҫыннисен мӑнаҫлӑ ӗҫӗ-хӗлӗн 
хӗрӳлӗхне кӑтартакан литература очеркӗсем, хальхи 
этем кӑмӑлӗн паха енӗсене сӑнарласа паракан калав- 
семпе повеҫсем, пирӗн пурнӑҫӑн хӑватлӑ ӳоӗмне кан- 
сӗрлесе пыракан ҫитменлӗхсене питлекен сатирӑллӑ 
фельетонсем, пьесӑсем, тӑван литературӑн уйрӑмлӑхӗ- 
сене тӗпчекен ӗҫсем ҫырчӗ».

Вӑрҫӑччен те, вӑрҫӑ хыҫҫӑнхи ҫулсенче те Л. Ага
ков Тӑван ҫӗршывӑн хуҫалӑхпа культура ӳсӗмне ви- 
тӗмлӗ сӑнлӑх-сӑнарсемпе кӑтартса паракан очерксемпе 
статьясем нумай ҫырчӗ. Унӑн очеркӗсенчи тӗп герой- 
сем — республикӑри тӗрлӗ стройкӑсемпе предприяти- 
сенче ырми-канми тӑрӑшса ӗҫлекен хастар чёреллӗ 
паянхи совет ҫыннисем. Вӗсене пурне те пӗр тӗллев — 
коммунизм обществи тӑвасси хавхалантарать, чаплӑ 
ҫитӗнӳсем тума пулӑшать. Чи малтанах ун пек герой- 
семпе вулакансем писатель 1930 ҫулта ҫырнӑ «Волон
тер» кбммуна пурнӑҫӗ» очеркра паллашрӗҫ. Очерксем 
ҫырас енӗпе те, чӑваш литературинче ку жанр мӗнле 
аталанса, ҫирӗпленсе пынине тӗпчес тӗлӗшпе те Л. Ага
ков вӑрҫӑ хыҫҫӑн уйрӑмах нумай ӗҫлерӗ. Унӑн «Тӑва- 
тӑ ҫул юппинче», «Михаил Степанов, строитель», «Ҫӗр 
те ҫитмӗл роль», «Халӑх тусӗ — тухтӑр», «Телей ти- 
мӗрҫисем», «Вӗри чӗре, ылтӑн алӑсем», «Ёмёт тулать» 
тата ытти очеркӗсем чӑваш совет литературинче чӑн- 
нипех те паллӑ вырӑн йышӑнчёҫ. Вӗсенчен нумайӑшӗ 
«Хастарлӑх» (1957) тата «Лайӑх ҫынсем ҫинчен» 
(1961) кӗнекесенче пичетленнӗ.

Л. Агаков очеркӗсен художествӑлла пахалӑхӗ ӳссе, 
тематики сарӑлнӑҫемӗн сарӑлоа, пуянланса пынине те 
палӑртмасӑр хӑварма ҫук. Сӑмахран, СССР халӑх 
артисчӗ Б. Алексеев ҫинчен ҫырнӑ «Ҫӗр те ҫитмӗл 
роль» очерках илӗпӗр. Унта чӑвашсен паллӑ артисчӗ 
театрта мӗнле ӳссе пыни, ун пултарулӑхёнче мёнле 
улшӑнусем пулса иртни, вӑл пӗчӗк рольсенчен пуҫласа 
аслӑ ҫулпуҫӑмӑр В. И. Ленин сӑнарне кӑтартасси та-

ран хавхаланса ӗҫлени куҫ умне килсе тухать. Ытти 
очерксене илсен те, писатель материала лайӑх пӗлни, 
хамӑр хушӑри хастар ҫынсене туллин кӑтартса пама 
тӑрӑшни курӑнать.

Фабрикӑсемпе заводсенчи производство коллекти- 
вӗсемпе, колхозсемпе, совхозсемпе, наукӑпа техника 
ҫыннисемпе ҫывӑх ҫыхӑну тытмасӑр лайӑх очерк ҫыр- 
ма ҫук. Л. Атакован кашни очеркӗ — пурнӑҫа тӗрӗс 
сӑнарлакан, вулакана ӗҫлеме те, пурӑнма та вӗренте- 
кен произведени темелле.

Вулакансем те, критиксем те Леонид Агакова сати
ра ӑсти теҫҫӗ. Ку тӗрӗсех ӗнтӗ. Чӑнах та, вӑл чӑваш 
литературинче сатирӑпа юмор жанрне аталантарас тӗ- 
лӗшпе нумайракпа тӑрӑшса ӗҫлет. «Ҫав пархатарлӑ ӗҫе 
зпӗ Иван Мучи хавхалантарнипе пуҫӑнтӑм»,— тет 
Леонид Яковлевич. Унӑн кулӑш ла калавӗсем «Кап- 
кӑн» журналта 1928 ҫултах пичетленме тытӑннӑ («Те- 
лей», «Тӗлӗк мар ку.„», «Виҫӗ пуслӑх комиҫси», 
«Шуйттан сасси», «Спектакль» т. ыт. те). Ҫавӑнтанпа 
хӗрӗх пилӗк ҫул ытла ӗнтӗ вӑл хӑй курни-илтни, пӗл- 
ни-сӑнани тӑрӑх, сатира чӗлхипе вырӑнлӑ усӑ курса, 
кулӑш ла калавсемпе фельетовсем, пӗчӗк камитсемпе 
мыскарасем ҫырса тӑрать. Вӗсенчен нумайӑшӗ унӑн 
«Кулас килет» (1955), «Качака такисем» (1959), «Епле 
тӳсетӗн-ха кулмасӑр?» (1960), «Хаклӑ кӗрӳ» (1962), 
«Лайӑх эмел» (1967), «Сиенлӗ чап» (1969) кӗнекесене 
кӗнӗ.

Писатель-сатирикӑн кулӑшла произведенийӗсенче 
эпир ӗҫрен тарса ҫӳрекенсене, кахалсене («Качака та
кисем», «Ашшӗ, амӑшӗ тата Уках»), ултавҫасемпе ха- 
рампырсене («Харампыр», «Юрама пӗлет»), ӗҫкӗ-ҫикӗ- 
пе иртӗхекенсене («Ял кулли», «Ҫӗтӗк карттус», «Пӗр 
ирхине», «Юлашки мыскара»), вӗҫкӗнсемпе ҫӑмӑлттай- 
сене («Пӑшӑлнпӑшӑл», «Хитре каччӑ»), бюрократсене 
(«Пуринчен те вӑйлӑ Бабаков»), тӗшмӗш танатинче 
асапланакан мӗскӗн ҫынсене («Така хуранӗнче»), ҫӗнӗ 
пурнӑҫа ҫирёплетме чӑрмантаракан киревсӗрсене чӗре- 
рен тарӑхса питленине, вӗсене халӑх умне сӗтӗрсе тух
са намӑслантарнине куратпӑр.

Ялти клубсенчи драмкружоксем Л. Агаковӑн пӗр 
пайлӑ комедийӗсене яланах юратса йышӑнаҫҫӗ. Вӗсен- 
че вӑл тӗрлӗрен бюрократсемпе ултавҫӑсене, иртӗхсе- 
алхасса пурӑнакансене, мухтанчӑксене, икӗ питлӗ ҫын-

сене («Сиенлӗ чап», «Ҫёрлехи йӑнӑш», «Ылтӑн кин») 
тӑра шыв ҫине кӑларать, ҫавӑн йышши путсӗрсенчен 
ҫивӗччӗн тӑрӑхласа кулать.

Хӑйӗн кулӑшла произведенийӗсенче Л. Агаков пур- 
нӑҫри ҫитменлӗхсем ҫинчен ҫеҫ ҫырмасть. Вал вӗсенче 
ырӑ кӑмӑллӑ, таса чунлӑ ҫынсене те кӑтартать. («Порт
рет», «Ҫичӗ хӗр», «Ҫыру»). Кулӑшла ҫынсен пурнӑҫӗнче 
пулса иртнӗ кулӑшла-мыскараллӑ ёҫсем пирки писа
тель кӑмӑллӑн шӳтлесэ ҫырать.

Калас пулать: чӑваш литературинче юлашки вӑ- 
хӑтра сатирӑпа юмор жанрӗ ӑнӑҫлӑ аталанать. Пирӗн 
сатирикеен произведенийӗеем чӑвашла та, вырӑсла та 
«Капкӑн» журналта е уйрӑм кӗнекесенче нумай пичет- 
ленеҫҫӗ. Ҫавна май Л. Агаков ҫак жанрпа ҫырнӑ ка- 
лавсене, фельетонсене, пьесӑсене тишкерсе чылай 
статья пичетлесе кӑларчӗ («Сатира—вӑйлӑ хӗҫпӑшал», 
«Сатира хӑй ӗҫне тӑвать» т. ыт. те).

Кунпа пӗрлех Еӑл тӑван литература аталанӑвӗн 
хӑшпӗр уйрӑмлӑхӗсене тӗпчекен статьясем те сахал 
мар ҫырать. Вёсенче писатель-критик произведенисене 
идейӑпа художество пахалӑхё, вёсен обществӑри пӗл- 
терӗшӗ енчен пӑхса хак парать. Унӑн критикӑллӑ 
статйисенче субъективизм тени, юлташла та ушкӑнла 
шухӑш-кӑмӑл, литературӑпа искусство произведенийӗ- 
сене тивӗҫсӗр ҫӗртен мухтани е хурлани ҫук. Вӑл марк- 
систла-ленинла эстетика принципӗсене яланах чӗререн 
парӑнса ӗҫлет, авторсем умне пысӑк требованисем лар- 
тать, таланта хисеплет. Ҫакна эпир унӑн «Совет воинӗ- 
сен сӑнарӗ чӑваш литературинче» (1949), «Пурнӑҫпа 
тан утакан поэзишӗн» (1950), «Ачасем валли ҫырнӑ 
произведенисем ҫинчен» (1953), «Чӑваш совет прозине 
малалла аталантарассишӗн» (1952), «Очерксем ҫин- 
чен» (1957), «Халӑхпа пӗрле, вӑхӑтпа тан!» (1963), 
«Нихҫан иксёлми тема» (1970), «Эпир яланах салтак
сем» (1967), «Кёнекесем вут-ҫулӑмра ҫуралнӑ» (1972) 
тата ытти статйисенче те уҫҫӑнах куратпӑр. Кусемсӗр 
пуҫне вӑл тӗрлӗ вӑхӑтра М. Данилов-Чалдун, Трубина 
Мархви, А. Алга, Уйӑп Мишши, А. Талвир, А. Эсхель,
С. Шавлы, И. Тукташ, К. Пайраш писательсемпе ҫам- 
рӑк авторсен пултарулӑхне тишкерекен статьясемпе 
рецензисем те сахал мар пичетлесе кӑларчӗ. Вёсем, 
паллах, пирӗн критикӑпа литературоведени аталанӑ- 
вӗнче хӑйсене тивӗҫлӗ вырӑн йышӑнаҫҫӗ.

Леонид Агаков искусство ыйтӑвӗсем тӑрӑх тата пи- 
рӗн театрсенче лартнӑ спектакльсем ҫинчен вырӑсла с 
чӑвашла статьясемпе рецензисем чылай ҫырчё. Вёсен- 
чен чи пахараххисен шутне ҫаксене кёртме пулать: 
«Паянхи паттӑрсене ытларах курасчё» (1963), «Ҫӗр 
ҫитмӗл роль» (Б. Алексеев ҫинчен, 1957), «Тава тивӗҫ- 
лё артист» (Л. Семенов ҫинчен, 1958), «Талантлӑ 
артист» (А. Ургалкин ҫинчен, 1960), «Театр маҫтӑрӗ» 
(Г. Парне ҫинчен, 1937), «Халӑх артистки» (О. Ырзем 
ҫинчен, 1958), «В защиту «малой драматургии» (1969), 
«Книга, которую мы ждали» (Ф. Романовен «Театр, 
любимый народом» кӗнеки ҫинчен, 1973) т. ыт. те.

Чӑваш писателёсемпе искусство деятелӗсен пурнӑ- 
ҫӗпе пултарулӑхӗ, Еӗсен пысӑк тивӗҫӗ ҫинчен каланӑ 
чухне Л. Агаков час-часах «Совет ҫынни — ҫӗнӗ пур- 
нӑҫ тӑвакан ҫын, хӑйӗн кунҫулӗн хуҫи — вӑл пирӗн 
произведенисенче те тёп герой пулмалла»,— тесе асӑр- 
хаттарать. Унӑн хӑйӗн пултарулӑхӗ вара, ҫак енӗпе 
илсен, ытти писательсемшӗн те паха тӗелӗх.

Л. Агаков чӑваш халӑхне вырӑс классикӗсемпе 
хальхи вӑхӑтри паллӑ совет писателӗсен тата тӑзанла 
республикӑсемпе урӑх ҫӗршывсенчи писательсен про- 
изведенийӗземпе паллаштарас тӗлӗшпе пысӑк вӑй хур- 
са ӗҫлени ҫинчен те каламасӑр иртессӗм килмест. Пурӗ 
вӑл 44 кӗнеке тата нумай калавсемпе очерксем чӑваш- 
ла куҫарса кӑларнӑ. Куҫару ӗҫӗ уншӑн вырас пиеате- 
лӗсен ӑсталӑхне вӗренмелли чӑн-чӑн шкул пулнӑ.

Аслӑ Отечественнӑй вӑрҫӑ вӑхӑтёнче те Л. Агаков 
ҫак пысӑк та пархатарлӑ ӗҫе пӑрахмасть. ^н  чухнех 
вал Б. Горбатовӑн «Парӑнманнисем», Л. Толстойӑн 
«Кавказра тыткӑнра пурӑнни», А. Фадеевӑн «Амгунь 
полкӗ» кӗнекисене, вӑрҫӑ хыҫҫӑн вара В. Василев- 
окаян «Асамат кӗперӗ», В. Катаевӑн «Полк ывӑлӗ», 
М. Горькин «Манӑн университетсем», «Амӑшӗ», «Ста
рик», Ю. Фучикӑн «Асаплӑ вилӗм умӗнхи сӑмах», 
М. Ш агинянӑн «Ульяновсен килйышӗ» произведенийӗ- 
сене, ҫавӑн пекех ытти паллӑ писательсен калавӗсемпе 
повеҫӗсене те нумай куҫарнӑ. Вӗсем пурте чӑЕашла 
лайӑх, ӑнланмалла, уҫӑмлӑ вуланаҫҫӗ

Леонид Агаков — пысӑк тавракурӑмлӑ, нумай енлӗ 
те тухӑҫлӑ ӗҫлекен писатель. Ӑна вулакансем юратаҫ- 
ҫӗ, вӑл халӑх чун-чӗрине хумхантаракан хӳхӗм произ- 
веденисем татах та нумай ҫырасса шанса тӑраҫҫӗ.

Чӑваш совёт литературные аталантарас тӗлӗшпё 
тава тивёҫлӗ ӗҫсем тунӑшӑн Чӑваш АССР Верховнӑй 
Совет Президиуме 1974 ҫулта Л. Я. Агакова Чӑваш 
АССР халӑх писателӗн хисеплӗ ятне панӑ.

Пксатель-салтак малашне те тӑван литературӑн 
харсӑр салтакӗ пултӑр, яланах малтисен ретӗнче ҫи- 
рӗп те хӑюллӑ уттӑр!

Л. Я. АГАКОВАН КЁНЕКИСЕМ
Ч ӑ в а ш л а:

1. «Волонтер» коммунӑн пурнӑҫӗ. Очерк. Ш упашкар, 1930
2. Ветлёхри отряд. Калав. Мускав, 1931.
3. Юлашки юмах. Калавсем. Мускав, 1931.
4. Инкесем. Калавсем. Ш упашкар, 1931.
5. Хӑват. Пьеса. Шупашкар, 1939
6. Ултав. Пьеса. Шупашкар, 1934.
7. Пӗрре, ҫуркунне... Повесть, Ш упашкар, 1940.
8. Манӑн туссем. Калавсем. Ш упашкар, 1941.
9. Фронтри ачасем. Калавсем. Шупашкар, 1943.
10. Тӑван юншӑн. Повесть. Ш упашкар, 1943.
11. Ҫапӑҫу хирёнче. Калавсем. Шупашкар, 1944.
12. Пёчёк партизансем. Калав. Ш упашкар, 1944.
13. Ялав. Калав. Шупашкар, 1945.
14. Медаль. Калав. Шупашкар, 1945.
15. Вӑрҫӑ ачисем. Повесть. Шупашкар, 1947.
16. Партизан Мурат. Повесть сыпӑкӗ. Ш упашкар, 1947.
17. Тӑватӑ ҫул юппйнче. Очерк. Шупашкар, 1947.
18. Салтак чунё. Калавсем. Шупашкар, 1947.
19. ЫлтӑИ вӑчӑра. Повесть. Шупашкар, 1948.
20. Пёрре, ҫуркунйе.,. Тӑван юншӑн. Повеҫсем. Шу

пашкар, 1948.
21. Манӑй пӗчӗк туссем. Калавсем. Шупйшкар, 1949.
22. Пёр хулара. Повесть. Шупашкар, 1952.
23. Ырӑ КӑмӑлЛӑ ҫЫйсеМ. КӑЛаВсем. Ш упӑшкар, 1954.
24. Кулас кйлет. Калавсем. Шупашкар, 1955.
25. Хастарлӑх. Очерксем. Ш упашкар, 1957,

п



26. Ылтӑн вӑчӑра. Пӗр хулара. Повеҫсемпе калавсем. Шу
пашкар, 1958.

27. Качака такисем. Калавсем. Ш упашкар, 1959.
28. Этем телейӗ. Повеҫсемпе калаЕг:м. Ш упашкар, 1959,
29. Епле тӳсетӗн-ха кулмасӑр? Калавсем. Ш упашкар, 1960. 
30; Лайӑх ҫынсем ҫинчен. Очерксе?:. Ш упашкар, 1961.
31. Хаклӑ кӗрӳ. Калавсемпе фельехспеем. Ш упашкар, 1962.
32. Ю манлӑхра ҫапла пулнӑ. ПоЕесть. Ш упашкар, 1964.
33. Салтак ачисем. Повесть. Ш упашкар, 1965.
34. Партизан Мурат. Повесть, Ш упашкар, 1965.
35. Ылтӑн вӑчӑра. Повесть, калавсем. Ш упашкар, 1966.
36. Лайӑх эмел. Калавсем. Ш упашкар, 1967.
37. Сиенлё чап. (Пёчёк камитсемпе мыекарасем). Шупаш

кар, 1969.
38. Ялан чап-чап уйӑхӗ пулмасть. Калавсем. Шупаш

кар, 1969.
39. Ю манлӑхра ҫапла пулнӑ 2-мӗш изд. Ш упашкар, 1970.
40. Шанчӑк. Роман. Ш упашкар, 1971.
41. Бруствер ҫинчи чечексем. Повесть тата калавсем. Шу

пашкар, 1972.
42. Вӑрҫӑ кёрленё чух... Повеҫсем. Ш упашкар, 1973.

В ы р ӑ с л а :

1. Узел четырех Дорог. Очерк. Чебоксары, 1947.
2. Однажды весной. Повесть. Чебоксары, 1950.
3. Золотая цепочка. Повесть. Чебоксары, 1951.
4. Золотая цепочка. Повесть. 2-ое изд. Чебоксары, 1956.
5. Всерьез й в шутку. Рассказы. Чебоксары, 1961.
6. Солдатские дети. Повесть. Чебоксары, 1968.
7. Солдатские дети. Повесть. Москва, 1971.

